
ዓርብ 83ኛ ዓመት ቁጥር 270 ግንቦት  30  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

በኢትዮጵያ ... ወደ ገጽ 11  ዞሯልኢትዮጵያና ሲንጋፖር ... ወደ ገጽ 11  ዞሯል

አሳሳቢው  ... ወደ ገጽ 11  ዞሯልክልሉ ባደረገው  ... ወደ ገጽ 11  ዞሯል

በጋዜጣው ሪፖርተር

አዲስ አበባ:- ጠቅላይ ሚኒስትር ዐቢይ አሕመድ 
(ዶ/ር) እና ልኡካን ቡድናቸው በሲንጋፖር ባደረጉት 
ይፋዊ የሥራ ጉብኝት በሁለቱ ሀገራት መካከል ያለውን 
ግንኙነት ለማጠናከር ስምምነት አድርገዋል። 

ጠቅላይ ሚኒስትር ዐቢይ አሕመድ (ዶ/ር) ከሲንጋፖር 
ፕሬዚዳንት ታርማን ሽሙጋርተናም ጋር ባደረጉት 

ውይይት፤ ሀገራቱ የሁለትዮሽ ግንኙነታቸውንና አዳዲስ 
የትብብር መስኮችን ለማጠናከር መስማማታቸውን 
አስታውቀዋል።

ጠቅላይ ሚኒስትር ዐቢይ አሕመድ (ዶ/ር) በሲንጋፖር 
ሪፐብሊክ በኢስታና ቤተመንግሥት በነበራቸው ቆይታ 
የሁለቱ ሀገራት መሪዎች በተገኙበት በሁለትዮሽ ምክክር 
ላይ የመግባቢያ ስምምነት ከመደረጉ በተጨማሪ 
በኢፌዴሪ ትራንስፖርትና ሎጂስቲክስ ሚኒስቴር እና 

ኢትዮጵያና ሲንጋፖር ግንኙነታቸውን ለማጠናከር 
የተለያዩ ስምምነቶችን አደረጉ

በሲንጋፖር የትራንስፖርት ሚኒስቴር መካከል የፍላጎት ስምምነት 
ተፈርሟል።

የገንዘብ ሚኒስትሩ አህመድ ሽዴና ከሲንጋፖር የጠቅላይ 
ሚኒስትር ጽህፈት ቤት ሚኒስትር፣ ሁለተኛው የገንዘብ ሚኒስትርና 
የሲንጋፖር ሪፐብሊክ ብሔራዊ ልማት ሁለተኛ ሚኒስትር ኢንድራኒ 
ራጃህ ጋር ተወያይተዋል።

ራስወርቅ ሙሉጌታ  

ዜና ሐተታ

መገናኛ  እንደ ስሟ  ከተለያዩ አቅጣጫዎች 
የሚመጡ የከተማዋ ነዋሪዎችን  ስታገናኝ ትውላለች።  
ከፍተኛ የሕዝብና የትራንስፖርት  እንቅስቃሴ  
ከሚያስተናግዱባቸው የከተማዋ  ቦታዎች መካከልም 
አንዷ ናት።  በአሁኑ ወቅት ደግሞ ከኮሪደር ልማት ጋር 
በተያያዘ  ሌላ መልክ  እየያዘች መጥታለች።  እኔ በቦታው 
የተገኘሁት አንድ ሰአት ተኩል ሲል ነው። ትራንስፖርት 
ፈላጊው ሕዝብ ወደ ሥራ አልያም ጉዳዩን ለማስፈጸም 
በየአቅጣጫው ይጣደፋል።  

 የትራንስፖርት ጉዳይ ግን ረፋድና አመሻሽ ላይ 
በአካባቢው ለተገኘ ተመልካች  ጭንቅ የሚል ስሜት 
ይፈጥራል። ለታክሲ ብቻ ሳይሆን ለአውቶቡስና 
ለሀይገር ተሰልፎ የሚታየው ሰው ለዓይን ይደክማል።  

ከረጃጅሞቹ ሰልፎች ወደ መጨረሻ የተሰለፈውን 
በመጠጋት ስለችግሩ አስተያየቱን እንዲያጋራኝ ጠየኩት። 
ቃለ አብ  እውነቱ ይባላል። የኮንስትራክሽን ባለሙያ 
ሲሆን፤  በአሁኑ  ወቅት ስድስት ኪሎ አካባቢ  በሕንፃ 

 አሳሳቢው የትራንስፖርት ችግርና የተገልጋዮች መጉላላት

ሄለን ወንድምነው 

አዲስ አበባ፡- አማራ ክልል ያደረገውን የሰላም 
ጥሪ ተከትሎ ከ10 ሺህ በላይ የታጠቁ ኃይሎች ለሰላም 

ክልሉ ባደረገው የሰላም 
ጥሪ ከ10 ሺህ በላይ 

የታጠቁ ኃይሎች ለሰላም 
እጃቸውን ሰጥተዋል

 መንገሻ ፈንታው (ዶ/ር)

አዲሱ ገረመው

አዲስ አበባ፡- በኢትዮጵያ በዲጂታል 
አብዮት የኢኮኖሚ እድገትን ለማምጣት፣ 
የሥራ እድል ለመፍጠርና የዜጎችን ሕይወት 
ለማሻሻል እየተሠራ እንዳለ ተገለጸ። ለ10ሺህ 
ወጣቶች ሥራ መፍጠር የሚያስችል የዲጂታል 

በኢትዮጵያ 

በዲጂታል አብዮት 
ሁለንተናዊ ኢኮኖሚ 
እድገትን ለማምጣት 

እየተሠራ ነው

በለጠ ሞላ (ዶ/ር)



አዲስ ዘመን    ዓርብ ግንቦት 30 ቀን 2016 ዓ.ምገጽ 2

ዜና

 ልጅዓለም ፍቅሬ

አዲስ አበባ፡- እየተጠናከረ የመጣው የኢትዮጵያና 
የደቡብ ሱዳን የዲፕሎማሲያዊ ግንኙነት ለቀጣናው 
ሰላምና መረጋጋት አይነተኛ ሚና ይጫወታል ሲሉ በውጭ 
ጉዳይ ሚኒስቴር የጎረቤት ሀገሮች ጉዳዮች ዳይሬክተር 
አምባሳደር ዘሪሁን አበበ ገለጹ።

ኢትዮጵያ በውጭ ጉዳይ ኢንስቲትዩት በኩል 
ለደቡብ ሱዳን ዲፕሎማቶች በቀጣናዊ ሰላምና ትብብር 
ዙሪያ የሚሰጠው ስልጠና የማስጀመሪያ መርሀ-ግብር  
ተካሂዷል።

በውጭ ጉዳይ ሚኒስቴር የጎረቤት ሀገሮች ጉዳዮች 
ዳይሬክተር አምባሳደር ዘሪሁን አበበ በዚሁ ጊዜ 
ለኢትዮጵያ ፕሬስ ድርጅት እንደገለጹት፤የኢትዮጵያና 
የደቡብ ሱዳን የዲፕሎማሲያዊ ግንኙነት እየጠበቀ 
መምጣቱ ለቀጣናው ሰላምና መረጋጋት አይነተኛ ሚና 
ይጫወታል።

የኢትዮ-ደቡብ ሱዳን ግንኙነት የሁለቱ ሀገራት የጋራ 
ተጠቃሚነት መርህ ያደረገና ግንኙነቱ ከጊዜ ወደ ጊዜ 
እየጎለበተ የመጣ ነው ያሉት አምባሳደር ዘሪሁን፤ኢትዮጵያ 
ለደቡብ ሱዳን ለሰላምና መረጋጋትና የራስን ዕድል በራስ 
የመወሰን ዓላማ ላይ ለነጻነቷ ከፍተኛ ዋጋ ከፍላለች 
ብለዋል።

አምባሳደር ዘሪሁን፤ ሁለቱ ሀገራት የረጅም ጊዜ 
ግንኙነት እንዳላቸው ገልጸው፤ በሕዝቦች ለሕዝቦች፣ 
ፖለቲካዊ ግንኙነት እንዲሁም በሁለቱ ሀገራት መሪዎች 

‹‹የኢትዮጵያና የደቡብ ሱዳን የዲፕሎማሲያዊ ግንኙነት 
ለቀጣናው ሰላምና መረጋጋት አይነተኛ ሚና ይጫወታል››

     -አምባሳደር ዘሪሁን አበበ 
በውጭ ጉዳይ ሚኒስቴር የጎረቤት ሀገሮች ጉዳዮች ዳይሬክተር

መካከል ያለው ግንኙነት ጠንካራ መሆኑን ተናግረዋል።
በተለይ ኢትዮጵያና ደቡብ ሱዳን ረጅም ድንበር 

ስለሚጋሩ በሰላምና የፀጥታ ዘርፍና መሠረተ ልማት 
የሚያደርጉት ትብብር ተጠቃሽ ነው።

እንደ አምባሳደር ዘሪሁን ገለጻ፤ ሁለቱ ሀገራት 
ከፖለቲካዊ ግንኙነታቸው በተጨማሪ ኢኮኖሚያዊ 
ግንኙነት ለማሳደግም ኢትዮ- ደቡብ ሱዳን 
የኢንቨስትመንት ቢዝነስ ፎረም ማከናወንና በቀጣናው 
በሌሎች ጉዳዮች ላይ በትብብር እየሠሩ ይገኛሉ። 
ኢትዮጵያ ከጎረቤት ሀገሮች ጋር ካላት ጠንካራ 
ዲፕሎማሲያዊ ግንኙነት ውስጥ  አንዱ የኢትዮ-ደቡብ 

ሱዳን  ተጠቃሽ ነው።
የሁለቱ ወንድማማች ሕዝቦች የጋራ ተጠቃሚነት 

እና የሕዝቦች ሰላም መረጋጋትና ሁለንተናዊ እድገት እጣ 
ፈንታው በመልካም ግንኙነት ላይ የተመሰረተ መሆኑንም 
ነው አምባሳደር ዘሪሁን ያብራሩት።

ኢትዮጵያና ደቡብ ሱዳን የተለያዩ ሀብቶችን በጋራ 
የመጠቀም  ፍላጎት እያዳበሩ ይገኛሉ ያሉት አምባሳደር 
ዘሪሁን፤ከታላቁ የኢትዮጵያ ህዳሴ ግድብ የሚመነጨው 
ተጨማሪ የኤሌክትሪክ ኃይል ለደቡብ ሱዳን 
ለመሸጥ  ቅድመ-አዋጭነት ጥናቶች ሲደረግ መቆየቱን 
አስታውቀዋል።

አምባሳደር ዘሪሁን፤ የዓባይ ውሃ በፍትሐዊነትና 
በምክንያታዊነት ለመጠቀም ከሚፈልጉ ሀገራት መካከል 
ኢትዮጵያ ቀዳሚ ነች፤ ደቡብ ሱዳንም ሃሳቡን ተቀብላ 
ኢትዮጵያን በተለያዩ መድረኮች ሲደግፉ ቆይተዋል።

ኢትዮጵያ በደቡብ ሱዳን የሚገኙ ተቋማትን ለማሳደግ 
በሚቻለው መንገድ ለመርዳት እየጣረች ነው ያሉ ሲሆን፤ 
በየዓመቱ ከ300 በላይ ተማሪዎች ነጻ የትምህርት ዕድል 
(በስኮላርሺፕ) እየሰጠች መሆኑን ለአብነት አንስተዋል።

በተጨማሪም በሁለቱ ሀገሮች መካከል መሠረተ 
ልማቶችን በማስፋፋት ረገድ ቅድሚያ የሚሰጠው ጉዳይ 
መሆኑን አመልክተው፤ በጋምቤላ ክልል በኩል ወደ 
ደቡብ ሱዳን ድንበር የሚወስደው መንገድ ተጠናቅቆ 
ኢትዮጵያን ተጨማሪ ከደቡብ ሱዳን ጋር የሚያገናኝ 
መንገድ ለመሥራት በሀገራቱ መካከል ከስምምነት 
መደረሱን አምባሳደር ዘሪሁን አስረድተዋል።

ሔርሞን ፍቃዱ

ዜና ሐተታ
መቄዶንያን ስናስብ የሰዎችን የፍቅር ልዕልናና 

የመፈጠራችን ዓላማ ለቅፅበትም ቢሆን  የምንመረምርበት 
ቦታ መሆኑ አይዘነጋም። ወደ ማዕከሉ  እግራችን 
ከረገጠበት ደቂቃ እስክንወጣ ድረስ የምናገኛቸው የሀገር 
ባለውለታዎች አሁን ላይ በእርጅና ዘመናቸው ያሉበት 
ሁኔታ በአግራሞት ሰቅዞ ይይዘናል። እንደ መቄዶንያ ጧሪ 
ካላገኘሁ  እኔም ነገ እንዲሁ ነኝ የሚል እሳቤ ሲያጭርብን 
ደግሞ ዛሬ ላይ ላሉት ደጋፊ ለሚሹ ባለውለታዎች 
የበኩላችንን መወጣት እንደምንችል  መገንዘባችን 
አይቀርም። 

በማዕከሉ  ከሚገኙት ከሰባት ሺህ በላይ አቅመ 
ደካሞች መካከል ከግማሽ በላይ የሚሆኑት የሀገር 
ባለውለታዎች እና የቀድሞ መለዮ ለባሽ ጀግኖች የነበሩ 
ናቸው፡፡ በርግጥም የነበሩ ሲባል ይከብዳል ምክንያቱም 
ውለታቸው አስታዋሽ ቢያጣም ጨርሰው ግን 
ባለመረሳታቸው በመቄዶንያ የበጎ አድራጎት ማህበር ስር 
በሚገኙ ማዕከላት ተጠልለው የሰው ፍቅርና እንክብካቤ 
እያገኙ ይኖራሉ፡፡

ከእነዚህ ማዕከላት መካከል ደግሞ በአዲስ አበባ 
አያት አካባቢ የሚገኘው የመቄዶንያ መጠለያ አንዱ ነው። 
በማዕከሉ ውስጥ የተለያዩ መርሀ ግብሮችን በማከናወን 
ከሀገር ባለውለታዎች ጋር ማሳለፍ የሚመርጡ በርካታ 
መልካም ስብዕና የተላበሱ ሰዎች አሉ። ከእነዚህ መካከል  
የጀግናው አየር ኃይል ጀኔራል ለገሰ ተፈራ ታናሽ እህት 
ወይዘሮ ሙሉብርሃን ተፈራ  አንዷ ናቸው፡፡

የጄነራሉ መታሰቢያ በየዓመቱ በመቄዶንያ ከሚገኙት 
የቀድሞ ወታደሮች ጋር ማዕድ በማጋራት የሚያሳልፉት 
ወይዘሮዋ፤ የወንድማቸው ራዕይና የሀገር ፍቅር ስሜት 
በተግባር ለማስቀጠል ፋውንዴሽን በማቋቋም እየሠሩ 
ይገኛል፡፡ ይህን በጎ ተግባር ለማስቀጠል በመቄዶንያ 
አረጋውያንን በመንከባከብና ፍቅርን በመለገስ እየተሳተፉ 
ነው። 

በመቄዶንያ ማዕከል የሚገኙ ጄነራል ለገሰ ተፈራ 
የሚያውቋቸው እና በጀግንነታቸው የሚኮሩ የቀድሞ 
ወታደሮች  እንባ እየተናነቃቸው  መድረክ ላይ እየወጡ 
ምስክርነታቸውን ሰጥተዋል፤ በስማቸው የተቋቋመው 
ፋውንዴሽን አማካኝነት አረጋውያንን ለመደገፍ 

በጄኔራሉ ስም የሀገር ባለውለታዎችን ያስታወሰ በጎ ተግባር

የሚደረገው ጥረት እንዳስደሰታቸው ነው የገለጹት። 
የጄነራል ለገሰ ተፈራ ፋውንዴሽን ኃላፊ የሆነው 

ጋዜጠኛ ጥበቡ በለጠ እንደሚያስረዳው፤ ፋውንዴሽኑ 
የቀድሞ ወታደሮችና ልጆቻቸው በመርዳት የተለያዩ 
ሥራዎችን እያከናወነ ይገኛል።  

ጄነራል ለገሰ ተፈራ በሶማሊያ ጦርነት አምስት 
ዘመናዊ ተዋጊ ጀቶች ከሰማይ የጣሉ ጀግና መሆናቸውን 
የሚገልጸው ጋዜጠኛ ጥበቡ፤ በውጊያው ላይ እያበረሩ 
ሳለ የሶማሊያ ተዋጊ ጀት ሊመታቸው ሲከተላቸው  
ጀኔራሉ ግን አየር ክልሉን ጥሰው በፍጥነት በመውጣት 
ተመልሰው የሶማሊያ አየር ኃይር ስምሪት ማዕከል 
በትእዛዝ ሳይነገራቸው ባገኙት አጋጣሚ ድባቅ የመቱ 
ጀግና መሆናቸውን አውስቷል፡፡ 

የእኝህን ጀግና ስም በመያዝ በተቋቋመው 
ፋውንዴሽንም በርካታ በጎ ተግባራት እየተከናወኑ ሲሆን፤ 
በመቄዶንያ ለሚገኙ የቀድሞ ጦር አባላት የምሳ ግብዣ 
በማከናወን ፍቅርና አብሮነታችንን ለመግለጽ ተሞክሯል 
ሲል ይናገራል። 

በመቄዶንያ ከተገኙት እንግዶች መካከል ጄነራል 
ካሳዬ ጨመዳ ፤ የጄነራል ለገሰ ተፈራ የሀገር ፍቅርና 
የዓላማ ፅናት ለመዘርዘር ጊዜና ቃላት ባይበቃም 
በስማቸው በተቋቋመው ፋውንዴሽን የሚከናወኑ በጎ 
ተግባራት ሊጠናከሩ እንደሚገባ ነው የጠቆሙት። 

የመቄዶንያ በጎ አድራጎት ማህበር መስራች ቢኒያም 
በለጠ በበኩላቸው፤ በመቄዶንያ ከሚኖሩ አዛውንቶች 
መካከል አብዛኞቹ የቀድሞ ወታደሮች መሆናቸውን 
ተናግረው፤ ቦታው ድረስ በመምጣት ከሀገር ባለውለታዎች 

ጋር ጊዜ ማሳለፍና ደግሶ ማብላት የሚመሰገን ተግባር ነው 
ሲሉ ይገልጻሉ። 

በማዕከሉ በርካታ በጎ አድራጊዎች ለአረጋውያንና 
ድጋፍ ለሚሹ ዜጎች የሚሆኑ አልባሳትን፣ ምግብና 
የተለያዩ ድጋፎችን እንደሚያደርጉ አንስተው፤ ተጠልለው 
ለሚገኙ ዜጎች ፍቅርና አክብሮት መስጠት በእራሱ ትልቅ 
ድጋፍ መሆኑንም ነው ያስረዱት። 

የጄነራል ለገሰ ተፈራ እህት ወይዘሮ ሙሉብርሃን 
ተፈራ በበኩላቸው፤ ወንድማቸው በሠሩት ጀግንነት 
በኢትዮጵያ ሁለት ታላላቅ ሜዳሊያዎች  የተሸለሙ  የአየር 
ኃይል አብራሪ እንደነበሩ አስታውሰው፤ ከሁለት ዓመታት 
በፊት በስማቸው  ፋውንዴሽን በማቋቋም የበጎ አድራጎት 
ሥራዎች ላይ ተሳትፎ እየተደረገ መሆኑን ይናገራሉ።

ጄነራሉ  በሠሩት  ጀግንነት የተቀበሉት ሜዳሊያ 
እና የማዕረግ ልብሳቸው ከሁለት ወር በፊት ለአዲስ 
አበባ ዩኒቨርሲቲ በቅርስነት እንዲቀመጥና ትውልድ 
እንዲማርበት  አስረክበናል ያሉት ወይዘሮ ሙሉብርሃን፤  
በጄነራሉ ታሪክ ላይ የሚያጠነጥን መጽሐፍና ዶክመንተሪ 
ፊልም በዓመቱ መጨረሻ በአየር ኃይል ግቢ እንደሚመረቅ 
ነው ያመላከቱት። በስማቸው በተቋቋመው ፋውንዴሽን 
አማካኝነትም የበጎ አድራጎት ተግባራቱም ተጠናክረው 
እንደሚቀጥሉ ይገልጻሉ። 

ጀግኞች በሠሩት ሥራ ሁሉ መከበር እንዳለባቸው 
በሜቄዶንያና በተለያዩ ቦታዎች የሚገኙ የቀድሞ ሠራዊት 
አባላት ተገቢውን ፍቅርና እንክብካቤ አግኝተው ቀሪ 
ዘመናቸውን እንዲያሳልፉ ለማዕከሉ የሚደረገው ድጋፍ 
ወሳኝነት ይኖረዋል ሲሉ ሃሳባቸውን ሰጥተዋል።  

ሄለን ወንድምነው

አዳማ:- በተፋሰስ ተጠቃሚ አካባቢዎች ዙሪያ የሚነሱ 
ቅሬታዎችን በማስቀረት የተቀናጀ የውሃ ሀብት አስተዳደርና 
ፍትሐዊ አጠቃቀምን ለማስፈን እየተሠራ እንደሚገኝ 
የውሃና ኢነርጂ ሚኒስቴር አስታወቀ።

የዋቢ ሸበሌ፣ የገናሌ ዳዋና የኦሞ ግቤ ተፋሰሶች እቅድ 
የማጽደቅና የተፋሰስ ተጋሪ ክልሎች ፎረም ምስረታ ትናንት 
ተካሂዷል።

የውሃና ኢነርጂ ሚኒስትር ዴኤታ አብርሃ አዱኛ (ዶ/ር) 
እንደገለጹት፤ የውሃ ሀብት አስተዳደርን በማስፈን ተፋሰሶች 
ከጉዳትና ብክለት ተጠብቀው ማህበራዊና ኢኮኖሚያዊ 
ጥቅም ላይ እንዲውሉ በእቅድ መመራት እንዳለባቸው 
በተቀመጠው አቅጣጫ መሠረት እየተሠራ ነው ።

በውሃ ሀብት የሚነሱ ግጭቶችን ለመፍታትና የውሃ 
ብክነትንና ብክለትን ለማስቀረት እየተሠራ መሆኑን 
ገልጸው፤ የውሃ ሀብትን ከብክለትና ከአደጋ መከላከል 
የሚያስችል ቴክኒካል ኮሚቴ ተቋቁሞ እየተሠራ መሆኑን 
አስረድተዋል።

 እንደ ዶክተር አብርሃ ገለጻ፣ ኢትዮጵያ በቂ የዝናብ 
መጠን፣ በርካታ ወንዞች፣ ሀይቆች እና የተለያዩ የውሃ ሀብት 
ቢኖራትም የውሃ ሀብቱን በአግባቡ ማስተዳደርና መጠቀም 
ላይ ክፍተቶች ይታያሉ።  ከሕዝብ ብዛት መጨመርና 
ከአየር ንብረት ለውጥ ጋር ተያይዞም ሁሉንም የኅብረተሰብ 
ክፍሎች ተጠቃሚ ማድረግ አልተቻለም ሲሉ ተናግረዋል።

ሁሉም የኅብረተሰብ ክፍሎች የውሃ ሀብትን 
በፍትሐዊነት ተጠቃሚ መሆን እንዲችሉ የተናበበና 
ሁሉንም ባለድርሻ አካላት ያሳተፈ እቅድ ሊኖር ይገባል 
ያሉት ዶክተር አብርሀም፤ በዚህም መሠረት የዋቢ ሸበሌ፣ 
የገናሌ ዳዋና የኦሞ ግቢ ተፋሰሶችን እቅድ በማውጣት 
ማጸደቅ ተችሏል ብለዋል።

እቅዱ የዋቤ ሸበሌ፣ ገናሌ ዳዋና ኦሞ ጊቤ ተፋሰሶች 
በሚያዋስኗቸው የኦሮሚያ፣ ደቡብ ምዕራብ ኢትዮጵያ፣ 
ደቡብ ኢትዮጵያ፣ ማዕከላዊ ኢትዮጵያና ሶማሌን  ጨምሮ 
በስድስት ክልሎች የሚተገበር መሆኑን ተናግረዋል።

የእቅዱ ዓላማ በተፋሰሶቹ የሚኖሩትን ሕዝቦች 
የንፁህ መጠጥ ውሃ አገልግሎት፣ የመስኖ ልማትና የኃይል 
አቅርቦት በዘላቂነት ለማረጋገጥ፣ የውሃ ብክነትና ብክለትን 
ለመከላከል፣ ዘላቂ ፍሰታቸውን ለማስጠበቅ፣ ፍትሐዊ 
አጠቃቀምና ተጠቃሚነትን እውን ለማድረግ መሆኑን 
ጠቅሰዋል።

የዋቤ ሸበሌ፣ ገናሌ ዳዋና ኦሞ ጊቤ ተፋሰሶች 
የሀገሪቱን የቆዳ ሽፋን ከ45 በመቶ የሚሸፍኑና ዓመታዊ 
የውሃ ፍሰታቸው 26 ቢሊዮን ሜትር ኪዩብ የሚይዝ 
መሆኑን ገልጸው፤ ለተፋሰስ ተጠቃሚው ማህበረሰብ 
የመስኖ፣ የንፁህ መጠጥ ውሃ እና የኃይል አቅርቦት 
ፍላጎትን ለማሟላት ከፍተኛ አስተዋጽኦ እንደሚያበረክት 
አስረድተዋል።

ከዚህ በፊት በዓባይ፣ አዋሽና የስምጥ ሸለቆ ተፋሰሶች 
የተቀናጀ የውሃ ሀብት አስተዳደርና አጠቃቀም ዕቅድ 
ተዘጋጅቶ ወደ ተግባር መግባቱን ገልጸው፤ በዚህም የውሃ 
ብክነትና ብክለትን ከመከላከልና ከመቆጣጠር አንፃር 
አበረታች ውጤት መገኘቱን አስታውቀዋል።

የውሃ፣ መስኖና ቆላማ አካባቢ ልማት ጉዳዮች ቋሚ 
ኮሚቴ አባል አቶ መስፍን ዳኘ በኩላቸው፤  የዋቢ ሸበሌ፣ 
የገናሌ ዳዋና የኦሞ ግቢ ተፋሰሶች እቅድ እኤአ 2030 ድረስ 
የሚተገበር ሲሆን፤ ተፈጻሚነቱን የመከታተልና የመቆጣጠር 
ሥራ በቋሚ ኮሚቴው እንደሚሠራ አስታውቀዋል።

በእቅዱ የተለዩትን ችግሮች በመፍታት የተቀናጀ 
የውሃ ሀብት አስተዳደርና ፍትሐዊ አጠቃቀምን ለማስፈን 
በቅንጅት እንደሚሠሩ ገልጸዋል።

የውሃና ኢነርጂ ሚኒስቴር እና የዋቢ ሸበሌ፣ የገናሌ 
ዳዋና የኦሞ ግቤ ተፋሰስ ተጋሪ ክልሎች እቅዱን ተፈጻሚ 
ለማድረግ የመግባቢያ ስምምነት የመፈራረምና የፎረም 
ምስረታ ተካሂዷል።

በተፋሰስ ተጠቃሚ 
አካባቢዎች ፍትሐዊ የውሃ 

አጠቃቀምን ለማስፈን 
እየተሠራ ነው

አብርሃ አዱኛ (ዶ/ር) 

ዜና

ዘላለም ግዛው 

ቢሾፍቱ:- አመራሩ ተለዋዋጭ ከሆነው የዘመኑ 
ቴክኖሎጂ ጋር አብሮ በማደግ የዲጂታል ቴክኖሎጂን 
በብቃት መምራት ይጠበቅበታል ሲሉ የሕዝብ ተወካዮች 
አፈ ጉባኤ ታገሰ ጫፎ ገለጹ፡፡

“የዴሞክራሲ ተቋማት ሚና በሀገረ መንግሥት 
ግንባታ” በሚል ርዕስ ለሕዝብ ተወካዮች ምክር ቤት 
ከፍተኛ አመራሮችና ለዴሞክራሲ ተቋማት ኃላፊዎች 
ለሁለት ቀናት በተሰጠው የአቅም ግንባታ ሥልጠና 
ትናንት ተጠናቋል፡፡

በመድረኩ የተገኙት አቶ ታገሰ እንደተናገሩት፤ዲጂታል 
ኢኮኖሚን ለማረጋገጥ በሚደረገው ሂደት ከፍተኛ አመራሩ 
ዘመኑን የሚመጥን የቴክኖሎጂ አጠቃቀምን ተገንዝቦ 
በእውቀት በመምራት በሀገር ልማት የሚፈለገውን ውጤት 
ማስመዝገብ ይጠበቅበታል፡፡ በተለይ አመራሩ ተለዋዋጭ 
ከሆነው የዘመኑ ቴክኖሎጂ ጋር አብሮ በማደግ የዲጂታል 
ቴክኖሎጂን በብቃት መምራት ይገባዋል፡፡   

ቴክኖሎጂን በመጠቀም በርካታ ነገሮችን ማስተካከል፣ 
ችግሮችንም መፍታት ቢቻልም አውቆ መምራትን 
ይጠይቃል ያሉት አፈጉባኤው፤ ቴክኖሎጂ ሥራዎችን 
ለመምራት ዋና ጉዳይ እንደመሆኑ የሰው ኃይል ልማትን 
ለመምራት በዘርፉ በቂ እውቀት ለመጨበጥ አመራሩ 
ትኩረት መስጠት እንደሚገባውም አመልክተዋል፡፡ 

አመራሩ  የዲጂታል ቴክኖሎጂን በብቃት 
መምራት ይጠበቅበታል

ዲጂታል ቴክኖሎጂ ሥራዎችን ለማሳለጥ፣ ግልጽነትና 
ተጠያቂነትን ለማስፈን እና ብልሹ አሠራርን ለማስቀረት 
ጉልህ አስተዋጽኦ እንዳለውም አንስተዋል፡፡ 

ከለውጡ ወዲህ ተቋማቱ ሕግን ተከትለው 
ነጻና ገለልተኛ ሆነው እንዲሠሩ የተለያዩ ርምጃዎች 

መወሰዳቸውን በመጠቆም፤ በአሠራር፣ በአደረጃጀት 
እና የሰው ኃይላቸውን ብቁ በማድረግ ሕግና ሥርዓትን 
አክብረው እንዲሰሩ መደረጉን ገልጸዋል፡፡ 

የሕግ ማዕቀፍ የማስተካከል፣ የአሠራር፣ የአደረጃጀት 
እና የአመራር ሥርዓታቸውንም የማሻሻል ሥራ ተግባራዊ 
መደረጉንም ጠቅሰዋል፡፡  

የዴሞክራሲ ተቋማትን አሠራር ለመለወጥ፣ 
የሚጠበቅባቸውንም ሚና በአግባቡ እንዲወጡ ለማድረግ 
የዲጂታል ቴክኖሎጂን ማላመድ እና መተግበር ይገባል፤ 
ሂደቱም በ2025 የታቀደውን ዲጂታል ኢትዮጵያን እውን 
ለማድረግ ያግዛል ብለዋል፡፡ 

የዴሞክራሲ ተቋማት በሕገ መንግሥቱ መሠረት 
የተቋቋሙ፣ መንግሥት ሥራዎቹን የሚያስፈጽምባቸው 
ተቋማት እንደመሆናቸው ሥራዎቻቸውን ማየት፣ 
መከታተልና መደገፍ እንደሚገባም አመልክተዋል። 

በጀት ለሕዝብ ዓላማ መዋሉን ለመገምገም፣ 
በመንግሥት ተቋማትና በመንግሥት የልማት ድርጅቶች 
የሚደርሱ የመልካም አስተዳደር እና የተለያዩ ችግሮችን 
ለመፍታት እና የመረጃ ነጻነት መጠበቁን ለመከታተል 
ይጠቅማሉ፤ ኃላፊነታቸውን እንዲወጡ ተገቢ ድጋፍ 
ማድረግ ይጠበቅብናል ነው ያሉት። 

ብዙኃን መገናኛ አራተኛው የመንግሥት አካል 
የሚቆጠር እንደመሆኑ ትክክለኛ መረጃ በማቅረብ ሕዝቡ 
ውስጥ የሚነሱ ሃሳቦችን በማንሳት የዴሞክራሲ ሥርዓት 

ለመገንባት ወሳኝ መሆኑን ጠቁመው፤ ሰብአዊ መብት 
ኮሚሽንም በሰብአዊ መብት ጥሰት ጉዳይ ችግሮችን 
ሳይንሳዊ በሆነ መንገድ በመተንተን ምክር ቤቱን 
የሚያማክር ተቋም እንደመሆኑ ልዩ ትኩረት በመስጠት 
እንዲጠናከሩ ይደረጋል ብለዋል።

ከምክር ቤቱ ጋር የተለያዩ የግንኙነት መርሀ ግብሮች 
ቢኖራቸውም በዚህ መልኩ መሰባሰቡ ለጋራ ግብ የጋራ 
መናበብ እንዲኖር እንደሚያስችል ጠቁመው፤ ያለፈውን 
በመገምገም ለቀጣይ ዓመት ለማቀድ እንደግብአት 
የሚጠቅም ውይይት ተደርጓል ብለዋል፡፡ 

በሕዝብ ተወካዮች ምክር ቤት የዴሞክራሲ ጉዳዮች 
ቋሚ ኮሚቴ ሰብሳቢ አቶ እውነቱ አለነ በበኩላቸው፤ 
ከዓለም ወደኋላ ቀርቶ እድገትን ማምጣት ስለማይታሰብ 
በተለይም ሕግ አውጪው አካል በዲጂታላይዜሽን ጉዳይ 
ጥልቅ እውቀት መጨበጥ ይገባዋል፡፡ ቴክኖሎጂ የሁሉም 
ነገር ማሳለጫ በመሆኑ በአግባቡ መጠቀም ያስፈልጋል 
ብለዋል፡፡  

የዴሞክራሲ ተቋማት  ዲጂታል ኢኮኖሚን 
ከመገንባት ውጪ አማራጭ የላቸውም ያሉት ሰብሳቢው፤ 
በተለይም ብዙኃን መገናኛዎች ከዘመኑ ጋር ለመራመድ 
ፈጣን እና እውነተኛ መረጃን ለሕዝብ ለማሰራጨት 
ዘመናዊ ቴክኖሎጂን መታጠቅ አለባቸው፤ ተቋማቱ 
የጀማመሯቸውን ሥራዎች ሊያጠናክሯቸው ይገባል 
ብለዋል፡፡    

 አፈ ጉባኤ ታገሰ ጫፎ

ታደሠ ብናልፈው

ሆሳዕና፡- የዜጎችን እምቅ የፈጠራ አቅም በመጠቀም 
በከፍተኛ ወጪ ከውጭ የሚገቡ  የቴክኖሎጂና የተለያዩ  
ምርቶችን በሀገር ውስጥ መተካት ያስፈልጋል ሲሉ የማዕከላዊ 
ኢትዮጵያ ክልል ርዕሰ መስተዳድር አቶ እንደሻው ጣሰው 
ተናገሩ።

በማዕከላዊ ኢትዮጵያ ክልል የመጀመሪያው የሳይንስና 
የፈጠራ ሥራዎች ዐውደ ርዕይና ውድድር  “ማዕከላዊ 
ኢትዮጵያን የሳይንስ፣ የኢኖቬሽንና የቴክኖሎጂ ማዕከል 
እናድርግ”  በሚል መሪ ሃሳብ ተካሂዷል።

የማዕከላዊ ኢትዮጵያ ክልል ርዕሰ መስተዳድር አቶ 
እንደሻው ጣሰው በወቅቱ እንደተናገሩት፤ ኢትዮጵያ ትልቅ 
የፈጠራ ባለቤቶች ያሉባት ሀገር ናት። ያላትን የዜጎችን እምቅ 
የፈጠራ አቅም ወደ ተግባር  በመቀየር  በከፍተኛ ወጪ 
ከውጭ የሚገቡ  የቴክኖሎጂና የተለያዩ  ምርቶችን በሀገር 
ውስጥ መተካት ያስፈልጋል። 

በዐውደ ርዕዩ የፈጠራ አቅምና እውቀት ያላቸውን 
ዜጎች ሥራቸውን አውጥተው እንዲያቀርቡና ምርታቸውን 
ለማህበረሰቡ ተደራሽ እንዲያደርጉ ትልቅ እድል የሚፈጥር 
ነው ብለዋል።

የማዕከላዊ ኢትዮጵያን ማህበረሰብ ችግር የሚፈቱ 
የፈጠራ ሥራዎች በዐውደ ርዕዩ ቀርበዋል ያሉት ርዕሰ 
መስተዳድሩ፤ ችግር ፈቺ የፈጠራ ሥራዎቹ በተመጣጣኝ ዋጋ  
ለማህበረሰቡ ተደራሽ እንዲሆኑ ሰፊ ጥረት እየተደረገ ነው  
ሲሉ ተናግረዋል። 

በክልሉ በሚገኙ ተማሪዎች፣ መምህራን፣ የፖሊ ቴክኒክ 
ኮሌጆችና የግል ኢንተርፕራይዞች እየተሠሩ የሚገኙ ችግር 
ፈቺ የፈጠራ ሥራዎችን በመደገፍና አስፈላጊውን ግብዓት 

በማቅረብ የውጭ ምርትን እንዲተኩ የማድረግ ሥራ 
ተጠናክሮ ይቀጥላል ሲሉ ገልጸዋል።

በማዕከላዊ ኢትዮጵያ ክልል እየተከናወኑ የሚገኙ 
የፈጠራ ሥራዎች የክልሉን ማህበረሰብ ችግር ከመፍታት 
አልፈው የሌሎች አካባቢዎችን ማህበረሰብ መጥቀም 
የሚችሉ መሆናቸውን አመላክተዋል።

የዜጎችን የፈጠራ እውቀትና ጥበብ በመጠቀም 
እንዲሁም አስፈላጊውን ድጋፍና እንክብካቤ በማድረግ 
የኢትዮጵያን ዘላቂ ልማትና እድገት ለማረጋገጥ ይበልጥ 
መሥራት ይገባል ሲሉ አብራርተዋል።

የማዕከላዊ ኢትዮጵያ ክልል ምክትል ርዕሰ መስተዳድር 
አቶ አንተነህ ፍቃዱ በበኩላቸው እንደገለጹት፤  የፈጠራ ሥራ 
ዘላቂ ልማትና እድገትን ለማስመዝገብ ትልቁ መሳሪያ ነው።

ዐውደ ርዕዩ በክልሉ የሚገኙ የፈጠራ ችሎታ ላላቸው 
ዜጎች ምርታቸውን እንዲያሳድጉና የእርስ በእርስ ልምድ 
እንዲለዋወጡ የሚያስችል ነው ብለዋል።

በክልሉ እየተሠሩ ያሉ የፈጠራ ሥራዎች የማህበረሰቡን 
ችግር በመፍታት ዘላቂ ልማትና እድገት የሚያመጡ ናቸው 
ሲሉ ተናግረዋል።

የፈጠራ ችሎታ ባላቸው ዜጎች የሚሠሩትን የተለያዩ 
ምርቶች ወደ ኩባንያና ኢንዱስትሪ አድገው የማህበረሰብን 
ችግር እንዲፈቱ የፌዴራል መንግሥት በትኩረት እየሠራ 
ነው ያሉት ምክትል ርዕሰ መስተዳድሩ፤  ለፈጠራ ሥራዎች 
ትኩረት መሰጠቱም ዘላቂ ልማትን ለማስመዝገብ እንደሚረዳ 
አመላክተዋል።

በክልሉ እየተሠሩ ያሉትን የፈጠራ ሥራዎች ለማህበረሰቡ 
ተደራሽ ለማድረግ የፈጠራ ባለቤቶችንም እውቀትና ልምድ 
ለማሳደግ የሚከናወኑ ሥራዎች ተጠናክረው እንደሚቀጥሉ  
ጠቁመዋል። 

የፈጠራ አቅምን በመጠቀም ከውጭ የሚገቡ  
ምርቶችን መተካት ያስፈልጋል

መስከረም ሰይፉ

አዳማ፦ በ2016 በጀት ዓመት አስር ወራት ከሁለት 
ነጥብ ስምንት ሚሊዮን በላይ ለሆኑ ወጣቶች የሥራ 
እድል መፈጠሩን የኦሮሚያ ክልል የሥራ ዕድል ፈጠራና 
ክህሎት ቢሮ አስታወቀ።

የቢሮው ኃላፊ ኤባ ገርባ (ኢ/ር) ለኢትዮጵያ ፕሬስ 
ድርጅት እንደገለጹት፤  በዘንድሮው በጀት ዓመት ባለፉት 
10 ወራት ከሁለት ነጥብ ስምንት ሚሊዮን በላይ ወጣቶች 
የሥራ እድል መፍጠር ተችሏል።  

ለሥራ ዕድል ፈጠራው በመንግሥት ደረጃ 
እየተተገበሩ ያሉ የከተማ ግብርናና የሌማት ትሩፋት 
መርሀ ግብሮች ከፍተኛ አስተዋጽኦ ማድረጋቸውን  
ኃላፊው አንስተዋል።

በኦሮሚያ ክልል በየዓመቱ ከሁለት ሚሊዮን 
በላይ  ወጣቶች ወደ ሥራው ዓለም ይቀላቀላሉ ተብሎ 
ይገመታል  ያሉት ኃላፊው፤ በበጀት ዓመቱ በክልሉ  ያሉ 
በርካታ የሥራ እድል ፈጠራ አቅሞችን ለመጠቀም ጥረት 
ተደርጓል ብለዋል። 

የተለያዩ የመንግሥት እንዲሁም የግል ፕሮጀክቶችን  
በማካተት ለወጣቱ  የሥራ እድል ለማመቻቸት በትኩረት 
እየተሠራ ይገኛል ሲሉ ተናግረዋል።

ኢንጂነር ኤባ እንዳመለከቱት፤ በክልሉ የሥራ ዕድል 
ፈጠራ ለወጣቶች መሬት በመስጠት፣ የመስሪያ ሱቆችን 
(ሼዶችን) በመገንባት እንዲሁም የብድር አቅርቦት 
በማመቻቸት አመርቂ ውጤት የተገኘባቸው ሥራዎች 
ተከናውነዋል። 

በዚህም በዘንድሮው በጀት ዓመት ለአዳዲስ ሥራ 
ፈጣሪዎች  ከባንኮች ጋር ግንኙነት ተፈጥሮላቸው 
ከ800  ሚሊዮን ብር በላይ ብድር ማግኘታቸውን 
አስታውቀዋል።

በአጠቃላይ ወጣቶች ከቤተሰቦቻቸው፣ ከብድርና 
ፋይናንስ ተቋማት እንዲሁም ከውጪ በሚገኝ የገንዘብ 
ድጋፍ በአጠቃላይ ከሁለት ነጥብ አራት ቢሊዮን ብር 
የፋይናንስ ድጋፍ ማግኘታቸውን ጠቁመዋል።

ኢንጂነር ኤባ እንደተናገሩት፤ በክልሉ የሥራ እድል 

በክልሉ ከሁለት ነጥብ ስምንት 
ሚሊዮን በላይ ወጣቶች የሥራ 

እድል ተፈጠረ

 ኤባ ገርባ (ኢ/ር)

ፈጠራ ሙያን መሠረት ያደረገ እንዲሆን ጥብቅ መመሪያ 
ተላልፎ እየተሠራበት ይገኛል።  ይህም ወጣቱ ሙያውን 
በማሳደግ ሌላ የሥራ እድል ለመፍጠር እንዲችል ዕድል 
ይከፍታል ሲሉ አብራርተዋል።

በክልሉ ክህሎትን መሠረት ያደረገ የሥራ ዕድል 
ፈጠራ አማራጮችን ለማስፋት በተለያዩ መርሀ ግብሮች 
ስልጠና መሰጠቱን ኃላፊው አንስተው፤ ስልጠናና 
የክህሎት ማሳደጊያ መርሀ ግብሮች ተጠናክረው 
እንደሚቀጥሉ አመላክተዋል።

ከኢትዮጵያ መንገዶች አስተዳደር ጋር በመተባበር  በየ15 ቀኑ የሚታተም

ተስፋዬ ሽፈራው

የግል እና የመንግሥት አጋርነት መንግሥት 
በአማራጭ የፋይናንስ ምንጭነት የሚጠቀምበት 
የአሠራር ስርዓት ነው። የግሉ ባለሃብትም 
በመንግስት የተለያዩ የማህበራዊ መሰረተ ልማት 
ላይ በመሳተፍ እና መዋዕለ ንዋይ በማፍሰስ በተወሰነ 
የጊዜ ገደብ ውስጥ ትርፍ የሚያገኝበት እንደአንድ 
የኢንቨስትመንት አማራጭ የሚጠቀምበት መንገድ 
ነዉ። የግሉ ባለሀብት እና መንግሥት ተስማምተዉ 
የጋራ ተጠቃሚነትን መሰረት በማድረግ የሚተገበር 
አሰራር ነው። በአብዛኛው ከሚያካትታቸው 
ዘርፎች መካከል ትራንስፖርት፣ ኃይል፣ ውሃ 
አቅርቦት፣ ቴሌኮሙኒኬሽን፣ ሕክምና አገልግሎት 
እና በትምህርት የመሳሰሉት ይጠቀሳሉ። 

መንግሥት ለህብረተሰቡ የሚያቀርባቸውን 
የማህበራዊ አገልግሎቶችን የግሉን ባለሀብት 
በማሳተፍ በቀጥታ እንዲያቀርቡ ማድረግ እና 
ያወጡትን ወጪ እና የተወሰነ ትርፍ በራሳቸው 
እንዲሰበስቡ ማድረግ ወይም ባለሀብቱ ገንብቶ 
የአስተዳደሩን ሥራ ለመንግሥት በማስረከብ 
ያወጣውን ወጪ በረዥም ጊዜ ክፍያ የሚመልስበት 
አሠራር ነዉ። ይህ የኢንቨስትመንት ሞዴል በተለያዩ 
ሀገራት በተለይም ባደጉት ሀገራት ለማህበረሰባቸው 
እድገት መገስገስ በፍጥነት የማህበራዊ አገልግሎትን 
ማቅረብ በማይቻለው ወይም የበጀት እጥረት 
በሚገጥመው ጊዜ የግሉን ባለሀብት በማሳተፍ 
አገልግሎቶችን እንዲያቀርቡ የሚያደርጉበት ዘዴ 
ነው። 

በሌላ በኩል መንግሥት አገልግሎቶችን 
ለማቅረብ የሚወስድበትን ጊዜን እና ለግንባታ 
የሚያስፈልጉ የተለያዩ ግብዓቶችን ለመግዛት 
የመንግሥት የግዥ ሥርዓት የተራዘመ በመሆኑ እና 
አዳዲስ ፈጠራዎችን በግንባታ ወቅት ለመጠቀም 
የመንግሥት አሠራር ላይፈቅድ ስለሚችል ወይም 
የረዘመ ጊዜ ስለሚጠይቅ የግሉን ባለሀብት 
ወደ ዘርፉ በማስገባት የተራዘመ የአሠራር 
ሥርዓትን(Bureaucracy) በማስቀረት በተገቢው 
ጊዜና በቀላሉ ተፈላጊ የሆነውን አገልግሎት 
ለማህበረሰቡ ተደራሽ ማድረግ ያስችላል። የግል 
እና የመንግሥት አጋርነት የተለያዩ ሞዴሎች ያሉት 
ሲሆን ከእነዚህ ውስጥ ጥቂቶቹን እንመልከት።

ንድፍ-ግንባታ (Design-build)

የግሉ ባለሀብት መንግሥት በአስቀመጠለት 
መስፈርት መሠረት መሰረተ-ልማቱን ነድፎ 
ይገነባል። ይህም ባለሀብቱ በተቆረጠ ቋሚ ዋጋ ብቻ 
ገንብቶ ማስረከብ የሚኖርበት ሲሆን፤ በግንባታ 
ወቅት ለሚደርሱ ችግሮች ኃላፊነቱን(risk) 
የሚወስድ ይሆናል። 

የማስተዳደር እና የመጠገን 
ውል(Operation and main-

tenance contract)
የዚህ አይነቱ አጋርነት ከዚህ ቀደም 

በመንግሥት ተገንብተው አገልግሎት ይሰጡ 
የነበሩ ወይም መንግሥት አዲስ ግንባታ ገንብቶ 
የማስተዳደሩን እና የመጠገኑን ሥራ ለግል ባለሀብቱ 
በውል በመስጠት ለተወሰነ ጊዜ የግሉ ባለሀብት 
ንብረቱን በባለቤትነት በመያዝ የማስተዳደሩን ሥራ 
የሚሠራበት የኮንትራት ዓይነት ነው።

ንድፍ-ግንባታ-ፋይናንስ-
ማስተዳደር (Design-build-

finance-operate)
ይህ የኮንትራት ዓይነት የግሉ ባለሀብት በራሱ 

ገንዘብ አዲስ የማህበራዊ መሠረተ ልማት ግንባታን 
በመገንባት በረጅም ጊዜ የሊዝ ውል መሠረት የሚሠራ 
የሥራ ዓይነት ሲሆን፤ የሊዝ ውሉ ዘመን ሲጠናቀቅ 
የግሉ ባለሀብት የመሠረተ ልማቱን ለመንግሥት 
የሚያስተላልፍበት ነው።

መገንባት-በቋሚነት
 መያዝ- ማስተዳደር

(Build-own-operate)
የግል ባለሀብቱ የመሠረተ ልማቱን ገንብቶ በቋሚ 

ባለቤትነት የሚይዝበት የኮንትራት ዓይነት ሲሆን፤ 
የፐብሊክ ሴክተሩ ቀድሞ ባስቀመጠው ውል እና 
ስምምነቶች የግንባታውን ሂደት እና ከግንባታው 
በኋላ የግሉ ባለሀብት አገልግሎቱን ሲሰጥ ቀድሞ 
በገባው ውል መሰረት መሆኑን የቁጥጥር ሥራ 
የሚሠራበት አሠራር ነው።

መገንባት ለተወሰነ ጊዜ በቋሚነት 
ይዞ በማስተዳደር ለመንግሥት 

ማስረከብ(Build-own-operate-
transfer)

የግል ባለሀብቱ መሠረተ ልማቶችን በመገንባት 
እና ለተወሰነ ጊዜ የራስ አድርጎ የማስተዳደር ሥራን 
የሚያጠቃልል ሲሆን፤ የአገልግሎቱን ተጠቃሚዎች 
ክፍያ ለማስከፈል የሚያስችለው እና ለተወሰነ ጊዜ 
የባለቤትነት መብት የሚሰጠው ሲሆን፤ የውሉ ጊዜ 
ሲጠናቀቅ መሰረተ-ልማቱን በቋሚነት ለመንግሥት 
የሚያስረክብ ይሆናል።

በመንግሥት እና በግሉ አጋርነት የሚሰሩ 
የመሰረተ ልማት ግንባታዎች ከላይ ከተዘረዘሩት 
ሞዴሎች ዉስጥ እንደየሀገራቱ ፖሊሲ እና ሕግ 
ወይም እንደ ኢንቨስትመንቱ አይነት የሚወሰን ነው። 
ሥራው ውስብስብ በመሆኑ ወደ ትግበራ ከመሸጋገሩ 
አስቀድሞ ከፍተኛ የጥንቃቄ ሥራዎችን መሥራት 
የሚጠይቅ እና በዘርፉ የሚሳተፉ በመንግሥት 
በኩል ያሉ ሙያተኞች ከፍተኛ ልምድ ሊኖራቸው 
ይገባል። ከፕሮጀክቶች ልየታ(Identification) 
ጀምሮ የሚመለከታቸው ሴክተር መስሪያ ቤቶች እና 
በዘርፉ ያሉ ሌሎች ተዋናዮች በስፋት እንዲሳተፉበት 
በማድረግ መንግሥት ኋላ ላይ ሊደርሱ የሚችሉ 

የግል እና የመንግሥት አጋርነት በመንገድ 
መሠረተ-ልማት ዘርፍ

አላስፈላጊ ወጪዎች እና ችግሮችን(Risk) አስቀድሞ 
በመረዳት ኃላፊነቶችን ለግሉ ባለሀብት በማስተላለፍ 
የተሻለ ሥራን መሥራት ይጠበቅበታል። 

የግሉ ባለሀብቶች ወደዚህ ሥራ ለመሰማራት 
ቀድመው ታሳቢ ከሚያደርጓቸው ጉዳዮች መካከል 
በአነስተኛ ዋጋ ግንባታዎችን በማጠናቀቅ ለረዥም 
ጊዜ ከፍተኛ የሆነ ትርፍ ማግኘት ነው። በሌላ በኩል 
መንግሥት የመንገድ ግንባታ ሲካሄድ ጥራቱን የጠበቀ 
እንዲሆን እና ግንባታው ተጠናቅቆ አገልግሎት 
ሲሰጥ የአገልግሎት ዋጋ ክፍያዉውን ከመጠን 
ያለፈ እንዳይሆን ከንድፈ ሃሳቡ አንስቶ ግንባው 
እስኪጠናቀቅ ያለውን ሂደት ጥብቅ የሆነ የክትትል 
እና የቁጥጥር ሥራን መስራት የሚጠበቅበት ይሆናል። 

የተገልጋዩ የክፍያ ዋጋ የሚወሰነው ግንባታው 
በወስደው ጠቅላላ ወጪ እና መንገዱ በባለሀብቱ 
እጅ ላይ የሚቆይበት ጊዜን ታሳቢ አድርጎ በማስላት 
ነው። በመሆኑም መንግሥት የአገልግሎት ክፍያው 
እንዳይጋነን እና ተጠቃሚው አላስፈላጊ ወጪ 
እንዳያወጣ አስቀድሞ ሥራዎችን መሥራት እና 
ጥንቃቄ ማድረግ ይጠበቅበታል። 

የመንግሥት እና የግል 
አጋርነት ጥቅሞች

በግል ባለሀብት እና መንግሥታት መካከል 
የሚፈጠረው ትብብር ለሁለቱም ወገኖች ከፍ ያለ 
ጥቅሞችን ይሰጣል። የግሉ ባለሀብት በግዥ እና 
በግንባታ ሂደት ላይ የተሻለ ነጻነት ስላለው አዳዲስ 
ቴክኖሎጂዎችን እና ፈጠራዎችን በመጠቀም የመንገድ 
ፕሮጀክቶችን በጊዜ፣ በአነስተኛ ዋጋ እና በተሻለ 
ጥራት ማከናወን ይችላል። ይህም መንግሥትን 
ተጠቃሚ ያደርገዋል። 

በተጨማሪም የግሉ ባለሀብት የግንባታ ሥራውን 
አጠናቆ ንብረቱን ሲያስተዳድር እና ለተገልጋዩ 
ማህበረሰብ አገልግሎት መስጠት ሲጀምር ከዚህ 
ቀደም መንግሥት ተመሳሳይ አገልግሎቶችን 
ከሚሰጥበት የጥራት ደረጃ በተሻለ መልኩ የተለያዩ 
ቴክኖሎጂዎችን በመጠቀም አገልግሎቶቹን በዝቅተኛ 
ዋጋ ተደራሽ ለማድረግ የግሉ ባለ ሀብት የተሻለ ነጻነት 
አለው። 

መንገዶች በአገልግሎት ብዛት ከመጎዳታቸው 
አስቀድሞ የቅድመ መከላከል ሥራን ባለሀብቱ ገቢው 
እንዳይቋረጥበት ሲል በጥንቃቄ የሚሠራ ሲሆን፤ 
ጉዳት ከደረሰባቸውም በፍጥነት እና በጊዜ ጠግኖ 
አገልግሎቱን በቀላሉ ማስቀጠል ተቀዳሚ ሥራው 
ነው። ነገር ግን በመሀል የአገልግሎት ጥራት መጓደል 
የሚከሰት ከሆነ የመንግሥት ተወካይ የሆነው ተቋም 
የኢትዮጵያ መንገዶች አስተዳደር(ኢመአ)ቀድሞ 
በተቀመጠ የውል ስምምነት መሠረት የእርምት 
እርምጃ በመውሰድ አገልግሎቱ ሳይስተጓጎል 
እንዲቀጥል ማድረግ ይኖርበታል። 

የመንግስትን የተንዛዛ የአሠራር ሥርዓቶችን 
በማስወገድ ለመንገድ ግንባታውም ሆነ መንገዱ 
ለአገልግሎት ዝግጁ በሆነበት ጊዜ የተለያዩ አስፈላጊ 
የሆኑ ግብዓቶችን በቀላሉ ገዝቶ ማቅረብ ለግሉ 
ባለሀብት እጅግ የቀለለ ተግባር ነው። ይህም 
መንግሥት ሊወስድበት የሚችለውን የተንዛዛ የግዥ 
አካሄድን የሚያስወግድለት በመሆኑ ተጠቃሚነቱ 
የጎላ ነው። 

ሌላኛው ጥቅም ትላልቅ(Mega) የመንገድ 
ፕሮጀክቶችን መንግሥት በራሱ በጀት ከመገንባት 
ይልቅ የግል ባለሀብቱን ገንዘብ እና እውቀትን 
በመጠቀም በአጠረ ጊዜ እና በዝቅተኛ ዋጋ 
ግንባታዎቹ ተጠናቅቀው አገልግሎቱን ለማህበረሰቡ 
በተሻለ ጥራት እንዲያቀርብ ያስችላል። መንግሥት 
የግንባታውን ወጪ በረዥም ጊዜ ክፍያ በመክፈል 
ወይም በመንገዱ ላይ ከሚጠቀሙ ተገልጋዮች ላይ 
የግሉ ባለሀብት እንዲሰበስብ በማድረግ ያለ በጀት 

ጫና ለማህበረሰቡ የተሻለ የመንገድ አገልግሎትን 
ተደራሽ ለማድረግ የሚያስችለው ሲሆን፤ የግሉ 
ባለሀብትም ዘርፉን እንደ አንድ የኢንቨስትመንት 
አማራጭ ተጠቅሞ ለረዥም ጊዜ ተጠቃሚ 
የሚሆንበትን እድል ይፈጥርለታል። 

ዋና ዋና ስጋቶች
•	 በጥናቱ ወቅት ይገኛል የተባለው የትራፊክ 

መጠን ከቀነሰ ወይም ከሌለ በመንገዱ 
ተገልጋዮች ላይ ከፍተኛ የሆነ ክፍያ እንዲጠየቁ 
ያደርጋል። ይህም የግሉ ባለሀብት ያወጣውን 
ወጪ ለመመለስ እና ለሼር ሆልደሮቹ በገባው 
ቃል መሰረት የትርፍ ክፍፍል መስጠት 
ስለሚጠበቅበት የአገልግሎት ክፍያውን 
በተጠቃሚዎች ላይ በመጫን ወይም 
መንግሥት ከበጀቱ ላይ ቀንሶ እንዲከፍል 
የሚገደድ በመሆኑ አላስፈላጊ ወጪ በተገልጋዩ 
እና በመንግሥት ላይ የሚያመጣ ይሆናል።

•	 ዘርፉ ውስብስብ በመሆኑ የተለያዩ ባለድርሻ 
አካላትን ማካተት ይኖርበታል። ይህ 
በሌለበት ሁኔታ ወደ ትግበራ ቀድሞ መግባት 
ፕሮጀክቶቹ ሳይጠናቀቁ ሊቆሙ የሚችሉበት 
መንገድ ሰፊ ነው። በመሆኑም የተቋረጠውን 
ግንባታ መንግሥት የመጨረስ ኃላፊነት ውስጥ 
እንዲገባ የሚያደርገው በመሆኑ ተጨማሪ 
ወጪ መንግሥት ላይ የሚያመጣ ይሆናል። 
ይህም መንግሥት ለሌላ ሥራ የበጀተውን በጀት 
በማዞር የተጀመረውን ግንባታ እንዲያከናውን 
የሚገደድ በመሆኑ ቀድሞ እቅድ ተይዞለት 
የነበረ ሌላ ፕሮጀክት በጀቱ በመነሳቱ ምክንያት 
በመንግሥት ላይ ክፍተትን ይፈጥራል።

•	 ተገልጋዩ ቀድሞ በአነስተኛ ዋጋ ወይም በነጻ 
ሲያገኝ የነበረውን አገልግሎት እንዳያገኝ 
በማድረግ በመንግሥት ላይ ቅሬታ ሊያስነሳ 
ይችላል።

የግሉ እና የመንግሥት አጋርነት 
በመንገድ ዘርፍ ያለበት ሁኔታ

የኢትዮጵያ መንግሥት ከዚህ ቀደም 
ሊታሰቡ የማይችሉ እና መንግሥት በብቸኝነት 
ተቆጣጥሯቸው የነበሩትን የኢኮኖሚ አውታሮችን 
ለግል ባለሀብቱ እንዲሳተፍበት አዳዲስ ፖሊሲዎችን 
እና አሠራሮችን አውጥቶ እየተገበረ ይገኛል። 
በዋናነት ከሚጠቀሱት ውስጥ አንዱ በመንገድ 
ዘርፍ መንግሥትን እና የግሉን ባለሀብት በአጋርነት 
በማስተባበር ባለሀብቶች በመንገድ ግንባታ ላይ 
መዋዕለ ንዋይ እንዲያፈሱ እና ትርፋማ የሚሆንበት 
መንገድ ያመቻቸ ሲሆን፤ ይህም በመንገድ 
ግንባታው ላይ አዲስ ተዋናይ እንዲገባ ያስችላል። 

ባለፉት ዓመታት መንግሥት በወሰዳቸው 
ኢኮኖሚውን ሊብራላይዝ የማድረግ ሥራ ውስጥ 
በዋናነት ታሳቢ ከተደረጉት ዘርፎች አንዱና ከፍተኛ 
የቢዝነስ ኢንቨስትመንት አማራጭ ይሆናል ተብሎ 
ከተለዩት ሴክተሮች አንዱ የክፍያ መንገድን በግሉ 
እና በመንግሥት አጋርነት እንዲገነቡ ማስቻል እና 
የመንገድ ተጠቃሚዎችን ችግር ማቃለል በዋናነት 
ተጠቃሽ ነው። 

በመሆኑም መንግሥት ለትግበራው ያመች 
ዘንድ አስቻይ አዋጆችንና ፖሊሲዎችን በመቅረጽ 
ከዚህ ቀደም በብቸኝነት ይዞት የቆየውን የመንገድ 
ዘርፍ መሰረተ-ልማትን (Infrastructure) 
የመገንባት ብሎም የማስተዳደር ሚናን ለባለ ሀብቱ 
ክፍት እንዲሆን በገንዘብ ሚኒስቴር ስር የመንግሥት 
እና የግል አጋርነት ዳይሬክቶሬት ጀነራል በአዋጅ 
ቁጥር 1076/2010 እንዲቋቋም አድርጓል። ይህም 
ዳይሬክተር በተዋረድ ለፈጻሚ አካላት ውክልናን 
ሰጥቶ ወደትግበራ ተገብቷል።

በግል ባለሀብት እና 
መንግሥታት መካከል 
የሚፈጠረው ትብብር 

ለሁለቱም ወገኖች ከፍ ያለ 
ጥቅሞችን ይሰጣል

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የፍትሃዊነትና የተደራሽነት ማሳያ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ቲሻ ልዑል  

ማንም ሰው አካል ጉዳተኛ ላለመሆን ምንም 
ዓይነት ዋስትና የለውም። አካል ጉዳተኛነት 
በማንኛውም ሁኔታ፣ ጊዜና ስፍራ እንዲሁም 
በማንኛውም ሰው ላይ ከጽንሰት እስከ ህልፈት 
ሊደርስ የሚችል አንዱ የህይወት አጋጣሚ 
ነው። የአካል ጉዳትን ለመተርጎምና ለመረዳት 
የሚጠቅሙን ሁለት ቁልፍ ፅንሰ ሀሳቦች ያሉ ሲሆን 
እነሱም ስነት እና አካል ጉዳት ናቸው። 

እነዚህ ሁለት ፅንሰ ሀሳቦች መካከል ጉልህ 
ልዩነት አለ። ስነት ሥር በሰደደ የጤንነት ጉድለት 
ለምሣሌ የስኳር በሽታ፣ በምግብ እጥረት፣ በህመም 
ምክንያት የሚከሰቱ የአካል ጉዳት ችግሮችን   
የሚያመላክት ነው።  የልጅነት ልምሻ በዚህ ረገድ 
ተጠቃሽ ነው።

በቤት ውስጥ አደጋ፣ በተሽከርካሪ አደጋ፣ 
በፀብ ወይም በግጭት፣ በቦምብ ፍንዳታ የሚከሰት 
የአካል መደበኛ ተግባር መሰተጓጐልን ወይንም 
የአካል መዋቅር መዛባትን ያስከትላል። ስነት 
በጽንስ/በወሊድ ግዜ ወይም ከውልደት በኋላ 
በሂደት የሚፈጠር ነው። የአካል ጉዳት የምንለው 
ደግሞ ከአንድ በላይ የስነት አይነት በአንድ ሰው 
ላይ ሲከሰት ነው። 

ከዓመታት በፊት በወጣው የተባበሩት 
መንግሥታት የአካል ጉዳተኞች ሪፖርት መሠረት፤ 
በዓለም ላይ ካሉት አንድ ቢሊዮን አካል ጉዳተኞች 
መካከል 15 በመቶዎቹ በታዳጊ ሃገራት ያሉ ሲሆን 
ከእነዚህ ውስጥ 15 በመቶ የሚሆኑት በኢትዮጵያ 
ይገኛሉ። አሁን ባለው ነባራዊ ሁኔታ ግን ቁጥሩ 
ከዚህም ሊልቅ የሚችልበት  እድል ሰፊ ነው።  

የተዛባ አመለካከት ባልተገራበትና 
ትክክለኛ ግንዛቤ ባልያዘበት፣ አድልዖና መገለል 
ባልተወገደበት እንዲሁም የመረጃ ተደራሽነትና 
ትኩረት ባልሰፈነበት ማኅበራዊ አውድ ውስጥ 
አካል ጉዳተኞች ከድህነት አዙሪትና ከጎስቋላ 
አኗኗር ይወጣሉ ብሎ ማሰብ አዳጋች ነው። 

በተለያዩ ጊዜያት የሚገነቡ መሰረተ 
ልማቶች አካል ጉዳተኞችን ያላማከለ እና የእለት 
ተዕለት ኑሯቸውን አዳጋች የሚያደርግ ሆኖ 
እንመለከታለን። አንዳንድ ጊዜ የእግር መንገዶችን 
ሙሉ በሙሉ ለመጠቀም የሚያስቸግሩ ሊሆኑ 
ይችላሉ። ለብዙዎች፣ ትምህርት ቤቶችም ሆኑ 
የጤና ተቋማት  የሚገኙባቸው ቦታዎች በጣም 
ሊርቁ፣ የንፅህና አገልግሎት መስጫዎች ጨርሶ 
ላይኖሩ ወይም ሊቆለፉ አሊያም አገልግሎት 
ሊሰጡ በማይችሉበት ደረጃ የንጽህና ጉድለት 
ሊኖርባቸው ይችላል። 

የሚገነቡ ህንፃዎች አሰራራቸው አካል 
ጉዳተኞችን ያላማከሉ በመሆናቸው መሰናክል 
ሲሆኑ ይስተዋላል። ለአብነትም፤ ከፍ ያሉ የደረጃ 
መርገጫዎች፣ ጠባብ በሮች፣ ለአካል ጉዳተኞች 
የሚሆኑ መግቢያዎች አለመኖር፣ ጠባብ ክፍሎች፣ 
በቂ ብርሃን ያለመኖር፣ የደረጃ መደገፊያ ያለመኖር 
እና የመሳሰሉትን መጥቀስ ይቻላል።

ለሰው ልጆች የአዕምሮ እድገት እጅግ ወሳኝ 
በሆነው የትምህርት ገበታቸው ላይ ተገኝተው 
ትምህርታቸውን መከታተል እንዳይችሉ አካል 
ጉዳተኞችን የሚያደናቅፉ ነገሮችም በርካታ 
ናቸው። በርካታ የአካል ጉዳተኛ የሆኑ ልጆች 
ውሃና የንፅህና መጠበቂያ አገልግሎት መስጫዎች 
ባለመኖራቸው ወይም ለመጠቀም የሚያስቸግሩ 
በመሆኑ ምክንያት ከትምህርት ገበታ ይገለላሉ። 

ከትምህርት ቤቶች የመፀዳጃ አገልግሎት 
መስጫዎች ጋር በተያያዘ እንደመሰናክል ሊቆጠሩ 
የሚችሉት ለአካል ጉዳተኞች የሚሆኑ የመፀዳጃ 
ቤቶች ጨርሶ አለመኖርና፣ ወደ መፀዳጃ ቤቶቹ 
የሚወስዱ መንገዶች አመቺ አለመሆን፣ አጋዥ 
ወይም መሪ/ደጋፊ ነገሮች አለመኖር ወይም የክፍል 
መጥበብ ሊሆኑ ይችላሉ።

 የኢትዮጵያ ሕገ-መንግሥት፣ የኢኮኖሚ 

አቅም በፈቀደ መጠን መንግሥት ለአካል 
ጉዳተኞች ድጋፍ የመስጠት፣ የማስተማር እና 
ሌሎች ኃላፊነቶች የመወጣት ግዴታ እንዳለበት 
ይደነግጋል። የተባበሩት መንግሥታት አባል 
አገራት፣ ዓለም ዓቀፍ ድንጋጌዎችን በየአገሮቻቸው 
ሕገ-መንግሥት አካተውና አፅድቀው፣ ማንኛውም 
አካል ጉዳተኛ የመማር መብት እንዳለው እና 
መንግሥት፣ ማኅበረሰቡ፣ ሲቪክ ማኅበራትና 
ወላጆች ለአካል ጉዳተኞች ምቹ ሁኔታ የመፍጠር 
ወይም የማመቻቸት ግዴታ አለባቸው።

ከዚህ በተጨማሪ፣ እንቅፋት የሆኑ ክፍተቶችን 
በመሙላት ሁሉም ባለ ድርሻ አካላት አካል 
ጉዳተኞች የመማር ዕድል እንዲያገኙ ማስቻል ግድ 
ይላቸዋል። ከዚህ አንፃር ኢትዮጵያ የጀመረችው 
ጉዞ እጅግ አበረታች ነው። በተለይም በቀዳማዊት 
እመቤት ፅህፈት ቤት እየተሰሩ ያሉ ስራዎች ይበል 
የሚያሰኙ ናቸው። ፅህፈት ቤቱ ባለፉት ስድስት 
ዓመታት በቀዳማዊት እመቤት ዝናሽ ታያቸው 
እየተመራ በርካታ ትምህርት ቤቶችን ሲገነባ 
ቆይቷል። 

ከመደመር የመፅሃፍ ሽያጭ በተገኘ ገቢ 
በሚደረገው የትምህር ቤቶች ግንባታ እስካሁን 
ድረስ 34 ትምህርት ቤቶችን መገንባት ተችሏል። 
በባህርዳር ከተማ በተገነባ ሴተኛ አዳሪዎችን 
መልሶ ማቋቋሚያ ተቋም 500 ሴተኛ አዳሪዎችን 
በማሰልጠን በሚፈልጉት የስራ ዘርፍ እንዲሰማሩ 
በማድረግ ህይወታቸው እንዲለወጥ ተደርጓል። 

አሁን ደግሞ ትምህርት ቤቶችን መገንባቱ 
እንዳለ ሆኖ የሚገነባው ትምህርት ቤት አካል 
ጉዳተኞችንም ታሳቢ ያደረገ እንዲሆን ስራዎች 
እየተሰሩ ነው።  በተለይም አይነስውራን ያለሃሳብ 
በተሟላ መሰረተ ልማት የተገነባ ትምህርት 
ቤት ውስጥ እየኖሩ መማር እንዲችሉ በማሰብ 
የተገነባው ክብርት ሼይካ ቢንት ሙባረክ የአይነ 
ስውራን አዳሪ ትምህርት ቤት ግንባታው ተጠናቆ 
ተመርቋል። ይህም ትምህርት ቤት በቀዳማዊት 
እመቤት ፅህፈት ቤት መሪነት ከተገነቡ ትምህርት 
ቤቶች መካከል ነው።

ይህ ትምህርት ቤት ከተለያዩ የሀገሪቱ 
ክፍሎች የተውጣጡ የተሻለ ውጤት ያስመዘገቡ 
ከ300 በላይ አይነ ስውራን ተማሪዎችን ተቀብሎ 
ማስተናገድ የሚችል ነው። በዚህ ትምህርት ቤት 
ምርቃት ላይ ተገኝተው ንግግር ያደረጉት ጠቅላይ 
ሚኒስትር ዶክተር ዐቢይ አሕመድ፤ "የምንሰራቸው 
ስራዎች ሁሉ በዝቅተኛ የኑሮ ደረጃ ያሉ ሰዎችን እና 
አካል ጉዳተኞችን ታሳቢ ያደረገ ነው። ለከፍተኞች 
ብቻ ሳይሆን ዝቅተኞችንም ማገልገል እና ማቀፍ 
ተገቢ ነው በሚል እሳቤ ሁሉንም ያማከለ መሰረተ 
ልማት እየገነባን ነው።" ብለዋል።

ይህ የአይነ ስውራን ትምህርት ቤት ለአይነ 
ስውራን ምቹ እንዲሆን ተደርጎ የተገነባ ነው። 
በውስጡም በርካታ ጥራታቸውን የጠበቁ 
መኝታዎችን፣ ምቹ መመገቢያ ክፍሎችን እና ሰፋፊ 
መናፈሻዎችን  ያካተተ ነው። ቤተ-መጽሃፉም 
ለአይነ ስውራን ምቹ እንዲሆን ተደርጎ የተገነባ 
ነው። አካል ጉዳተኞችን ያላማከለ ልማት የእውነት 
ልማት ሊሆን አይችልም እና አሁን የተገነባው የአይነ 
ስውራን አዳሪ ትምህርት ቤት ለሌሎች ዘርፎችም 
ምሳሌ የሚሆን ነውና ሊበረታታ ይገባል። 

ጠቅላይ ሚኒስትሩም በንግግራቸው ያሉት 
ይህንኑ ነው። "በርካታ የሁለተኛ ደረጃ ትምህርት 
ቤቶች በሀገር አቀፍ ደረጃ ተገንብተዋል። ቀዳዊት 
እመቤት ፅህፈት ቤት 34 ትምህርት ቤቶችን 
ገንብቷል። ነገር ግን አንድ የአይነስውራን ትምህርት 
ባይካተትበት የሙሉ ግማሽ ይሆናል። ግማሹን 
አካል የዘነጋ ይሆን ነበር" ሲሉ ጠቅላይ ሚኒስትር 
ዶክተር ዐቢይ አሕመድ በወቅቱ ተናግረዋል። 
በዚህ ረገድም የክብርት ሼይካ ቢንት ሙባረክ 
የአይነ ስውራን አዳሪ ትምህርት ቤት ለአይነ 
ስውራን የደረሰ  የፍትሃዊነትና የተደራሽነት ማሳያ 
ሆኖ አቃቂ ክፍለ ከተማ ላይ ተከስቷል። 

እንደ ሀገር  ዘላቂ ሰላምን ለማስፈን የሚያስችል   የትኛውም አይነት የሰላም  ንግግርና ውይይት  
እውቅና ሊሰጠው የሚገባ  እና  የሚበረታታ  ነው። ለረጅም ዘመናት ብዙ ያልተገባ  ዋጋ እየከፈልን  
ከመጣንበት   የግጭት አዙሪት ለመውጣትም  አማራጭ  የሌለው መፍትሄ ነው ። የጀመርነውን  
ሀገራዊ ልማት በጠንካራ መሰረት ላይ ለማቆም  ወሳኝ አቅምም ነው።

በርግጥ ብዝሃነት መለያዋ  በሆነው፤ በሀገሪቱ ውስጥ የሚገኙ ብሔር፣ ብሔረሰቦች እና ሕዝቦች 
ሰፊ የግጭት ማስወገጃ  ባህላዊ እና ሀይማኖታዊ  የዳበሩ እሴቶች  ባለቤት በሆኑበት ሁኔታ፤ በግጭት 
አዙሪት ውስጥ ሆነን   ያልተገቡ ብዙ ዋጋዎች የመክፈላችን እውነታ በብዙ መንገድ  ተጠየቃዊ 
አይደለም።

አብዛኛው ሕዝባችን  ሀይማኖተኛ  በሆነበት፣ በሀይማኖት አስተምህሮዎች ወስጥ  ሰላም ትልቅ 
ስፍራ ተሰጥቶት በሚሰበክበት  ሀገር ፣ ትውልዱ በሰላም እጦት  ያለመውን መሆን ሳይችል ቀርቶ  
እስከ ተስፋቸው የሚያልፍበት  እውነታ  መኖሩ  ለአዕምሮ የሚከብድ  ነው። 

የብዙ መቶ ሺ  ዓመታት  ሀገረ- መንግስት  ታሪክ  ባለቤት   የሆነ ሕዝብ፤ በየዘመኑ በሚፈጠሩ  
የሰላም እጦቶች፤ ረጅም   ዓመታት ያስቆጠረው  የሀገረ መንግስት ትርክቶቹ   የግጭት እና የጦርነት  
መሆናቸው፤ ዛሬም  ከትናንት   መማር አቅቶት  በተመሳሳይ  የግጭት እና የጦርነት የታሪክ  ምእራፍ 
ውስጥ  መገኘቱ  የታሪክ ሂደትን እና አስተምህሮን የሚመጥን አይደለም። 

በተለይም  የብዙ ታሪኮች ባለቤት የሆነ ሕዝብ፤ ከትናንት  ታሪኮቹ ቆም ብሎ መማር አቅቶት፤ 
በትናንቶች ውስጥ ሲዳክር ፤ በዚህም ያልተገባ ዋጋ ለመክፈል ሲገደድ ከማየት የከፋ   ነገር አይኖርም፤  
የክብደቱን ያህል ችግሩን ቆም ብሎ ለማየት  አለመሞከርም ለችግሩ የበለጠ አቅም ከመስጠት  ያለፈ 
ፋይዳ  የለውም።

እኛ ኢትዮጵያውያን   ስለሰላም ዕለት ተዕለት  የመሰበካችንን ያህል፤ ሰላማችንን ጠብቀን  
በማስቀጠል ሂደት ወስጥ  በብዙ ፈተናዎች ውስጥ ያለን ሕዝቦች ነን። ከሰላም ጋር በተያያዘ  
የከፈልነውም ሆነ እየከፈልን  ያለነው  ያልተገባን ዋጋ ያህል  ስለሰላማችን  ዘብ መቆም የሚያስችል 
ማኅበረሰባዊ መነቃቃት ውስጥ አይደለንም።

እንደ አንድ ትልቅ ሕዝብና ሀገር ሰላምን ለትውልዶች  ከመስበክ  ጀምሮ፤ ለሰላም ዋጋ ለመክፈል 
ሁሌም ዝግጁ የሆነ ትውልድ በመፍጠር ሂደት ውስጥ ያለብን ክፍተት በየዘመኑ  ስለሰላም ያልተገባ 
ዋጋ እንድንከፍል አድርጎናል። በዚህም  እንደ ሀገር  የብዙ ስብራቶች ቁስለኝ አድርጎናል።  

አደባባዮቻችን  ስለሰላም በብዙ  እየተዘመረባቸው፤ የዝማሬያችንን  ያህል  ሀገራዊ ሰላም መፍጠር 
ሳንችል ቀርተን  በግጭቶች እና በጦርነቶች ምክንያት  የድህነት እና  የኋላ ቀርነት  ማሳያ ሆነናል። 
ከትልቅ የስልጣኔ ማማ  ወርደን  ጠባቂነትን መሻገር   ያልቻለ ሀገራዊ  ገጽታ  ተላብሰናል። 

በ21ኛው ክፍለዘመን ላይ ቆመን  በፉከራና በቀረርቶ  የገዛ ሰላማችንን  እየተገዳደርን ፤ በእኔነት 
እና በማን አለብኝነት  የትውልዶችን  ራስ  የመሆን  መሻት  እየተፈታተንን፤ ዘመንን በማይዋጅ  
የአስተሳሰብ  ልምሻ  መራመድ  አቅቶን   በእንፉቅቅ ለመሄድ የተገደድንበት  የታሪክ ምእራፍ ውስጥ 
ተገኝተናል። 

ከዚህ  የትናንት  ጥላ  ከሸፈነው የዛሬ ሕይወታችን ለመውጣት፤ በየትኛውም  አጋጣሚ ስለ ሰላም 
ከልባችን  ልናስብ   ፤ ከሰላም እጦት ጋር በተያያዘ  በየዘመኑ ትውልዶች የከፈሉትን ያልተገባ ዋጋ  ቆም 
ብለን  ልናጤን ይገባል። በቀጣይም እንደ ሀገር ዘላቂ ሰላም መፍጠር የሚያስችል ሁለንተናዊ ዝግጁነት 
መፍጠር ካልቻልን  ልንከፍል  የምን ችለውንም የከፋ ዋጋ  መገመት  ተገቢ ነው።  

ከዚህ ተጨባጭ ከሆነው  ከትናንት   እየተሻገረ የትውልዶችን   ዛሬ እና ነገዎች እያበላሸ  ያለውን 
ሀገራዊ የሰላም እጦት  ለዘለቄታው  ለማስቆም የሚያስችል የትኛውም ዓይነት   የሰላም ንግግር   
ሀገርን  ከዘመናት ርግማን የመታደግ ያህል  የሚቆጠር ከመሆኑም በላይ፤ ሀገርን እንደ ሀገር  ለማሻገር  
የሚያስችል  መነቃቃት ነው!

ስለ ሰላም የሚደረግ የትኛውም  ንግግር  ሀገርን  
ለማሻገር  የሚያስችል  መነቃቃት ነው !!

ነፃ ሃሳብ
ፖለቲካ እና ልዩ ልዩ 

ሀገራዊ ምክክር - የጨዋው መንገድ
ዘካርያስ

ሀገራዊ የምክክር ኮሚሽን የተለያዩ ምዕራፎችን 
አልፎ አጀንዳ ወደ ማሰባሰብ ምዕራፍ ገብቷል። 
ባለፈው ሳምንትም በአዲስ አበባ ከተማ ደረጃ 
ሁሉም ባድርሻ አካላት የተሳተፉበትን የምክክር 
ምዕራፍ አካሂዷል፤ ይህ ጠቅላይ ሚኒስትር 
ዶክተር ዐቢይ አሕመድ በተገኙበት በይፋ ተጀምሮ 
ሲካሄድ የቆየ የምክክር ምዕራፍ ባለፈው ማክሰኞ 
በተሳካ ሁኔታ መጠናቀቁን ኮሚሽኑ አስታውቋል።  
ይህ አጀንዳ የሚሰባሰብበት፣ የሚደራጅበትና 
የሚንሸራሸርበት ወሳኝ ምዕራፍ በየክልሎቹ እና 
በድሬዳዋ ከተማ አስተዳደርም ይቀጥላል።  

ይህ  ኢትዮጵያውያን፣ የሀገሪቱ የፖለቲካ 
ኃይሎች፣ ምሁራን፣ የእምነት ተቋማት፣ ባህላዊ 
መሪዎች፣ ወዘተ. በጉጉት ሲጠብቁት የኖሩት 
ታላቅ መድረክ፣ በስኬት እንዲከናወን የመድረኩ 
ተሳታፊዎች ዋና ዋና ሀሳቦችን በማንሳት በንቃት 
አንዲሳተፉ ኮሚሽኑ ባቀረበው ጥሪ መሰረት፣ ንቁ 
ተሳትፎ የተደረገበት መሆኑንም ኮሚሽኑ ገልጧል። 

በአዲስ አበባ ደረጃ አጀንዳዎች መለየታቸውን 
ምክክሩን ግማሽ መንገድ ያስጓዘ ሲል ገልጾታል። 
በሌሎች ክልሎችና በድሬዳዋ ከተማ አስተዳደር 
በሚካሄደው ተመሳሳይ መድረክ ይሄው 
ይጠበቃል።  

ይህን በቀላሉ የማይገኝ ታሪካዊ እድል 
ተጠቅሞ የሀገሪቱን ስር የሰደዱ የዘመናት ችግሮች 
አንዲፈቱ የሚያስችል አሻራ ማኖር በራሱ ትልቅ 
እድል እንደመሆኑ ተሳታፊዎች በንቃት በመሳተፍ 
ያሳዩት ተነሳሽነት አድናቆት ሊቸረው ይገባል። 
በቀጣይም በእዚሁ መልኩ እንዲፈጸም አጥብቆ 
መስራት ያስፈልጋል። 

 ሀገራዊ ምክክሩ የጦርነት፣ ግጭትና እኔ 
አውቅልሃለሁ አካሄድ ክፉኛ ተጠናውቷት ለቆየች 
ሀገር ዋና ዋና ችግሮች መፈታት ተኪ የሌለው 
አማራጭ ነው በሚል በእጅጉ ታምኖበት እየተሰራ 
መሆኑ ይታወቃል።  ጠቅላይ ሚኒስትር ዐቢይ 
አሕመድ /ዶ/ር/ የዚህ ምክክር አጀንዳ ማሰባሰቢያ 
መድረክ በአዲስ አበባ ደረጃ በይፋ በተጀመረበት 
ባለፈው ሳምንት በማኅበራዊ ትስስር ገጻቸው 
ሀገራዊ ምክክሩ የሀገሪቱን ዋና ዋና ችግሮች 
እንደሚፈታ አስገንዝበዋል። በመድረኩ የተገኘውን 
እድል ሳናበላሽ መጠቀም እንዳለብንም ነው 
ያስታወቁት።

 ለሀገሪቱ መሰረታዊ ችግር ጦርነትና አብዮት 
የተሟላ መፍትሄ እንደማያስገኙ ያስታወቁት 
ጠቅላይ ሚኒስትሩ፣ የዚህ ምክንያቱ ደግሞ አሸናፊና 
ተሸናፊ ማስከተላቸው ነው ብለዋል። ቢዘገይም 
የተሸነፈው ለማሸነፍ ይታገላል፤ ያሸነፈውም ድሉን 
ለመጠበቅ ይዋጋል።  ምክክር ግን ሁሉንም ወገን 
አሸናፊ ያደርጋል ሲሉም አስታውቀዋል።  

በእርግጥም ከምክክር ውጪ ያሉትን 
አማራጮች በሚገባ ለኖረችው ለዚህች ሀገር 
ስር የሰደዱ ችግሮች መፍትሄው ምክክር ነው። 
ከምክክር ውጪ ያሉትን ጦርነቶች፣ አብዮት፣ 
መፍንቅለ መንግስት፣ ግጭት፣ ወዘተ፣  ለተገበረ፣ 
ሲተገብር ለኖረ፣ ታሪኩን ላዳመጠና ላነበበ ደግሞ 
ምክክር ወሳኝ መፍትሄ መሆኑን ለመገንዘብ 
ይቸገራል ተብሎ አይታሰብም። 

መመካከር የጨዋነት መገለጫም ነው። 
ያለመነጋገር፣ መናጨት የሚያስከትለውን ዳፋ 
በሚገባ እንዲያውቁት ለተደረጉት ኢትዮጵያውያን፣ 
በዚህ ላይ ብዙ የቆየም ትኩስም ታሪክ ላላቸው 
ለእነዚሁ ኢትዮጵያውያን ይህን የጨዋ መንገድ 
መምረጥ ጨዋነትም ነው እላለሁ፤ አሁን ባለው 
ተጨባጭ ሁኔታ ሌላ አማራጭም አይኖርም። 

የጦርነት፣ የአብዮት፣ የመፈንቅለ መንግስት 
ታሪካቸው ሰፊ የሆነው ኢትዮጵያውያን በምክክር 
አልባዎቹ ዘመናት በእጅጉ ፈተና አይተዋል። 
አትዮጵያ ውስጥ በመንግስታት የተፈጸሙ ግፎችን፣ 

በደሎችን ተከተሎ መንግስትን ጥሎ አዲስ መንግስት 
ለማምጣት በሚል የከሸፉም ያልከሸፈም መፈንቅለ 
መንግስታት ተካሂደዋል። 

ያልከሸፈውን መፈንቅለ መንግስት ብንጠቅስ 
አብዮት ተብሎ ጥቂት ያመጣቸው ለውጦች 
ቢኖሩም፣ በርካታ ውጥንቅጦችንም ማስከተሉ 
ይታወቃል። ጊዜያዊ ወታደራዊ አስተዳደር መንግስት/ 
ደርግ/ መላ ኢትዮጵያውያን ለዘመናት ሲጠይቁ 
የኖሩትን የሀገሪቱን ስር የሰደዱ ችግሮች ፈትተዋል 
ከተባሉት መካከል የገጠር መሬት እንዲሁም የከተማ 
ቦታንና ትርፍ ቤትን የመንግስት ያደረጉ አዋጆችን 
በማውጣቱ በደግ ይጠቀሳል።  እነዚህ አዋጆች የመላ 
ኢትዮጵያውያን ጥያቄዎች ነበሩ፤ ለእነዚህ የተሰጡት 
መልሶች ትልቅ እርምጃ የሚባሉ ናቸው። 

የገጠር መሬት አዋጁ አርሶ አደሩን ከጭቆና 
ቀንበር አውጥቷል። ከባላባታዊው ስርዓት መዳፍ 
ውስጥ አውጥቶ የመሬቱ ተጠቃሚ የሚሆንበትን 
ስርዓት ዘርግቷል።  የከተማ መሬትና ትርፍ ቤት 
አዋጅም በከተማ ነዋሪዎችና ከተማ ልማት ላይ 
የነበረውን ጫና አቃሏል።  እነዚህ አዋጆች ያኔ 
ባይወጡና ሕዝቡን ባይታደጉ ኖሮ ዛሬ በሀገራዊ 
ምክክሩ የሚነሱ ከአብይም አብይ የሚባሉ ሀሳቦች 
እንደሚሆኑ ጥርጥር አልነበረውም።  

ደርግ በእነዚህ አዋጆች አርሶ አደሩንና ከተሜውን 
ቢታደግም፣ በሌላ በኩል ደግሞ ደም ሲቃባም ነው 
የኖረው። በአንድ በኩል ያለምንም ደም ኢትዮጵያ 
ትቅደምን ዜማ፣  በሌላ በኩል ‹‹የፍየል ወጠጤ…. 
››ን ቀረርቶ እያሰማ  ነጋ ጠባ እያሰማ ያላደረገው 
ያልደፈረው የግፍ አይነት አልነበረም። 

በንጉሱ ዘመን በሀገሪቱ ለተፈጸመው ግፍና በደል 
ተጠያቂ ናቸው ያላቸውን የሀገሪቱን 60 ባለስልጣናት 

ፍርድ ቤት ሳያቀርብ ወህኒ ቤት እያሉ ረሽኗል። 
ስርዓቱን ተቃውሞው ጫካ የገቡትን፣ አኩርፈዋል 
ያላቸውን ሁሉ እያሳደደ በወረንጦ እየለቀመ 
ጨርሷቸዋል። በዚህ ሁሉ የሕግ የበላይነትን ጥሷል።

መግደል የተጠናወተው ያ መንግስት አብዮት 
ልጆቿን ትበላለች እያለ አብረውት ብዙ ርቀት የተጓዙ 
ጓዶቹን በሀሳብ ልዩነት፣ በርዕዮተ ዓለም ልዩነት ሳቢያ 
ቅርጥፍ እያረገ በልቷቸዋል። ለእዚህ ይሆን አብዮት 
ልጆቿን ትበላለች መባሉ? የእነ ኮሎኔል አጥናፉ፣ የእነ 
ጀነራል ተፈሪ በንቲ፣ የእነ  ጀነራል አማን ሚካኤል 
አንዶም መገደል ከዚህ ሌላ ምን ስም ሊሰጠው 
ይችላል።   

 በዚያ የጠመንጃ ዘመን ሰው የበላውና በሰው 
የተበላው ብዙ ነው። በነጭ ሽብርና በቀይ ሽብር  
የዚህች ሀገር ውድ ልጆች /አንድ ትውልድ/ እንደ 
ቅጠል ረግፈዋል፤ በወጡበት ቀርተዋል። ጓዳዎች 
በጥይት በተፈረከሱ ወጣቶች ደም ጨቅይተዋል፤ 
አስከሬን መንገድ ላይ ማየት ተለምዶም ነበር።  
ከአንድ ቤት ሁለት ሶስት ወጣት የታጣበት ሁኔታም 
ተከስቷል። የእነዚህ ዜጎች ቤተሰቦች ይህ መጥፎ 
ጠባሳ ትቶባቸው ባለፈው ቀውስ ከቆሙት በታች 
ከሞቱት በላይ ሆነው እድሜያቸውን ለመግፋት 
ተዳርገዋል።

አያሌ ዜጎች ለአያሌ ዓመታት በወህኒ ቤት 
ተሰቃይተዋል፤ የተረፉትም ባወጣ ያዋጣው ብለው 
ሀገራቸውን ወደ ሁዋላ ጥለው እግራቸው ወደ 
መራቸው ባእድ ሀገር ተሰደዋል፤ ጥቂት የማይባሉትም 
በረሃ ቀርተዋል፤ የአሸዋና የባህር ሲሳይ ሆነዋል። 
አንዳንዶቹም መሳሪያ ይዘው ጫካ ገብተዋል።  

የከሸፉት መፈንቀለ መንግስቶች በ1953 ዓ.ም 
በ1982 ዓ.ም የመንግስት ባለስልጣናትን በልተዋል፤ 
በመክሸፋቸው ደግሞ ራሳቸው መፈንቀለ መንግስት 
አድራጊዎቹ በወረንጦ ተለቅመው  ተብልተዋል፤ 
በ1953ቱ የመንግስቱ ነዋይ ግርግር በገነተ ልኡል 
ቤተመንግስት የተረሸኑት፣ ሁሉም መፈንቅለ 
መንግስቱ ከሽፎ በመንግስት ኃይሎች የመፈንቅለ 
መንግስቱ ተዋንያን እየታደኑ የተገደሉበት ሁኔታ፣ 
በ1982ቱ በከሸፈው መፈንቅለ መንግስትም እንዲሁ 
ከመንግስት ወገን የነበሩ ጥቂት የመፈንቅለ መንግስቱ 
ተቃዋሚዎች አስቀድሞ የተበሉበት ሁኔታ ቢኖርም፣ 
መፈንቅለ መንግስቱ መክሸፉን ተከትሎ በአዲስ 
አበባና በአስመራ ያለቁት ጀነራል መኮንኖችና በሌላ 
ማእረጎች ቁጥር አያሌ ነው፤ በመፈንቅለ መንግስቱ 
ተሳትፈዋል የተባሉ ጀነራሎችና በሌላ ማእረጎች 
እየታደኑ ወህኒ ከወረዱ በሁዋላ ያለምንም ፍርድ 
የተረሸኑበትን ሁኔታ ታሪክ አይረሳውም።  

በኃይል ስልጣን ለመያዝም ሆነ በኃይል 
ስልጣን ላይ ለመቆየት በተደረጉ ጥረቶች ሀገሪቱ 
ብዙ ያወጣችባቸው ልጆች ከዚህም ከዚያም ወገን 
ተበልተዋል።  በዚህ ሂደት ወስጥ የገደለው ሲያቅራራ፣ 
የተገደለበት ደግሞ ቀን እስኪያልፍ … እንዲሉ ዞር 
ብሎም ይሁን አድብቶ ሲያሴር ነው የኖረው።  ችግሩ 
‹‹ለሀገር ሀዘንሽ ቅጥ አጣ ከቤትም አልወጣ፤ የገደለው 
ባልሽ የሞተው ወንድምሽ›› የሚባል ነበር።

 በጦርነት ድል አድርጎ መንግስታዊ ስልጣን 
የተቆጣጠረው አካል/ኢሕአዴግ/ ወደ ሶስት አስርት 
ዓመታት ለተጠጋ ጊዜ ስልጣን ላይ ቢቆይም፣ መሰረቱ 
ጦር መሳሪያ ስለነበር ለውይይት በር ከፍቶም 
አያውቅም። በተቀነባበረ ምርጫ፣ በይስሙላ 
ዴሞክራሲ ስልጣን ላይ የቆየው ያ መንግስት፣ 
በውስጡ በተፈጠረ ልዩነት ተፈረካከሰ።  

ኢህአዴግን ሲመራ የነበረው ኃይልም እንዲሁ 
በወታደራዊ ኃይል ባይወገድም ለሕዝብና ለሀገር 
መስራት ካለበት ብዙ አጉድሏል ተብሎ በሕዝባዊ 
አመጽና በፓርቲ ውስጥ በተፈጠረ የለውጥ ኃይል 
ስልጣኑን በተለሳለሰ መልኩ እንዲለቅ ተደርጓል።  

ሁሉም መንግስታት የንግግር ጠረን ያልዞረባቸው 
መሆናቸው  የኢትዮጵያ ሕዝብና የሀገሪቱ መሻት 
የነበረውን ሀገራዊ ምክክር አውን እንዲያደርጉ 
ቢጠየቁም አልሞከሩትም። በእዚህ በኩል ተጠያቂ 

ከመሆናቸውም በዘለለ ተቆጣጥረውት ከቆዩት 
ቤተመንግስት በኃይልም ይሁን በስልት ለመወገድ 
ተገደዋል። 

መንግስታት ወደ ስልጣን ሲመጡ 
ዴሞክራሲን ለማስፈን ቃል ቢገቡም፣ የሕዝቡን 
የዘመናት ችግር አብሮ መክሮ ዘክሮ በመፍታት 
ሀገረን የመምራት ጉዳይ  እውን ለማድረግ ቢምሉ 
ቢገዘቱም፣ ከምርጫ ማግስት በሁዋላ ወይም 
ስልጣኑን እንደያዙት ካረጋገጡ በኋላ ቃላቸውን 
ሲያጥፉ ነው የኖሩት። ለእዚህም ነው በሀገሪቱ 
መንግስት ሲቀየር አንጻራዊ ሰላም ብቅ ይልና 
ብዙም ሳይቆይ የሚጠፋውና በምትኩ ጦርነት 
ግጭት እስርና ግድያ ማሳደድ የሚንሰራፋው።  
ሀገሪቱ በእዚህ አዙሪት ውስጥ ነው ስትዳክር 
የኖረችው። 

ይህ ዘመናት ተሻግሮ እዚህ የደረሰ በየተራ 
አሸናፊ የመሆን መጥፎ እሳቤ  ለሀገርና ሕዝብ 
የበጀው አንድም ነገር የለም። ይልቁንም ሀገርና 
ሕዝብ መንግስታትን እንዳያምኑ የሚያደርግ 
እሳቤ ፈጥሯል። በተረኛ እሳቤ  እንዲሰላቹ 
አድርጓቸዋል። 

አሁን ስልጣን ላይ ያለው መንግስት ይህን  
የሀገሪቱን መሰረታዊ ችግር ለመፍታት በገባው 
ቃል መሰረት እየሰራ ይገኛል። ሀገራዊ የምክክር 
ኮሚሽን በማቋቋም  ይህን ችግር ለመፍታት 
የተጀመረው ጥረትና አሁን የደረሰበት ምዕራፍም 
ይህንኑ ያመለክታል። ለምክክሩ የሚያስፈልጉ 
በርካታ ሂደቶች ታልፈው አሁን ወደ መምከሩ 
ምዕራፍ ተገብቷል። በዚህም የሀገሪቱን መሰረታዊ 
ችግሮች በውይይት ለመፍታት፣ መፍታት 
ያልተቻሉትን ደግሞ በሕዝበ ውሳኔ ለመፍታት 
እየተሰራ ነው። 

የለውጡ መንግስት ባለፉት ዓመታት አጥብቆ 
ሲሰራበት የቆየው ዜጎች፣ የፖለቲካ ኃይሎች፣ 
ወዘተ ለዘመናት ሲጠይቁ የኖሩት በሀገራዊ 
ምክክር መሰረታዊ ችግሮችን የመፍታት እሳቤ 
እነሆ ወሳኝ ሊባል በሚችል ምዕራፍ ላይ ደርሷል። 
ኢትዮጵያውያን በወሳኝ ሀገራዊ ጉዳያቸው ላይ 
መምከር ጀምረዋል። 

የሀገራዊ ምክክሩ ወሳኝ ምዕራፍ የሆነው 
የአጀንዳ ሀሳቦችን የመስጠት፣ አጀንዳዎችን 
የማንሸራሸርና የማደራጀት ስራ በአዲስ አበባ 
ባለፈው እሮብ መጀመሩ ይታወቃል። ይህ 
ምክክር በይፋ በተጀመረበት ባለፈው ቅዳሜም 
ጠቅላይ ሚኒስትር ዐቢይ አሕመድን /ዶ/ር/ 
ጨምሮ የተለያዩ የኅብረተሰብ ክፍሎች ተወካዮች 
ተገኝተዋል። 

እናም ከሀገራዊ ምክክር ውጪ ባሉት 
አማራጮች ዘመናትን ሞክረናል፤ የተጠበቀው 
አልሆነም፤ ከሰሞን የዘለለ ሊባል የሚችል ድል 
አልተገኘም። አርባም፣ ሰላሳም፣ አስራ ሰባት 
ዓመትም ይሁን የቀናት እድሜ ከመተላለቅ፣ 
ከሴራ፣ የጎሪጥ ከመተያየት ውጪ የተገኘ 
የኢትዮጵያውያንን መሰረታዊ ችግር በመፍታት 
ሊታደግ የሚችል ጠብ የሚል ነገር አልመጣም። 

ይህ መንገድ በራሱ የከሸፈ ነው። ለእዚህ 
ደግሞ ከኛው ሀገር ውጪ ሌላ መጥቀስም 
አያስፈልግም፤ ይበቃዋል፤ ተሞከረ ተሞከረ። 
ያልሞከርነው እንዳማረን ቀርቶ የኖረውን 
ሀገራዊ ምክክር እንስራበት ተብሎ ወደ ስራ 
ተገብቷል። ለምምክሩ ስኬት ማድረግ ያለብንን 
ሁሉ እናድርግ። እንዲህ አይነት እድል ተመላልሶ 
አይመጣም፤ ይህ ታላቅ እድል እጃችን ውስጥ 
ገብቷልና ሀገርን ሕዝቧን ለመታደጊያ ለመዋል 
እንረባረብ። 

ወቅቱን የምክክር እናድርገው፤ ምክክር 
የጨዋ ነው እንዳልኩት እኛም በጨዋነት 
አንታማምና ከልብ ጨዋ ሆነን ይህን ታላቅ 
አጋጣሚ እንጠቀምበት።

አሁን ስልጣን ላይ ያለው 
መንግስት ይህን  የሀገሪቱን 
መሰረታዊ ችግር ለመፍታት 
በገባው ቃል መሰረት እየሰራ 

ይገኛል

ወጣቶች  
ማህበራዊ 

ድንቅ የቴክኖሎጂና ፈጠራ ውጤቶች በ“ስትራይድ ኢትዮጵያ ኤክስፖ”
ክብረአብ በላቸው 

ቴክኖሎጂና አዲስ የፈጠራ ሥራ የሰው ልጆችን 
ሕይወት በብዙ አሻሽሏል፡፡ ከትምህርት፣ ከጤና፣ 
ከግብርና እና ከሌሎች ዘርፎች አንፃርም የሚሰጠውን 
ጠቀሜታ ከፍተኛ ነው። እንደ ኢትዮጵያ ላሉና በማደግ 
ላይ ለሚገኙ ሀገራት ደግሞ የቴክኖሎጂ ፋይዳ ከምንለው 
በላይ ትልቅ ነው። 

ኢትዮጵያ በተለያዩ ዘርፎች ላይ ቴክኖሎጂን 
በመጠቀም የማደግ ዕድል እንዳላት ሀገር ከዘርፉ ተጠቃሚ 
ለመሆን ጥረት እያደረገች ትገኛለች። በሁሉም መስክ 
ማለትም የማኅበራዊ አገልግሎት አሰጣጥ ለመሻሻል፣ 
ዘመናዊ ትምህርት ተደራሽ ለማድረግ ግብርናን ዘመናዊ 
በማድረግ በምግብ እራስን ለመቻል፣ ለጤና ብሎም 
ለወታደራዊ አገልግሎት፣ በአጠቃላይ በሁሉም ዘርፍ 
ውጤታማ ለመሆን በቴክኖሎጂ መታገዝ የግድ ሆኗል።

እንደ ሀገር ለቴክኖሎጂ ልማት ሰፊ ትኩረት ተሰጥቶ 
እየተሰራ እንደሆነ በመንግሥት ይገለፃል። የኢኖቬሽንና 
ቴክኖሎጂ ሚኒስቴር ያዘጋጀው "ሳይንስ በር ይከፍታል፤ 
ቴክኖሎጂ ያስተሳስራል፤ ፈጠራ ወደ ፊት ያራምዳል" 
በሚል መሪ ኃሳብ የተዘጋጀው ኤክስፖ በሳይንስ 
ሙዚየም ከግንቦት 11 እስከ 18 ተካሂዷል። ትኩረቱን 
ሳይንስ፣ ቴክኖሎጂ፣ ፈጠራና ዲጂታላይዜሽን ላይ 
ያደረገው “ስትራይድ ኢትዮጵያ ኤክስፖ 2024” በርካታ 
የቴክኖሎጂና የፈጠራ ተቋማትና ግለሰቦችን ያሳተፈ ነበር።

በኤክስፖው ላይ በርካታ የቴክኖሎጂ ውጤቶች 
ለዕይታ የቀረቡ ሲሆን በአሁኑ ወቅት ሀገራችን ኢትዮጵያ 
በዘርፉ የደረሰችበትን ደረጃ ለማጉላት የሚያግዝ 
እንደሆነም ተመላክቷል፡፡ ትኩረታቸውን በሳይንስ፣ 
ቴክኖሎጂና ፈጠራ ላይ ያደረጉ ኤክስፖዎች በሀገራችን 
መዘጋጀታቸው የዘርፉን ተዋናዮች በማቀራረብና ትስስር 
በመፍጠር ለዲጂታል ኢትዮጵያ 2025 ስትራቴጂ ስኬት 
ትልቅ ሚናን እንደሚጫወቱ በወቅቱ ተገልጿል።

ወጣት ደሳለኝ ተስፋው በዚህ ዓውደ ርዕይ 
ሥራዎቻቸውን ይዘው ከቀረቡ ወጣቶች አንዱ ነው። 
(የቀለም ሜዳ ቴክኖሎጂ) መስራች የሆነው ደሳለኝ፤ 
ስለ ድርጅቱ ሥራዎች ስናገር፤ በዋናነት በተለያዩ 
ዘርፎች ላይ ሶፍትዌሮችን የማበልፀግ ሥራዎችን 
እንደሚሠራ ይናገራል። ለአብነት በትምህርት፣ በጤና፣ 
በትራንስፖርት፣ ቴሌኮም እንዲሁም በፋይናንስ ዘርፍ 
ላይ ሶፍትዌር በማበልፀግ አገልግሎት ላይ እንዲውል 
የሚያደርግ ኩባንያ እንደሆነ ይናገራል።

<<እ ማክስ>>  የሚል ስያሜ የተሰጠውና በትምህርት 
ዘርፉ ላይ ትኩረት በማድረግ የተሰራው ሶፍትዌር ይዞ 
የቀረበው ወጣት ደሳለኝ ስለዚህ የፈጠራ ሥራ ምንነት 
ሲናገር፤  ̀ `እ ማክስ'' (exam management and correc-
tion system) ለተለያዩ የትምህርት ደረጃዎች የሚሰጡት 
ፈተናዎችን ማለትም ከስድስተኛ እስከ ዩኒቨርሲቲ ድረስ 
የሚሰጠውን የፈተና ሲይስተም ማስተዳደርና መቆጣጠር 
የሚያስችል ቴክኖሎጂ መሆኑን ይናገራል።

ይህም በሁለት መንገድ ተግባራዊ እንደሚሆን 
የሚናገረው ደሳለኝ፤ የመጀመሪያው በወረቀት የሚሰጥ 
ፈተና ሲሆን ሁለተኛው ደግሞ በበይነ መረብ አማካኝነት 
የሚሰጠውን ፈተና አጠቃላይ ሂደት ከመነሻው ጀምሮ 
መቆጣጠር ማስተዳደርና ከስጋት ነፃ ማድረግ ማስቻሉ 
ነው ይላል።

ይህንን የፈተና አስተዳደር ሲስተም ሥራ ማስጀመር 
የተቻለው ከሶስት ዓመት በፊት በስምንተኛ ክፍል ፈተና 
ላይ እንደሆነ የተነገረው ደሳለኝ፤ አሁን ከሶስት ዓመት በኋላ 
በ2016 ዓ.ም የትምህርት ዘመን ላይ አስራ አንድ ክልሎች 
ይህንን ሲስተም እየተጠቀሙ ይገኛሉ። በተጨማሪም 
ከአራት ነጥብ ሁለት ሚሊየን በላይ ተማሪዎች በዚህ 
ሲስተም ፈተናቸው እየታረመ እንደሚገኝ ይገልጻል።

ተማሪዎች ለፈተና ምዝገባ ከሚያካሄዱበት ጊዜ 
ጀምሮ የፈተና ውጤታቸውን የያዘው ሰርተፍኬት ፕሪንት 
ሆነ እስከሚጠናቀቅበት ያለውን ሂደት የክልል ትምህርት 
ቢሮዎች ይህንን አሰራር በመጠቀም ማስተዳደር 
እንደሚችሉ የፈጠራ ባለሙያው ወጣት ደሳለኝ 
ይናገራል።

እንደ ወጣቱ ገለፃ፤ በሀገራችን በተለይ የስምንተኛ 
ክፍል ክልላዊ ፈተና የእርማት ሂደቱ የሚከናወነው 
በወረቀት በእጅ እንደመሆኑ የሚፈጥረው ስህተት ከፍተኛ 
ነው። ይህ የፈጠራ ቴክኖሎጂ በቀላል ወጪ ከዚህ ቀደም 
የነበረውን ኋላቀር አሰራር የሚያስወግድ ነው።

እንደ ሀገር የዚህ ቴክኖሎጂ ፋይዳ ከፍተኛ እንደሆነ 

የሚናገረው ደሳለኝ፤ የብሔራዊ ፈተና ስርዓት ከውጭ 
የመጣ ሲስተም ነው። ከውጭ ኢምፖርት ተደርጎ 
የሚመጣ አሰራር ነው። ይህ ደግሞ ከፍተኛ የውጭ 
ምንዛሬ የሚያስወጣ ነው። የአድሚሽን ካርድ፣ የመልስ 
መስጫ ወረቀት፣ የውጤት ሰርተፍኬት መስፈሪያ ሁሉ 
በከፍተኛ ወጪ ተገዝቶ የሚመጣ ነው። ይህ ደግሞ 
ከፍተኛ ኢኮኖሚያዊ ተፅዕኖ አለው ይህንን ማስቀረት 
መቻል ትልቅ እምርታ ነው ይላል።

በሁለተኛ ደረጃ እንደ ሀገር የቴክኖሎጂ ጥገኛ እየሆንን 
ነው። የቴክኖሎጂ አቅምን በራስ መዘርጋት የማይቻል 

ከሆነ ሌሎች አካለት በመማፀን ነው አገልግሎት ማግኘት 
የምንችለው፤ ይህ ደግሞ ዘመናዊ ባርነት ነው። ከዛ ባለፈ 
የሀገሪቱን የዳታ ሲስተም ከመጠበቅ አንፃር በውጭ 
የፈተና እርማት ሲከናወን ማሽኑ የሚቀበለው የመልስ 
ወረቀት ሂደቱን የሚመሩ አካላት ዲዛይን ያደረጉትን ብቻ 
ነው። ማሽናቸው ከወረቀታቸው ጋር የተያያዘ ነው። በዚህ 
ምክንያት የዳታ ደህንነት ጉዳይ ከእጅ ይወጣል ይህ ደግሞ 
አደገኛ ነው። በአዲሱ ቴክኖሎጂ ግን ይህንን ማስቀረት 
እንደሚችል ይናገራል።

በዚህ ዘመን ንቁ ለሆነ ማኅበረሰብ ትልቁ ማሰሪያ 
(ዳታ) እንደሆነ የሚናገረው የፈጠራ ባለሙያው፤ ከዚህ 
አኳያ በመመልከት መንግሥት ለጉዳዩ ከፍተኛ ትኩረት 
በመስጠት እንዲከታተለው ከፖሊሲ አንፃርም እንደዚህ 
አይነት አሰራር በሀገር ውስጥ በማልማት መጠቀም 
ይቻላል የሚል እምነት ተወስዶ ተግባራዊ እንዲደረግ 
ሥራዎቹን ይዞ እንደቀረበ ገልፇል።

ይህ የቴክኖሎጂ በሀገር ውስጥ ከሚሰጠው አገልግሎት 
ባለፈ ወደ ውጭ ኤክስፐርት የማደርግ አቅም እንዳለው 
የሚናገረው ደሳለኝ፤ በሀገር ውስጥ ከሁለት ክልሎች 
በስተቀር በሁሉም ክልላዊ ፈተናዎች ላይ ተግባራዊ ሆኖ 
እያገለገለ ይገኛል። ይህ የሚያሳየው በብሔራዊ ደረጃ 
ጥቅም ላይ የመዋል አቅም እንዳለው ነው። ከዚህ አንፃር 
መንግሥት በፌዴራል ደረጃ ቴክኖሎጂውን አስገምግሞ 
እውቅና መስጠት መቻል አለበት፤ ይህ ቴክኖሎጂውን 
ኤክስፐርት ማድረግ እንዲቻል መደላድል እንደሚፈጥር 
ያስረዳል።

ብዙ የአፍሪካ ሀገራት የብሔራዊ ፈተናቸውን 
ስርዓት ለማስተዳደር ቴክኖሎጂውን ከውጭ ኢምፖርት 
አድርገው እንደሚጠቀሙ የሚናገረው ደሳለኝ፤ ከዚህ 
አንፃር ኢትዮጵያ ይህንን የቴክኖሎጂ ውጤት ኤክስፐርት 
ማድረግ ብትችል ሶፍትዌር መሸጥ ብትጀምር ከገፅታ 
ግንባታ አኳያ የሚፈጥረው በጎ ተፅዕኖና እንዳለ ሆኖ 
ወደ ሀገር ውስጥ የሚያስገባው የውጭ ምንዛሬ ቀላል 
አይደለም እንደማይሆን ይናገራል።

አንድን ነገር ችግር ነው ብለን እስከወሰድን ድረስ 
ይህ ችግር መፈታት አለበት፤ ይህ ችግር ካልተፈታ ሀገር 
እያጣች ያለችው ነገር ይሄ ነው ብለን መለየት እስከቻልን 
ድረስ በተጨማሪም ለዚህ ችግር መፍትሔ መስጠት 
ከተቻለ ደግሞ የሚገኘው ፋይዳ ይህ ነው ብለን መለየት 
ከቻልን ምንም ነገር መስራት እንችላለን የሚለው ደሳለኝ፤ 
ከውጭ አስመጥተን የምንጠቀመውን ቴክኖሎጂ የሰሩት 
ሰዎች እስከሆኑ ድረስ እኛም በሀገር ውስጥ መሥራት 
እንችላለን፤ ትልቁ ነገር ችግሩን በአግባቡ መረዳት መቻል 
ነው። ይህ ቴክኖሎጂም ከዚህ አኳያ በመረዳት የተሰራ 
ነው ይላል።

ከዚህ ቀደም በነበረው አሰራር ለቴክኖሎጂና ፈጠራ 
የተሰጠው ትኩረት እዚህ ግባ የሚባል አይደለም የሚለው 
ወጣት ደሳለኝ፤ ከዚህ አንፃር በሀገር ውስጥ የተመረተ 
የቴክኖሎጂ ውጤት ከመጠቀም አኳያ የተወሰነ የእምነት 
ማጣት ጉዳይ ሊኖር ይችላል፤  ሆኖም የትምህርት 
ሚኒስቴርም ሆነ በተዋረድ ያሉ ጉዳዩ የሚመለከታቸው 
አካለት በቂ ጥናት በማድረግ አብሮ ከመስራት ወደኋላ 
አይሉም የሚል እምነት እንዳለው ይናገራል።

``መንግሥት ሁሉንም ነገር መሥራት አለበት ብለን 
አናምንም'' የሚለው ወጣት ደሳለኝ፤ መንግሥት መዋቅሩን 
መዘርጋት ለቴክኖሎጂ ሥራ አመቺ ሁኔታን መፍጠር 
ነው ያለበት እንጂ ሁሉንም ነገር መንግሥት እንዲሰራ 
አይጠበቅም፤ ስለዚህ ከመንግሥት የሚጠበቀው 
መሥራት የሚችሉ ስዎች መበረታታት፣ የእውቀት ሽግግር 
እንዲኖር ማስቻል ነው መሆን ያለበት ይላል።

ይህንን ቴክኖሎጂ በአሁኑ ወቅት የአስራ አንድ 
ክልሎች ትምህርት ቢሮዎች እየተጠቀሙበት እንደሚገኙ 
የሚናገረው የፈጠራ ባለሙያው፤ በፌዴራል ደረጃም 
አንድ ቀን በር ተከፍቶ አብረን እንስራ፤ በቴክኖሎጂው 
ላይ የሚጨመሩ ወይም የሚቀነሱ ነገሮች ላይ ከመግባባት 
ተደርሶ በብሔራዊ ደረጃ ጥቅም ላይ የሚውልበት ግዜ 
እሩቅ አይሆንም ይላል።

በሀገር ልጆች የተመረተ የተሻለ ነገር እስከመጣ ድረስ 
በኩራት መጠቀም እንጂ ወደኋላ የምንልበት ምክንያት 
አይኖርም በሂደት ትምህርት ሚኒስቴርም ሆነ የፈተናዎች 
ኤጀንሲ ጥቅም ላይ የሚያውሉት ግኝት እንደሚሆን 
እምነት እንዳለው ይገልጻል።

የፈተና አሰጣጥ ሂደት ምስጢራዊና ደህንነቱ የተጠበቀ 
መሆን ያለበት በመሆኑ ከዚህ አኳያ ሶፍትዌሩ ምን ያህል 
ደህንነቱ የተጠበቀ ነው የሚለውን በተመለከተ የፈጠራ 
ባለሙያ ሲናገር፤ ``ፈተናዎችን የሚያወጣው በቀጥታ 
ይህንን ሥራ እንዲሰራ ኃላፊነት የተሰጠው የመንግሥት 
ተቋም ነው። እኛ ምንም አይነት ግንኙነት ከፈተና ጋር 
አይኖረንም እኛ የምናቀርበው የሶፍትዌር አገልግሎት 
ነው። ሶፍትዌሩን የሚያስተዳድሩት የፈተናዎች ኤጀንሲ 
ወይም ትምህርት ሚኒስቴር ናቸው''። ከዚህ አንፃር 
የደህንነት ሁኔታ አሳሳቢነት የሌለው ነው ይላል።

ወጣት ደሳለኝ እንደሚናገረው፤ በኢትዮጵያ ደረጃ 
ትልቁ የደህንነት ፍተሻ የሚያካሂደው የኢንፎርሜሽን 
መረብ ደህንነት አስተዳደር (ኢመደአ) በየስድስት ወሩ 
ይህንን ሲይስተም እየፈተሸ የደህንነት ስጋት እንደሌለበት 
ማረጋገጫ እየሰጠ ጥቅም ላይ እንዲውል ምክረ ሀሳብ 
እየሰጠ ነው። በዚህ አግባብ ከደህንነቱ ስጋት ነፃ የሆነ 
ስርዓት ስለመሆኑ እውቅና እንዳለው ይናገራል።

መንግሥት በተለይ ለቴክኖሎጂ የሰጠው ትኩረት 
ይበል የሚያሰኝ እንደሆነ የሚናገረው ደሳለኝ፤ ነገር ግን 
ዓለም ካለችበት ነባራዊ ሁኔታ አንፃርና ሌሎች ሀገራት 
በዘርፉ ከደረሱበት ልህቀት አኳያ አሁንም ብዙ መሥራት 
ይጠበቃል። በተለይ የመንግሥት ተቋማት ላይ ያለው 
የቴክኖሎጂ ፍላጐት አሁንም ገና እንደሆነ ይገልጻል።

ተቋማት ቴክኖሎጂን ተጠቅመው የአገልግሎት 
አሰጣጣቸውን እንዲያዘምኑ በፖሊሲ ደረጃ አቅጣጫዎች 
ቢኖሩም በተግባራዊነቱ ላይ አሁንም ክፍተት አለ 
ተቋማት ከለመዱት አሰራር ተላቀው የተሻለ አገልግሎት 
መስጠት እንዲችሉ አሁንም በትኩረት መሥራት አስፈላጊ 
ነው ይላል።

ይህ ቴክኖሎጂ ለፈተና ሥርዓት አስተዳደርና ተያያዥ 
ለሆኑ ወጪዎች የሚወጣውን ከስድስት ነጥብ ስምንት 
ሚልየን ፓውንድ በላይ የውጭ ምንዛሬ ማስቀረት 
የሚችል ቴክኖሎጂ እንደሆነ የሚናገረው ደሳለኝ፤ ይህም 
የውጭ ምንዛሬ ከማዳን አኳያ ብሎም በቴክኖሎጂ 
እራስን ከማብቃት አንፃር ብዙ ትርጉም ያለው እንደሆነ 
ይናገራል።

በመጨረሻም የፈጠራ ባለሙያው ወጣት ደሳለኝ፤ 
ባስተላለፈው መልዕክት ትውልድ የአሁኑንና ሊመጣ 
የሚችለውን ዘመን መዋጀት አለበት፤ ወጣቱ አሁን 
ያለንበት ዘመን ምንድነው? ምን ይፈልጋል? የወደፊቱስ 
ዘመን ምን አይነት ሊሆን ይችላ? የሚለውን በመለየት 
ዘመኑ ለሚፈልገው ነገር ዝግጁ መሆን አለበት። 

አሁን ያለንበት የቴክኖሎጂ ዘመን እንደመሆኑ 
ዘርፉን መቀላቀል ተገቢ ነው። ከዚህ አኳያ ወጣቶች 
በዘርፉ ፍላጐት ኖሯቸው መሥራት አለባቸው፤ ነገሮች 
አልጋ በአልጋ ስለማይሆኑ ፈተናዎችን ተቋቁሞ ለማለፍ 
በሁሉም ረገድ እራሳቸውን ብቁ ማድረግ እንደሚገባቸው 
ተናግሯል።

ይህንን የፈተና አስተዳደር 
ሲስተም ሥራ ማስጀመር 

የተቻለው ከሶስት ዓመት በፊት 
በስምንተኛ ክፍል ፈተና ላይ 
እንደሆነ የተነገረው ደሳለኝ፤ 

አሁን ከሶስት ዓመት በኋላ 
በ2016 ዓ.ም የትምህርት 

ዘመን ላይ አስራ አንድ ክልሎች 
ይህንን ሲስተም እየተጠቀሙ 

ይገኛሉ

የምድር በረከት
የማዕድን  ልማቱ ለውጦችና  የቤት ስራዎች

ራስወርቅ ሙሉጌታ 

ኢትዮጵያ  በዓለም አቀፍ ደረጃ በማዕድን ሀብቷ 
ተወዳዳሪ ሊያደርጓት የሚችሉ በርካታ የማዕድን 
ሃብቶች እንዳሏት በተለያዩ ጊዜያት የተጠኑ የሥነ-
ምድር ጥናቶችን ዋቢ ያደረጉ መረጃዎች ያመለክታሉ። 
የማዕድን ዘርፉ ትኩረት ሳይሰጠው ከመቆየቱ ጋር 
በተያያዘ ሀገሪቱ ከዚህ ሀብት በሚፈለገው ልኩ 
ተጠቃሚ ሳትሆን ኖራለች። 

አሁን በስልጣን ላይ ያለው መንግስት በሀገር 
በቀል ኢኮኖሚ ማሻሻያ የአስር ዓመት እቅድ ትኩረት 
ከሰጣቸው የምጣኔ ሀብት ምሰሶዎች መካከል ይህን 
የማዕድን ዘርፍ አርጎ እያሰራ ይገኛል። ይህን ተከትሎም 
ዘርፉ  ከዓመት ዓመት  የአፈጻጸም  መሻሻል እያሳየ 
ይገኛል። እንዲያም ሆኖ ግን ዘርፉ  በሚጠበቀው 
ደረጃ  ለሀገር እድገት ሚናውን እየተወጣ  አለመሆኑን  
የማዕድን ሚኒስትሩ ኢንጅነር ሀብታሙ ተገኘ 
ይናገራሉ። 

ሚኒስትሩ  ሰሞኑን የተቋማቸውን የዘጠኝ ወር 
የስራ አፈጸጸም ሪፖርት ለሕዝብ ተወካዮች ምክር 
ቤት ባቀረቡበት ወቅት  ዘርፉ  በለውጥ ሂደት ውስጥ 
መሆኑን ጠቅሰው፣  ዛሬም በርካታ  ተግዳሮቶች  
እንዳሉበት ነው ያመለከቱት።  

 ሚኒስትሩ እንዳብራሩት፤ እንደ ሀገር የማዕድን 
ዘርፍ የተለያዩ ተስፋ ሰጪ ውጤቶችን እያስመዘገበ  
ይገኛል። በተለይም  የውጭ ምንዛሪ ግኝትን በማሳደግ፤ 
ከውጭ የሚገቡ የማዕድን ኢንዱስትሪ ግብአቶችና 
የማዕድን ምርቶችን በአገር ውስጥ በመተካትና በስራ 
ዕድል ፈጠራ ላይ በተከናወኑ ተግባራት የተመዘገቡ 
ውጤቶች ተስፋ ሰጪ ናቸው።  እነዚህ ጅምሮች  
በቀጣይ ዓመታት ኢትዮጵያ በያዘችው የማደግ 
ሕልምና ጥረት ላይ  ዘርፉ የላቀ አስተዋፅዖ ሊያበረክት 
እንደሚችል ማሳያዎች ናቸው።

በዚህ ረገድ ከተሰሩ ስራዎች መካከል የማዕድን 
የወጪ ንግድን  ለማነቃቃት  በስፋትና በጥራት 
በማምረት ለዓለም ገበያ በማቅረብ የውጭ ምንዛሪን 
ማሳደግ  አንዱ ነው። ባለፉት ዘጠኝ ወራት በኩባንያዎች 
አማካኝነት ሁለት ነጥብ 414 ቶን እንዲሁም በባህላዊ 
መንገድ ዜሮ ነጥብ 609 ቶን  በአጠቃላይ  ሶስት ነጥብ 
023 ቶን ወርቅ ለብሔራዊ ባንክ ማቅረብ ተችሏል።  
በዚህም 274 ሚሊዮን ዶላር የውጭ ምንዛሪ ማስገኘት  
ተችሏል፤ ይህም አፈጻጸም ከአምናው ተመሳሳይ ወቅት 
ጋር ሲነፃፀር በመጠን 12 ነጥብ 6 በመቶ እንዲሁም 
በገቢ 83 በመቶ ብልጫ የተመዘገበበት ነው።

የሲሚንቶ ምርት አቅርቦትን ለማሻሻልም አምራች 
ኢንዱስትሪዎች የሚያጋጥማቸውን የፀጥታና ተያያዥ 
ችግሮች በቅርበት በመፍታት የተለያዩ ውጤቶች 
መገኘታቸውን ሚኒስትሩ አስታውቀዋል። እሳቸው 
እንዳብራሩት፤ በዚህም ለመሰቦ ሲሚንቶ  ፋብሪካ 
የተለያዩ ድጋፎችን በማድረግ ወደ ሥራ እንዲገባ 
ተደርጓል።

እንደ አጠቃላይ  ባለፉት ዘጠኝ ወራት 5 ነጥብ 42 
ሚሊዮን ቶን ሲሚንቶ ተመርቷል። ይህም  ከባለፈው 
በጀት ዓመት ተመሳሳይ ወቅት ጋር ሲነጻጸር በ22 
በመቶ ብልጫ ያሳየ ነው። ይህም በገበያ ላይ ተከስቶ 
የነበረውን የሲሚንቶ አቅርቦት ዕጥረት በተወሰነ 
መልኩ ለማረጋጋት አስተዋጽኦ አበርክቷል።

አንደ ሀገር በከፍተኛ የውጭ ምንዛሪ ወደ 
ሀገሪቱ ከሚገቡ ምርቶች መካከል አንዱ ብረት ነው።  
የማዕድን ሚኒስቴር ይህን በከፍተኛ የውጭ ምንዛሪ 
ከውጭ የሚገባውን ብረት በሀገር ውስጥ በማልማት 
ለመጠቀም የሚያስችሉ የብረት ማዕድን ፍለጋና 
ክምችት ግምት ስራዎችን በራስ አቅምና በውጭ 
ባለሀብቶች አማካኝነት እያስጠና ይገኛል። 

አሁን ላይ የብረት ፋብሪካዎች እያጋጠማቸው 
ያለውን የግብዓት እጥረት በጊዜያዊነት ለማቃለል 
የተለያዩ ጥረቶች እየተደረጉ ሲሆን ቁርጥራጭ 
ብረቶችን ከተለያዩ ተቋማት እንዲያገኙ እየተሰራ 
ይገኛል። ባለፉት ዘጠኝ ወራትም በኢንዱስትሪዎች  
ዜሮ ነጥብ 25 ሚትሪክ ቶን ብረት ማምረት ተችሏል። 

በበጀት ዓመቱ ዘጠኝ ወራት ከወርቅ ውጭ ባሉ 

የወጪ ንግድ ማዕድናት 69 ነጥብ 79 ቶን ታንታለም 
ኦር፤ 11 ሺ 176.4 ቶን ሊትየም፤  19 ነጥብ 894 ቶን 
ጥሬ እና እሴት የተጨመረበት ኦፓል፤  79 ነጥብ 55 
ቶን ጌጣጌጥ እንዲሁም 32 ሺ 141 ቶን የኢንዱስትሪ 
ማዕድናትን ለዓለም ገበያ በማቅረብ 13 ነጥብ 335 
ሚሊዮን ዶላር የውጭ ምንዛሪ ሊገኝ ተችሏል። 
በአጠቃላይ ባለፉት ዘጠኝ ወራት 289 ሚሊየን ዶላር 
የውጭ ምንዛሪ ማግኘት ተችሏል። ይህም ከአምናው 
ተመሳሳይ ወቅት ጋር ሲነፃፀር የ68 በመቶ ብልጫ 
ያሳያል።

ተኪ ማዕድናትን በተመለከተ የሀገር ውስጥ 
ኢንዱስትሪዎች በዋናነት የሲሚንቶ ፋብሪካዎች 
ከውጭ የሚያስገቡትን የድንጋይ ከሰል በሀገር 
ውስጥ ለመተካት የድንጋይ ከሰል ወደ ሀገር ውስጥ 
የማስገባት ስራ በማስቆም አቅርቦትን ለመጨመር 
የሚስችል ስትራቴጂ ተዘጋጅቷል። በዚህም ባለፉት 
ዘጠኝ ወራት ለድንጋይ ክሰል ተጠቃሚ የሲሚንቶ 
አምራች  ኢንዱስትሪዎች በቀረበው የምርት መጠን 
መሰረት ከአጠቃላይ ፍጆታቸው 64 ከመቶ ለመሸፈን 
ተችሏል። 

 በቀጣይ በጀት ዓመት ሁለት ፋብሪካዎች 
የታጠበ ድንጋይ ከሰል የሚያመርቱ ይሆናል። የቀሩት 
ኩባንያዎች የቅድመ ምርት ዝግጅት ስራዎችን 
እያከናወኑ ይገኛሉ። በገቡት ውል መሰረት ስራዎችን 
መስራት ያልቻሉ ኩባንያዎች ላይ ውል እስከ ማቋረጥ 
የደረሱ እርምጃዎች ተወስደዋል። 

ከዚሁ ጋር በተያያዘ  በክልሎች ለ378 የድንጋይ 
ከሰል አምራቾች ፈቃድ የተሰጠ ሊሆን፣ ከእነዚህም 
ውስጥ 40  ባለፈቃዶች ብቻ በሥራ ላይ ይገኛሉ ያሉት 
ኢንጂነር ሀብታሙ፣ ፈቃዶች ሙሉ በሙሉ ወደ ሥራ 
እንዲገቡ በአግባቡ በማስተዳደርና ጥራቱን የጠበቀ 
የድንጋይ ክሰል በሚመረትበት ላይ ከሚመለከታቸው 
ባለድርሻ አካላት ጋር በመሥራት ማስተካከያዎች 
እየተደረጉ ይገኛሉ ሲሉ አስታውቀዋል።

በየጊዜው እየጨመረ የመጣውን የአፈር 
አሲዳማነት ለመቀነስ የሚደረገውን ጥረት ለማሳካት 
እየተሰራ መሆኑን ሚኒስትሩ ገልጸዋል። ለእዚህም 192 
ሺ ኩንታል ላይምስቶን ማቅረብ ተችሏል ብለዋል።  
አሁን በአሲድ የተጠቃውን መሬት በግብርና ኖራ 
ለማከም ከተዘጋጀው የ3 ዓመት መሪ ዕቅድ በመነሳት 
100 ሺ ሄክታር መሬት ለማከም የግብርና ኖራ 
አቅርቦትና ስርጭት የድርጊት መርሀ ግብር ተዘጋጅቶ   
ከግብርና ሚኒስቴርና ከክልሎች ጋር  በጋራ ወደ ሥራ 
መገባቱንም ነው ያመለከቱት።

ከወርቅ ውጭ ለዓለም ገበያ ከሚቀርቡ ማዕድናት 
ሀገራችን በተለይም በውጭ ምንዛሬ ረገድ ማግኘት 
የሚገባትን ታገኝ ዘንድ የጌጣጌጥ ማዕድናት የመላኪያ 
መነሻ ዋጋ ተግባራዊ እንዲሆን መደረጉንም ገልጸዋል። 
በዚህም የመላኪያ መነሻ ዋጋና ደረጃ ከወጣ በኋላ 
ትልቅ ለውጥ ማስመዝገብ መቻሉን አስታውቀዋል።   

እሳቸው እንደገለጹት፤ ከታህሳስ በፊት የአንድ 
ኪሎ ግራም ጥሬ ኦፓል አማካይ ዋጋ 29 የአሜሪካ 
ዶላር የነበረ ሲሆን፣ ከታህሳስ ጀምሮ ባሉት ወራት 
የአንድ ኪሎ ግራም ጥሬ ኦፓል አማካይ ዋጋ 308 
የአሜሪካ ዶላር ደርሷል። ይህም የአንድ ኪሎ ግራም 
አማካይ ዋጋ ከአስር እጥፍ በላይ ብልጫ እንዳለው 
ያሳያል። 

የአንድ ኪሎ ግራም እሴት የተጨመረበት 
ኦፓል እማካይ ዋጋ 547 የአሜሪካ ዶላር እንደነበረ 
አስታውሰው፣  ከታህሳስ ጀምሮ ባሉት ወራት የአንድ 
ኪሎ ግራም እሴት የተጨመረበት ኦፓል አማካይ ዋጋ 
ሁለት ሺ 922 የአሜሪካ ዶላር ሆኗል ብለዋል። ይህም 
የአንድ ኪሎ ግራም አማካይ ዋጋ ከአምስት እጥፍ 
በላይ ብልጫ እንዳለው ያሳያል ሲሉ ገልጸዋል።

እሳቸው እንዳስታወቁት፤ በ2016 ዘጠኝ ወራት 
ወደ ውጭ ከተላከው ጥሬ ኦፓል ውስጥ 17 ሺ 154 
ኪ ግራም የሚሆነው የመላኪያ መነሻ ዋጋና ደረጃ 
ከመውጣቱ በፊት የተላከ ሲሆን፣ በዚህም 0 ነጥብ 49 
ሚሊዮን የአሜሪካ ዶላር ተገኝቷል። የመላኪያ መነሻ 
ዋጋና ደረጃ ከወጣ በኋላ ሁለት ሺ 349 ነጥብ 85 ኪሎ 
ግራም ለውጭ ገበያ በመላክ 0 ነጥብ 7237 ሚሊዮን 

የአሜሪካ ዶላር ተገኝቷል። ይህ የሚያሳየው የመላኪያ 
መነሻ ዋጋና ደረጃ መውጣቱ ለውጭ ምንዛሬ ግኝቱ 
ከፍተኛ አስተዋፅዖ እንዳበረከተ ነው።

በሌላ በኩል በተለያዩ የውጭ ሀገራት በመገኘት 
የኢትዮጵያን የማዕድን ሀብት፤  በዘርፉ ለመሰማራት 
ያሉ ምቹና አስቻይ ሁኔታዎችን የማስረዳት ስረዎች 
ተከናውነዋል ሲሉ ሚኒስትሩ አስታውቀዋል። በዚህም  
በዘጠኝ ወራት ከፍተኛ የኢንቨስትመንት አቅም 
ላላቸው የሀገር ውስጥ ባለሃብቶች  አንድ  የምርት 
ሁለት  የፕሮሰሲንግና አራት  የምርመራ ፈቃዶች 
መሰጠታቸውን ተናግረዋል። ለውጭ ባለሃብቶችም  
ሁለት  የምርት፣ አንድ  የፕሮሰሲንግና ሁለት  
የምርመራ ፈቃዶች በመስጠት 4 ነጥብ 82 ቢሊየን 
ብር ኢንቨስትመንት ሊመዘገብ ችሏል ብለዋል።

 ሚኒስትሩ የማዕድን ሀብት ብክነትን ለመቆጣጠር፤ 
በአግባቡና በዘላቂነት ለመጠቀም እንዲሁም አጠቃለይ 
ሕገወጥ እንቅስቃሴዎችን ለመቆጣጠር ማኅበረሰቡ 
በእኔነት ስሜት እንዲመለከት ማድረግ ይገባል 
ሲሉም አስገንዝበዋል።  ለዚህ ደግሞ  የማኅበረሰብ 
ተጠቃሚነትን ማረጋገጥ ቁልፍ ተግባር ነው ሲሉ 
ጠቅሰው፣ በዚህ ረገድ  ለዜጎች የስራ ዕድል ከመፍጠር 
አኳያ በዘጠኝ ወራት  ከ154 ሺህ በላይ  ለሚሆኑ ዜጎች 
የስራ ዕድል መፍጠር ተችሏል ብለዋል። 

በባህላዊ ማዕድን ስራ ላይ የሚፈጠረው የስራ 
ዕድል ስፋት ያለው መሆኑን ጠቅሰው፣ ይህን 
ውጤታማ ለማድረግ የተለያዩ ምርትና ምርታማነትን 
የሚያሻሽሉ የቴክኒክ ሥልጠናዎች እንዲሁም 
የቴክኖሎጂ ድጋፎችን እየተደረጉ እንደሚገኙም 
ጠቁመዋል።  

እሳቸው እንዳብራሩት፤ ኩባንያዎች የውል 
ግዴታቸውን እንዲወጡ የክትትልና የቁጥጥር 
ሥራዎችን በማከናወን ባለፉት ዘጠኝ ወራት  22 ነጥብ 
18 ሚሊየን ብር ለማኅበረሰብ ልማት ማሰራጨት 
ተችሏል።  የማዕድን ልማት የሚካሄድባቸው ቦታዎች 
መልሰው እንዲያገግሙ ኩባንያዎች በሚገቡት 
የውል ግዴታ መሰረት 12 ሄክታር የማዕድን ልማት 
የተካሄደባቸው ቦታዎች መልሰው እንዲያገግሙ 
ለማድረግ ተችሏል።

ለአቅመ ደካማ ቤተሰብ ተማሪዎች ድጋፍ 
ከማድረግ አኳያ የተለያዩ ባለድርሻ አካላትን በማሳተፍ 
በአፋር የአንድ ነጥብ ሶስት ሚሊዮን ብር የዓይነትና 
የገንዘብ ድጋፍ በማድረግ  ለ400 ተማሪዎች 
የትምህርት ቁሳቁስ፣ በክልሉ ለሚገኙ አምስት 
አባወራዎች የመኖሪያ ቤት እና በጦርነት ለተጎዳ  
አንድ  ትምህርት ቤት ማደሻ   የ600 ሺህ ብር ድጋፍ 
መደረጉንም አስታውቀዋል።

ይህ ውጤት እንደተጠበቀ ሆኖ በማዕድን ሀብት 
ተጠቃሚነት ረገድ ኢትዮጵያ ካሏት የማዕድን ሀብቶች 
አንጻር  እያገኘች ያለው  ሲታይ  ብዙ እንደሚቀር 
ግልጽ ነው ያሉት ሚኒስትሩ፣ ከማዕድን ጋር  ያለን 
ታሪካዊ ቁርኝትና የማልማት ልምምድ በርካታ መቶ 
ዓመታትን የተሻገረ ቢሆንም ረዥም ታሪኩና ሰፊ 
ልምምዱን የሚመጥን ስራ  ተከናውኗል ለማለት 
አያስደፍርም ሲሉ አስገንዝበዋል። 

ለዚህም ዘርፉ በአንድ ወገን ለረጅም ጊዜ 
ሲመራበት የቆየው ስትራቴጂ ችግሮች፤ የፖሊሲ 
አለመኖር እንዲሁም ሜጋ ፕሮጀክቶችን መከታተል 
የሚያስችል አደረጃጀት አለመፈጠሩ ከቀዳሚ 
ተግዳሮቶች መካከል ይጠቀሳሉ ይላሉ። በተመሳሳይም 
በክልል የማዕድን ዘርፉን የሚመሩ ተቋማትን 
አደረጃጀት ለማስተካከል እየተሰራ መሆኑን ጠቅሰው፣ 
ለዚህም የማስፈፀም አቅምን ለማሳደግና በተሻለ ሁኔታ 
ለመምራት በማዕድን አዋጁ ላይ የተለያዩ ባለድርሻ 
አካላትን በማሳተፍ አስተያየትና ግብአት ከተሰበሰበ 
በኋላ ማሻሻያ ተደርጎበት እንዲጸድቅ ለሚመለከተው 
አካል መቅረቡንም አስታውቀዋል። 

በብዙ ቦታዎች የተፈጥሮ ሃብትን እንደ ፀጋ ሳይሆን 
እንደ ግጭት መንስኤ ተደርገው ከመታየታቸው ጋር 
በተያያዘ ማዕድናቱን በሚፈለገው ልክ ማልማት 
እንዳልተቻለም ነው ያመለከቱት። በዚህ የተነሳም 
ከዘርፉ የሚፈለገውን ያህል ውጤት ማግኘት ሳይቻል 
መቅረቱን ጠቁመዋል። 

እሳቸው እንዳስታወቁት፤ ሕገ ወጥ የማዕድናት 
ግብይትና የኮንትሮባንድ ንግድ፤ እንዲሁም በማዕድን 
ማምረቻ  አካባቢዎች ያሉት  የፀጥታ ችግሮች በዘርፉ  
አፈፃፀም ላይ  ከፍተኛ ተፅዕኖ አሳድረዋል። ይህንን 
ችግር ለመቅረፍ ከሚመለከታቸው ባለድርሻ አካላት 
ጋር በቅንጅት በመስራት ሕገወጦችን የመቆጣጠርና 
ሕጋዊ እርምጃዎች የመውሰድ ተግባራት እየተከናወኑ 
ይገኛሉ። ለቀጣይም ጊዚያትም በተቋቋመው ብሔራዊ 
ማዕድን ልማት አስተባባሪ ኮሚቴ አማካኝነት በዘርፉ 
ላይ እያጋጠሙ ያሉ ችግሮችን ለመፍታት ሰፋፊ 
ስራዎችን ለመስራት በዕቅድ ተይዞ ወደ ትግበራ 
ተገብቷል።

የማዕድን ዘርፍ በባህሪው የረጅም ጊዜ ጥናት፤ 
ከፍተኛ ኢንቨስትመንት፡ ከፍተኛ ቴክኖሎጂና በዘርፉ 
የሰለጠነ የሰው ሃይል እንደሚጠይቅ ያስታወቁት 
ሚኒስትሩ፣ በዚህ ምክንያትም ካለው እምቅ አቅም 
አንፃር  የሚገባውን ያህል  ጥቅም ላይ አልዋለም 
ብለዋል።  ለማዕድን ኢንዱስትሪዎች ለጥሬ ዕቃ፤  
ለማሽነሪና ለመለዋወጫ የሚያስፈልግ የውጭ ምንዛሬ 
እጥረት መኖር ዛሬም ለዘርፉ ትልቅ ተግዳሮት ነው 
ሲሉ አመልክተዋል። 

እሳቸው እንዳብራሩት፤ የዘርፉን የማስፈፀም 
አቅም ለማሳደግ የሚኒስቴር መስሪያ ቤቱና የሁለቱ 
ተጠሪ ተቋማት ማለትም የኢትዮጵያ ጂኦሎጂካል 
ኢንስቲትዩትና የማዕድን ኢንዱስትሪ ልማት 
እንስቲትዩት በጥናት ላይ በመመስረት የማዕድን 
ሜጋ ፕሮጀክቶችን ለመከታተል የሚያስችሉ ስራዎች 
እየተከናወኑ ይገኛሉ። ይህም ሆኖ  ዘርፉ ካሉበት 
ተግዳሮቶች አንጻር   የተከናወኑት  ተግባራት  ገና 
በጅምር ላይ ያሉ መሆናቸውን ያመለክታሉ። 

በአንጻሩ  ያለውን ሀብት በአግባቡ ለመጠቀም  
ሚኒስቴር መስሪያ ቤቱና ተጠሪ ተቋማት የሚሰሩት  
ስራ ብቻ በቂ አይደለም ያሉት ሚኒስትሩ፣  የተወካዮች 
ምክር ቤት አባላት የወከሏቸው ሕዝቦች ክልሎችና 
ሌሎች ባለ ድርሻ አካላት የበኩላቸውን እንዲወጡ 
አንዲያደርጉ  ጠይቀዋል።

ዓለም አቀፍ 

መዝናኛ

የብዕር ጠብታ  

በትረ ሙሴ (መልከ ኢትዮጵ)

ከቤቴ ስወጣ አራት መንታ መንገዶች ያገጡብኛል። 
መሀል ላይ ክብ ቅርጽ ሰርተው ሃሳቤን ይቀሙኛል። አንዱ 
ወደመስኪድ፣ አንዱ ወደስላሴ ቤተክርስቲያን፣ የተቀሩት 
ሁለቱ ወደማፈቅራት ሴት ሰፈር እና መቼም ልሄድበት 
ወደማልፈልገው የሆነ ሰፈር። ወደማፈቅራት ሴት ሰፈር 
ከሚወስደኝ መንገድ ሌላ ወዴትም አልሄድም። ገና ከቤት 
ስወጣ እግሮቼን ሳላዛቸው እዛ መንገድ ላይ አገኛቸዋለሁ። 
ከንቱነቴን ከሚነግሩኝ አጋጣሚዎች አንዱ የቤቴ አራት 
መንታ መንገዶች ናቸው። እግዜርን አስትቶ፣ አላህን 
አስረስቶ ወደሴት የሚወስድ ሃሳብና ምኞት ምን ይባላል? 
ለእግዜርና ለአላህ ያልሆንኩ የራሴ ምርኮኛ። ራስ 
ከሰማይ ነው የሚጀምረው…ከአላህና ከእግዜር ዙፋን። 
በብዙ አማራጭ ብንከበብም ከሰማይ እስካልጀመርን 
ድረስ መንገድ ይጠፋናል። ወደምወዳት ሴት ሳገድም 
ቤተክርስቲያን ስሜ፣ መስኪድ ተንበርክኬ ብለማምን 
በምሄድበት መንገድ እሷ ትመጣ ነበር የሚለው ያልገባኝ 
የማይገባኝ ነው።

እኛ ሰዎች የሚሻለንን አናውቅም። በተፈጥሮ ሳይሆን 
በራሳችን ቅደም ተከተል የምንጓዝ ነን። አላህና እየሱስን 
በራፌ ላይ ሆነው አልተጠቀምኩባቸውም። በቅዳሴና 
በአዛን ማልደው ሲቀሰቅሱኝ እንኳን ያቺን ቆሽማዳ ሴት 
ቀርቶ ከዓለም ቆንጆዋን መርጠው ጀባ እንደሚሉኝ 
የጠፋኝ ነኝ። ለአንዲት ጉብል እየሱስና አላህን መካድ..
ይሄ አይደል ከአፈር ወደአፈር? ይሄ አይደል እጸበለስን 
ካስበላው የከፋ ግፍና በደል? ህይወት አንድ ልክ እንጂ 
ሁለትና ሶስት ልክ የሆነ የላትም። አንዱ እውነት ነው 
ወደሌሎች እውነት የሚመራን። አንዱ ልክነት ነው 
ወደሌሎች የሚያራምደን።

እየሱስን አስትተው ወደሰፈሬ ጉብል በወሰደኝ አራት 
መንታ መንገድ ትካዜ ወደቀብኝ። ውል ነው የጠፋብን..

ውሉን ያገኘ እንደቱባ ክር ካለጉርብጥባጤ ህይወትን 
ይተረትራታል። ውሉን ያጣ እንደእኔ እየሱስንና አላህን 
ደጃፉ ጋ አስቀምጦ ወደማይጠቅመው ይራመዳል። 
ያልቻልነው ውሉን ማግኘት ነው። በዘፈቀደ መሀል፣ ዳር፣ 
ግራና ቀኝ ዳክረናል። በያዝ ለቀቅ ውሉን ሰውረነዋል። 
እናም ተበጣጥሰናል..

ህይወት እንደቱባ ክር ናት…መሰረተ ውሏ ከተገኘ 
አታስለቅስም..አታስተክዝም። ውሏን ለማግኘት መሀሏን 
መበጠስ ውሏ ቢገኝ እንኳን መሀል ላይ እንድንቆም 
የሚያደርግ ነው። ከመበጠስ እና ከመወታተፍ በዝግታ 
ውሏን መሻት..በህይወት መዝገብ ውስጥ የተጻፈ የሰው 
ልጆች ሁሉ ቀዳማይ ጥበብ ነው።

እጄን አገጬ ላይ አሳርፌ የመጣሁበትን እቃኛለው…
የምሄድበትንም። የረገጥኳቸው አምናና ካቻምናዎች…
የምረግጣቸው የራቁ ከርሞዎች በነፍሴ ፊትና ኋላ ላይ 
ታትመው ከአፈር ወደአፈር ማንነቴን ይነግሩኛል። 
አጭር ታሪክ ከዘለገ አርምሞ ጋር ሰውነቴን አሳድፈው 
እንድጠይቅ፣ እንድሞግት፣ እንድመራመር፣ እግዜር ዓለም 
የለም እንድል ይተናነቁኛል። በትናንትና በነገ ተቋጥሮ 
ከአፈር ወደአፈር የሚደረግ ግስጋሴ፣ ሰው በመሆን ሶስት 
መቶ ስልሳ ዲግሪ ውስጥ የሚደረግ እሽክርክሪት..የመኖር 
ጣሙን ያመሩብኛል..የሰው መሆንን ቅል ያጠፉብኛል።

አሁንን እንጂ እኮ ነገን አናውቀውም። ማን አሁን የነገ 
መተከዣ እንደሆነ አስቦ ያውቃል? ማንስ የዛሬ ብርሀኖች 
የነገ አስፈሪ ጉሞች እንደሆኑ አምኖ ያውቃል? በለምለም 
ዜማቸው ስር ያስጠለሉን የዛሬ ጥላዎች የነገ ተሲያቶች..
የከርሞ ጠራራዎች ናቸው። እንደጀምበር ከታሪካችን 
ማህጸን ላይ ፍጭጭ ብለን ወደማብቂያችን አድማስ 
እንሄዳለን..ከአፈር ወደአፈር።

ምንም አናመጣም..ምንም አምጥተንም አናውቅም። 
ይሄን ሥርዓት ለመገርሰስ ሰው በመሆን ውስጥ ብዙ 
መላምቶች ተሞክረዋል…ግን ምንም አልመጣም ሊመጣም 

አይችልም። ምንም መሆናችን ምንም ያለማምጣታችን 
ምሳሌ ነው። ምንም እንደማናመጣ እንድናውቅ ምንም 
መሆናችንን ልናውቅ ይገባል። 

ከምላሳችን ላይ ጸጉር ነጭተን..በሁለት መልክ 
ጸጉራችን ምለን…ዋሽተንና እንደይሁዳ ከድተን አሁንም 
ሰው ነን። ሥርዓትን ሽረን፣ በነውር ዘምነን፣ ቧልተን፣ 
ተዘባብተን አሁንም ሰው ነን። ቃል አጥፈን፣ እምነት 
አጉድለን፣ ተመጻድቀን፣ ተታብየን፣ አስመስለን፣ ሰርቀንና 
አስጨንቀን አሁንም ሰው ነን። በዝሙት ዘምነን፣ 
በአምላክ ላይ ቀልደን፣ ንቀንና አቃለን፣ ሰይፈን፣ ተሰይፈን 
አሁንም ሰው ነን። እንዴት? ለምን?

ዝንተአለም ስንት ቀን ነው? መልኩ፣ ቀለሙ 
ምን መሳይ ነው? በህይወት ውስጥ ተሰንቅሮ ስለምን 
እንደርስበት ዘንድ ያዳክረናል? የማንደርስበት ነገ ለምን 
ተሰጠን? ነው ወይስ በዛሬና በነገ መሀል እያለፍነው 
እየሄድን ይሆን? ከፊት ለፊታችን ብዙ ዘላለማትን 
ከኋላችን ትተን ሄደንስ ቢሆን ማን ያውቃል? በማያልቅ 
ምኞት ስር የወደቅን አይደለን..! የፊቱን እንጂ ማን 
ኋላውን ተመልክቶ ያውቃል? አልደርስ ያልንበት 
ዘላለማት እግራችን ስር ደፍጥጠነው ወደነገ ልንሄድ 
እየተረማመድንበት ቢሆንስ? ከዛ አንባ የሰቀልነው 
በምኞት የምንዳክርለት ነገ የቆምንበት ዛሬ ቢሆንስ? 
ደግሞም ነው…ዛሬ ነገ ነበር…ትናንት ዛሬ ነበር። እናስ 
ዘላለማት ምንድነው? ያለንበትን ንቀን የሌለንበትን 
እየናፈቅን፣ የመጣውን ሰደን ላልመጣው እየተንጠራራን 
ምኞት ምንድነው? በማይቆም እግር ወደሚመጣው 
እየሄድን..ከወዴት ነው መቆሚያችን? መሄድ ብቻ 
ምንድነው? መቆም የሌለው…ማሰብ የሌለው…ብስለት 
የሌለው መሄድ…ዘላለማትን እያሳለፈ ዘላለማትን 
ከመጠበቅ በቀር መስከን አያውቅም።

ፊትለፊታችን እያየን የዘነጋናቸው ብዙ ኋላዎች 
አሉን። ወደፊት ማለት መልካም ነው ኋላን በመረሳት 

ውስጥ ፊተኝነት ግን ደርሶ መውደቅ ነው። ያመጡን 
አሮጌ ምንጣፎች ለክብራችን መሬት ሆነው ባያጸኑን ኖሮ፣ 
ያሻገሩን ንትብ ድልድዮች ተሰትረው ባያቆሙን ኖሮ፣ 
የተዘረጉልን ጎስቋላ እጆች፣ ያስደገፉን ዝንፍ ትከሻዎች 
ባያራምዱን ኖሮ ዛሬ ተረት ነበር።

ሰው ያለፈበትን እንደመርሳት ክህደት የለውም። ያለፉ 
ታሪኮቻችን አሁን ላለንበት ደማቅ ታሪክ መሀል አንጓዎች 
ናቸው። የመጡበትን ትናንት መካድ ራስን መካድ ነው። 
ወዴትም የምናንጸባርቀው ብርሀን የለንም የዛሬ ጨረሮች 
ከትናንት ያመጣናቸው ጭላንጭሎች ናቸው። ትናንትን 
መርሳት በብዙ ጨለማ ውስጥ ብርሀን የሆኑንን ከዋክብት 
ውለታ መብላት ነው…እናም ራስን መካድ።

በህይወት ማድጋ ውስጥ ያልገቡን፣ የማይገቡን 
ታሪኮች አሉ…ቢገቡን እንኳን ጠይቀን ልክ 
የማንሆንባቸው ልክ ብንሆንባቸው የማንደነቅባቸው 
ግዙፍ ምናምንቴዎች። ለምን ብለን ስንጠይቅ በተፋለሰ 
ኮቴ ውስጥ መቆማችን እንደምክንያት ይነሳል።

ዝንታለምን አናውቀውም…ብቻ በአንድ የተረገመ 
የመከራ ቀን ላይ አልነጋ ባለ ቀን እንመስለዋለን። ክፉ 
ቀን ረጅም ነው…ጠንበለል። የደስታ ቀን አጭር ነው…
ድንክዬ። ጊዜ እዛም እዚህም አንድ አይነት ቢሆንም 
በስሜታችን በኩል ግን ብዙ አይነት ነው። እስክናድግ 
ድረስ ያለው ዘመን ዝንተአለም ነው፤ ካደግን በኋላ ደግሞ 
ወደኋላ መመለስን..ልጅ መሆንን ምንናፍቅ..ይሄ እኮ ነው 
ውል አልባነት። 

በዚህ ከአፈር ወደአፈር ህይወት ውስጥ በአራት 
መንታ መንገድ ላይ ወደሞት የወሰደችን ሴታም ነፍስ 
መከተል..ጎለጎታን ረስቶ ባልተገራ በራስ ስሜት በራስ ላይ 
መጨከን ካልሆነ ምንም ሊባል አይችልም።

ቃሉስ ‹ወደመጣህበት መሬት እስክትመለስ ድረስ 
በፊትህ ወዝ እንጀራን ትበላለህ። አፈር ነህና ወደአፈርም 
ትመለሳለህና› አይደል የሚለው..ዘፍጥረት 3-19

በጋዜጣው ሪፖርተር

እ.አ.አ. በ2015 አሜሪካ ከኢራን ጋር የገባቸው 
የኒውክሌር ስምምነት ዳግም ወደ ተግባራዊነት 
እንዲመለስ ቻይና፣ ኢራን እና ሩሲያ ጠይቀዋል።

ቤጂንግ ሞስኮ እና ቴህራን በጋራ ባወጡት መግለጫ፤ 
የምዕራቡ ዓለም ከመካረር ወጥቶ ለመስማማት ወደ 
ሚቀርቡ ሃሳቦች እንዲመጣ ስምምነቱንም ድጋሚ 
ተግባራዊ እንዲያደርግ ጠይቀዋል።

በቀድሞ የአሜሪካ ፕሬዚዳነት ዶናልድ ትራምፕ 
የስልጣን ዘመን ከሥራ ውጪ የተደረገው የኒውክሌር 
ስምምነት፣ ኢራን ከኃይል አቅርቦት ባለፈ ለጦር መሳሪያ 
ጥቅም ላይ የሚውል ምርት እንዳታመርት በምላሹ 
በምዕራቡ ዓለም እና አሜሪካ የተጣሉባትን ማዕቀቦች 
የሚያነሳ ነው።

ቴህራን በዚህ ስምምነት የዩራኒየም ደረጃዎቿን 
ልትገድብ፣ ዓለም አቀፉ አቶሚክ ኢነርጂ ኤጀንሲም 
በየጊዜው በኒውክሌር ጣቢያዎቿ ላይ ክትትል 
እንዲያደርግ ፈቃድ ለመስጠት ተስማምታለች። 

በወቅቱ ትራምፕ ኢራን ለጦር መሳሪያ ጥቅም ላይ 
የሚውል ኒውክሌር እያብላላች ነው በሚል ዋሽንግተን 
እና ቴህራን በአዲስ ማዕቀፍ መስማማት እንዳለባቸው 
በመግለጽ ስምምነቱን ቀደው ጥለዋል።

3ቱ ሀገራት ዛሬ ባወጡት የጋራ መግለጫ በቅርብ 
ዓመታት ዓለም አቀፉ አቶሚክ ኢነርጂ ኤጀንሲ 
ባዘጋጃቸው 9 ጉባኤዎች ላይ ተሳትፈው የስምምነቱን 
ተግባራዊ መደረግ በተደጋጋሚ መጠየቃቸው ነገር 
ግን ምዕራቡ ዓለም ለዚህ የሰጠው ምላሽ አዎንታዊ 
እንዳልነበር ጠቅሰዋል።

የጋራ ጉዳዮች ላይ ለመቀራረብ ጊዜው አልረፈደም 
ያለው መግለጫው፤ የዓለም ጂኦፖለቲክስ አሁን 
ከሚገኝበት ውጥረት ለማርገብ ለመሰል የመቀራረብ እና 
የመወያየት ጥያቄዎች ምዕራቡ ዓለም ፈቃደኛ መሆን 
አለበት ብለዋል።

 አሜሪካ እና ምዕራባዊያን ከኢራን የኒውክሌር 
ፕሮግራም ጋር በተያያዘ ሙሉ ሊባል የሚችል ኢኮኖሚያዊ 
ማዕቀቦችን ጥለዋል። 

ከማዕቀቦቹ መካከል የቴህራን ኢኮኖሚ ጀርባ አጥንት 
ነው የሚባለውን የነዳጅ ሽያጭ ጨምሮ ወርቅ እና ሌሎች 
ማዕድናትን ለውጭ ገበያ እንዳታቀርብ ታግዳለች፤ 
ከሀገሪቱ ጋር የንግድ ግንኙነት ያላቸው ትላልቅ ኩባንያዎች 
ግንኙነታቸውን እንዲያቆሙ እና የኢራን የፋይናንስ 
ተቋማት እንቅስቃሴ ላይም ማዕቀብ ተጥሎባቸዋል።

በዚህ ኢኮኖሚያዊ ማዕቀብ የኢራን ኢኮኖሚ የአንድ 
ትሪሊዮን ዶላር ጉዳት አስተናግዷል።

የኢራን የኒውክሌር ስምምነት 
ተግባራዊ እንዲሆን ተጠየቀ

በጋዜጣው ሪፖርተር

ሩሲያዊው ጠፈርተኛ ኦሌግ ኮኔንኮ 1ሺህ ቀናትን 
በህዋ ላይ በማሳለፍ የመጀመሪያው ሰው ተብሏል። 
ከ2008 ጀምሮ ወደ ህዋ መጓዝ የጀመረው ኮኔንኮ 
እስካሁን 5 ጉዞዎችን ወደ ጠፈር አድርጓል። 

ለመጨረሻ ጊዜ በመስከረም 15 /2023 ወደ ህዋ 
የተጓዘው ጠፈርተኛው ስራውን አጠናቆ ወደ ምድር 
የሚመለሰው በመጪው መስከረም 23/ 2024 ነው። 

 ኮኔንኮ ወደ ምድር ሲመለስ እስካሁን በህዋ 
ከቆየባቸው ቀኖች ጋር ሲደመር በአጠቃላይ 1 ሺህ 110 
ቀናትን በማሳለፍ የመጀመሪያው ሰው ይሆናል። 

ከዚህ ቀደም ረጅም ቀናትን በህዋ ላይ የቆየው 
ሌላኛው ሩስያዊ ጠፈርተኛ ጌናዲ ፓዳልካ ሲሆን፤ 
ኮኔንኮ ባሳለፈነው ጥር ወር ላይ 878 ቀን ከ11 ሰአታት 
ከ29 ደቂቃ በመቆየት የዚህን ጠፈርተኛ ሪከርድ 
አሻሽሎታል። 

ጠፈርተኛው “ይህን አይነት ክብረወሰን በመያዜ 
ደስተኛ ነኝ በህዋ ላይ ይህን ያህል ጊዜ መቆየት ቀላል 
አይደለም ነገር ግን ስኬታማ በመሆኔ ደስተኛ ነኝ” 
ብሏል። 

አሜሪካ፣ ህንድ፣ ቻይና እና ሩስያ ጠፈር ላይ 
የሚያደርጉት ፉክክር እያደገ መጥቷል፤ ሀገራቱ በግል 
እና በመንግሥት ተቋማት የህዋ አዳዲስ ግኝቶችን 
በማስተዋወቅ እና የተለያዩ ሙከራዎችን በማድረግ 

ሩሲያዊው ጠፈርተኛ አንድ ሺህ ቀናትን በህዋ 
ላይ በመቆየት የመጀመሪያው ሰው ሆነ

እየተፎካከሩ ይገኛሉ። 
ከሰሞኑም ቻይና በጨረቃ ላይ ከዚህ ቀደም 

ተደርሶባት በማይታወቅ ስፍራ ሰው አልባ 
መንኮራኩሯን ማሳረፏን ማስታወቋ ይታወሳል። 
ትናንት ደግሞ ከጨረቃ ናሙናዎችን የያዘችው 
መንኮራኩር ወደ ምድር ጉዞ መጀመሯ ተነግሯል። 

ህንድ ባሳለፍነው አመት በጨረቃ ደቡባዊ ዋልታ 
የጠፈር መንኮራኩር በማሳረፍ የመጀመሪያዋ ሀገር 
መሆን ችላለች። 

ቻንድራያን-3 የተሰኘችው መንኮራኩር የውሃ 
ክምችት ሊኖርበት ይችላል በተባለው የጨረቃ ክፍል 
በስኬት ማረፍ መቻሏን አስታውቃ ነበር። 

ህንድን በመከተል ከ6 ወራት በኋላ አሜሪካ 
ከ50 ዓመታት ወዲህ ለመጀመሪያ ግዜ መንኮራኩሯን 
በጨረቃ ደቡብ ዋልታ ላይ ማሳረፍ መቻሏ ይታወሳል።

ከአፈር ወደአፈር

ኦሌግ ኮኔንኮ

ሀገርኛ
ማህበራዊ

አንተነህ ቸሬ

ችግሮችን ተቋቁሞ ለማለፍ ብርታት 
የሚያጥራቸው ሕፃናትና አረጋውያን፣ ለብዙ 
ተፈጥሯዊና ሰው ሰራሽ ችግሮችም የበለጠ 
ተጋላጭ ናቸው። አካላቸውና አዕምሯቸው 
ያልጠናው ለጋ ሕፃናት እና ብዙ ደክመው 
በማምሻ እድሜያቸው ላይ አቅም የከዳቸው 
አረጋውያን፣ የቤተሰብና የዘመድ እንክብካቤ 
በሚፈልጉበት የእድሜያቸው ምዕራፍ ላይ 
ለችግር ተጋላጭ ሲሆኑ ችግሮችን የሚቋቋሙበት 
ብርታት አያገኙም። ‹‹የብርሃን ልጆች›› የሕፃናትና 
የአረጋውያን መንደር የተሰኘው የበጎ አድራጎት 
ድርጅት የተመሰረተው የሀገር ተረካቢና የሀገር 
ባለውለታ የሆኑትን እነዚህን የኅብረተሰብ 
ክፍሎች በዘላቂነት ለማገዝ ነው።    

‹‹የብርሃን ልጆች›› የሕፃናትና የአረጋውያን 
መንደር መስራች እና ዋና ሥራ አስኪያጅ 
መምህር ያሬድ ብርሃኑ እንደሚናገሩት፣ ድርጅቱ 
በጎዳና ላይና በቤተ-ክርስቲያን ዙሪያ የሚኖሩ 
ሕፃናትንና አረጋውያንን ሕይወት የማሻሻል 
ዓላማን ይዞ በ2012 ዓ.ም ነው የተመሰረተው። 
ሕፃናት የነገ ሀገር ተረካቢዎች እንደመሆናቸው 
ከፊታቸው ብዙ እድሎችና ኃላፊነቶች 
ስለሚጠብቋቸው ገና እንደተወለዱ ፈተናዎች 
ሊያጋጥሟቸው አይገባም። በመሆኑም ድርጅቱ 
ድጋፍ የሚያደርግላቸው ከአስር ዓመት በታች 
የሆኑ፣ እናት ወይም አባት የሌላቸው እንዲሁም 
እናትና አባት ኖሯቸውም የሚረዳቸው 
የሌላቸው ችግረኛ ሕፃናትን ነው። 

አረጋውያን የሚረዳው ደግሞ የሀገር 
ባለውለታዎች  በመሆናቸው እድሜያቸውን 
መሰረት አድርጎ በሚመጣ እርጅና ምክንያት 
ለብዙ ችግሮች በመሆኑና በተለይ ጧሪና ደጋፊ 
የሌላቸውን አረጋውያን መደገፍ እጅግ አስፈላጊ 
መሆኑን በማመኑ እንደሆነ ያስረዳሉ።

‹‹የብርሃን ልጆች›› በትምህርት፣ በጤና፣ 
በማኅበራዊ ድጋፍ፣ በአልባሳት እና በሌሎች 
ዘርፎች የበጎ አድራጎት ተግባራትን  የሚያከናውን 
መሆኑን ያመለክታሉ። ድርጅቱ ስራውን 
የጀመረው ለተቸገሩ ሰዎች አልባሳትን በመስጠት 
እንደሆነ አስታውሰው፤ ‹‹አልባሳት በመስጠት 
ጀምረን ሕፃናትንና አረጋውያንን ከጎዳና ላይ 
በማንሳት ቀጠልን። በወቅቱ በማኅበራዊ 
ሚዲያ አማካኝነት ድጋፍ እያሰባሰብን 
በሚገኘው ገንዘብና በመረጡት የስራ መስክ 
እንዲንቀሳቀሱ አድርገናል። ከጎዳና ላይ እያነሳን 
ቤት እየተከራየን፣ ስራ መስራት ለሚችሉት፣ 
በተለይም ሕፃናትን ለያዙ ወጣት ሴቶች የስራ 
እድሎችን በመፍጠር ራሳቸውን እንዲደጉሙ 
አድርገናል›› ይላሉ። ጎዳና ላይ ይኖሩ ለነበሩ 70 
ሕፃናት ደግሞ ቤት የተከራዩላቸው መሆኑንና  
ብዙዎቹ ወደተከራዩላቸው ቤት ገብተው መኖር 
ጀምረው እንደነበር ያስታውሳሉ። 

‹‹ጎዳና ላይ የሚኖሩ ልጆች ብዙ ዓይነት 
ባህርያት አላቸው›› የሚሉት መምህር ያሬድ፣ 
ድርጅቱ ቤት ቢከራይላቸውም አንዳንዶቹ 
ልጆች ተመልሰው ጎዳና ላይ ያድሩ እንደነበር 
ያስታውሳሉ። ‹‹ለስራ መስሪያ የሰጠናቸውን 
ገንዘብ አባክነው በድጋሚ የሚጠይቁም ነበሩ። 
ስራውን ስንጀምር ጎዳና ላይ  የሚኖር ሰው ሁሉ 
የተቸገረ ይመስለን ነበር። በእርግጥ የተቸገሩና 
ለመለወጥ ዝግጁ የሆኑ እንዳለ ሁሉ፣ የጎዳናን 
ሕይወት እንደምቾት ቀጣና (Comfort Zone) 
የሚቆጥሩትም እንዳሉ ታዝበናል። ተመልሰው 
ወደ ጎዳና የወጡም ነበሩ። ይህ ችግር የመጣው 
የጎዳና ሕይወት በሚያሳድረው ተፅዕኖ ምክንያት 
ነው›› በማለት ያብራራሉ።

ድርጅቱ የበጎ አድራጎት ተግባራት ሕፃናት 

እንዲማሩ አስችሏል። በትምህርት ዘርፍ 
ስራዎችን ሲጀምር የትምህርት  ቁሳቁስን 
ለሕፃናት በመስጠት ነበር። በችግር ላይ የሚገኙት 
ሕፃናት የቤተሰብ ክትትል ስለማይደረግላቸው 
የትምህርት አቀባበላቸው ደካማ ነው። ድርጅቱ 
ካለፈው ዓመት ጀምሮ በጎ ፈቃደኛ መምህራንን 
በማስተባበርና በአራዳ ክፍለ ከተማ ከሚገኘው 
‹‹ኒው ኤራ›› ትምህርት ቤት ጋር በመተባበር 
በክረምት ነፃ ትምህርት ሰጥቷል። 

በዚህ መርሃ ግብር ከመዋዕለ ሕፃናት 
እስከ ስምንተኛ ክፍል ድረስ 328 ተማሪዎች 
ተምረዋል። ለተማሪዎች የትምህርት ቁሳቁስ 
ድጋፍ አድርጓል። ዘንድሮም ይህ የትምህርት 
መርሃ ግብር ሐምሌ አንድ ቀን 2016 ዓ.ም 
ይጀምራል። መርሃ ግብሩ ተማሪዎችን ለቀጣዩ 
ዘመን የትምህርት ደረጃ እንዲያዘጋጃቸው 
ከማድረግ በተጨማሪ በትምህርታቸው ደካማ 
የሆኑትን እንዲበረቱ ያግዛቸዋል። 

በጤናው ዘርፍ ደግሞ ሕፃናትና አረጋውያን 
ሲታመሙ ለሕክምናቸው የገንዘብ ድጋፍ 
ከማድረግ በተጨማሪ፣ 40 በጎ ፈቃደኛ 
ሐኪሞችን በማስተባበር ሕፃናትና አረጋውያን ነፃ 
የሕክምና አገልግሎት እንዲያገኙ ያደርጋል። በጎ 
ፈቃደኛ ሐኪሞቹ ከጥቁር አንበሳ ሆስፒታል፣ 
ከአፍንጮ በር ጤና ጣቢያ፣ ከማሪስቶፕስ፣ 
አይኬርና ራስ ክሊኒኮች እና ከኢትዮጵያ 
ኦርቶዶክስ ተዋሕዶ የሕክምና ባለሙያዎች 
ማህበር የተውጣጡ ናቸው።

እንደ እርሳቸው ማብራሪያ፤ በመጀመሪያው 
ዓመት 70፣ በሁለተኛው ዓመት 100 እንዲሁም 
ዘንድሮ 152 ሰዎች ነፃ የሕክምና አገልግሎት 
አግኝተዋል። የሚሰጡት የሕክምና ዓይነቶችም 
በየጊዜው እየሰፉ መጥተው በአሁኑ ወቅት 
ስምንት ዓይነት ሕክምናዎች (የዓይን፣ የጆሮ፣ 
የጡት ካንሰር፣ የማህፀን በር ካንሰር፣ የጥርስ፣ 
ከምግብ እጥረት ጋር  ተያይዘው ለሚከሰቱ 
በሽታዎች፣ የውስጥ ደዌ ሕክምናዎች) በነፃ 
እየተሰጡ ናቸው። በማኅበራዊ ድጋፍ ረገድ 
ደግሞ ድርጅቱ በበዓላት ወቅት የአልባሳትና 
ሌሎች ድጋፎችን ያደርጋል። ጎዳና ላይ ከወጡት 
ይልቅ ወደ ጎዳና ለመውጣት ጫፍ የደረሱ ሰዎችን 
ለመርዳት ‹በጎ ማዕድ› የተሰኘ የስፖንሰርሺፕ 
ፓኬጅ አዘጋጅቶ ድጋፍ እንዲያገኙ አድርጓል።          

ድርጅቱ በሦስት ዓመት ከአስር ወራት 
እድሜው በትምህርት፣ በጤናና በማኅበራዊ 
ድጋፍ ዘርፎች ከ4660 በላይ ዜጎችን ተጠቃሚ 
ያደረጉ ብዙ የበጎ አድራጎት ተግባራትን 
አከናውኗል። በቋሚነት ከሚደግፋቸው 
18 አረጋውያን እና 33 ሕፃናት በተጨማሪ 
በአልባሳት 2 ሺ 483፣ በማኅበራዊ ድጋፍ 

1ሺ158፣ በትምህርት 645 እና በሕክምና 325 
ሰዎችን ተጠቃሚ አድርጓል።  

ድርጅቱ ያከናወናቸው የበጎ አድራጎት 
ተግባራት ብዙ አዎንታዊ ውጤቶችን 
ማስመዝገባቸውን መምህር ያሬድ ይናገራሉ። 
‹‹የበጎ አድራጎት ስራዎቻችን በትምህርት፣ በጤና 
እና በማኅበራዊ ድጋፍ ዘርፎች ብዙ መልካም 
ውጤቶችን አስገኝተዋል። ለአብነት ያህል 
በአምስት ሺ ብር መነሻ ገንዘብ ጧፍ እንድትሸጥ 
ስራ ያስጀመርናት ልጅ ከ57ሺ ብር በላይ 
መቆጠብ ችላለች›› ሲሉም ይገልፃሉ። 

‹‹የብርሃን ልጆች›› የያዘውን ዓላማ 
ለማሳካት የሕፃናትንና አረጋውያን መንደር 
እንደሚያስፈልገው መምህር ያሬድ በአፅንዖት 
ይናገራሉ። ‹‹የበጎ አድራጎት ስራና ምቹ ሰፊ ቦታ 
ይፈልጋል። ድርጅቱ ይዞት የተነሳውን ሕፃናትንና 
አረጋውያንን ዘላቂ በሆነ መልኩ የመደገፍ 
ዓላማን ለማሳካት ማዕከል ያስፈልጋልም ባይ 
ናቸው። ሰዎቹ ችግራቸው የኢኮኖሚ ብቻ 
ሳይሆን የስነ-ልቦናም ጭምር ነው። ስለሆነም 
ከስነ-ልቦና ችግሮቻቸው የሚያገግሙበትና 
እንክብካቤ የሚያገኙበት ማዕከል ያስፈልጋል። 
ይህን ማዕከል ለመገንባት ደግሞ 30ሺ ካሬ 
ሜትር ቦታ ሊኖር ይገባል›› ይላሉ። 

ይሁንና ድርጅቱ የበጎ አድራጎት ስራዎቹን 
ሲያከናውን ከሚያጋጥሙት መሰናክሎች 
መካከል አንዱ የማዕከል አለመኖር ነው። 
‹‹ዓላማችንን ለማሳካት ማዕከል መገንባት 
ያስፈልገናል። ለማዕከሉ ግንባታ የሚያስፈልገውን 
የ30ሺ ካሬ ሜትር የቦታ ጥያቄውን በየደረጃው 
ለሚገኙ የአስተዳደር አካላት አቅርበናል። 
ወደ ዋናው ስራችን ለመግባት መንግሥት 
የምንሰራውን የበጎ አድራጎት ስራ አይቶ 
አምኖብን መሬት እንዲሰጠን እንፈልጋለን›› 
ሲሉም አስታውቀዋል።

 <<አሁንም በኪራይ ቤት ውስጥ ነው 
ያለነው፤ በወር 11ሺ 500 ብር እንከፍላለን። 
እስካሁን ለቢሮ ኪራይ ብቻ ከ507 ሺ ብር በላይ 
አውጥተናል። የራሳችን ማዕከል ቢኖረን፣ ለቢሮ 
ኪራይ የምንከፍለውን ገንዘብ ለሌላ ተግባር 
እናውለው ነበር። ስራችንን ለማስፋፋት ማዕከል 
ያስፈልገናል። ስራ በቢሮ ደረጃ እና በማዕከል 
ደረጃ ሲከናወን የሰው አመለካከት የተለያየ 
ነው። ቢሮ ላይ ሲሆን ገንዘቡ ለግል ጥቅም 
ይውላል ተብሎ ይታሰባል፤ ሰው ወደ ማዕከል 
መጥቶ ሰዎችን ማየት፣ ከሰዎች ጋር ማውራት፣ 
ሰዎችን ማገልገል ይፈልጋል›› በማለት የማዕከሉን 
አስፈላጊነት ያስረዳሉ። 

መምህር ያሬድ እንዳሉት፤ ይህ ማዕከል 
የመክፈት ፕሮጀክት እውን እስከሚሆን ድረስ 

‹‹የብርሃን ልጆች››

ድርጅቱ ሁለት አማራጮችን አስቧል። አንደኛው 
አማራጭ ዋጋው ውድ ቢሆንም፣ አንድ ቤት/ሰፊ 
ግቢ/ ተከራይቶ ቢያንስ የሕፃናት ማቆያና መዋዕለ  
ሕፃናት ትምህርት ቤት  መክፈት ነው። ሁለተኛው 
አማራጭ ደግሞ ድርጅቱ ለስራው የሚሆነውን 
ገንዘብ የሚያገኘው ከአባላትና ከበጎ አድራጊዎች 
ከሚሰበሰብ መዋጮ ነው።  በጤና ዘርፍ ገቢ 
ሊያስገኙ የሚችሉ ስራዎችን መስራት ነው። 

‹‹ጎዳና ላይ የሚኖሩ ሕፃናት ይለመንባቸዋል፣ 
በየቀኑ ምፅዋት ይጠየቅባቸዋል። እነዚህ ሕፃናት 
ወደ ማዕከል  ገብተው እንክብካቤ ቢደረግላቸው 
ይማራሉ፤ ወላጆች ልጆቹን ከሚለምኑባቸው ስራ 
ፈልገው ሰርተው ማታ ወደ ቤታቸው መውሰድ 
ይችላሉ በሚል እሳቤ ማቆያና ትምህርት ቤት 
የመክፈት እቅድ አለን። ይህ የአጭር ጊዜ እቅዳችን 
ነው። በሁለተኛው አማራጭ ደግሞ መድኃኒት 
ቤት (Pharmacy) ከፍቶ መድኃኒት መግዛት 
ለማይችሉ ሰዎች የመድኃኒቱን ዋጋ 10 በመቶ 
ነፃ በማድረግ፣ 90 በመቶ ደግሞ ለድርጅቱ 
ገቢ የሚያስገኝ እንዲሆን ማድረግ እንዲሁም 
መካከለኛ ክሊኒክ መክፈት ናቸው›› በማለት 
ያብራራሉ።  

መምህር ያሬድ በኑሮ ውድነቱ ምክንያት 
ድጋፍ የሚፈልገው ሰው ቁጥር መጨመሩ፣ 
የጤና አገልግሎት ክፍያ እየተወደደ መምጣቱ እና 
በደጋፊውና በተደጋፊው ዘንድ ያለው የተሳሳተ 
ግንዛቤ ሌሎች ፈተናዎች እንደሆኑም  ይጠቁማሉ። 
‹‹በፈተናዎች ውስጥ ሆነን የቻልነውን ሁሉ 
ለማድረግ እየሞከርን ነው››ሲሉም ይገልጻሉ። 

መምህር ያሬድ ‹‹የሲቪል ማኅበረሰብ 
ድርጅቶች ባለስልጣን ፈቃድ ከመስጠትና 
ክትትል ከማድረግ ባሻገር ለበጎ አድራጎት ተቋማት 
ድጋፎችን ማድረግ አለበት። በሕብረተሰቡ ዘንድ 
ያለው የመደጋገፍ ልምድ ለውጥ ያስፈልገዋል። 
ሕብረተሰቡ ጠንካራ የመደጋገፍ ባህል ቢኖረውም 
ድጋፉ ዘላቂ ለውጥ በሚያመጣ መልኩ መሆን 
ይገባዋል›› በማለትም ይመክራሉ። 

‹‹የብርሃን ልጆች›› የሕፃናትና የአረጋውያን 
መንደር ከተመሰረተበት ጊዜ ጀምሮ፣ ዘርፈ ብዙ 
ፋይዳዎች ያሏቸው የበጎ አድራጎት ተግባራትን 
ሲያከናውን በመቆየቱ ከአዲስ አበባ ከተማ 
አስተዳደር ከንቲባ ጽሕፈት ቤት ጨምሮ 
በየደረጃው ከሚገኙ የአስተዳደር አካላት 
የዕውቅና እና የምስጋና የምስክር ወረቀቶች 
ተበርክተውለታል። በግንቦት 2015 ዓ.ም ከአዲስ 
አበባ ከተማ አስተዳደር ከንቲባ ጽሕፈት ቤት 
ምስጋናና እውቅና ተችሮታል። በትምህርት፣ 
በጤናና በማኅበራዊ ድጋፍ ከ3 ነጥብ 8 ሚሊዮን 
ብር በላይ የሚገመት አገልግሎት በመስጠቱ 
ከአራዳ ክፍለ ከተማ ሽልማት አግኝቷል።    

መምህር ያሬድ ብርሃኑ



አዲስ ዘመን  ዓርብ ግንቦት 30 ቀን 2016 ዓ.ም ገጽ 11
ዜና

ከ1ኛ ገጽ የዞረ

በውይይታቸው አቶ አህመድ በሁለቱ 
ሀገራት መካከል ያለውን የቆየ ታሪካዊ ግንኙነት 
አንስተው፤ የሲንጋፖር ኩባንያዎች በኢትዮጵያ 
ያለውን ምቹ የኢንቨስትመንት አማራጭ 
በመጠቀም በትብብር ሊሠሩ የሚችሉበት እድል 
በመኖሩ በሲንጋፖር መንግሥት ድጋፍና ትብብር 
እንዲጎበኙ ግብዣ አቅርበዋል።

በኢትዮጵያ ኢንቨስትመንት ሆልዲንግስና 
በሲንጋፖር ቴማሴክ ሆልዲንግስ መካከል የንግድ 
ሽርክና ለመፍጠር የሚያበቃ እድል መኖሩ 
ተጠቁሟል። 

በሌላ በኩል ጠቅላይ ሚኒስትር ዐቢይ 
አሕመድ(ዶ/ር) እና ቀዳማዊት እመቤት ዝናሽ 
ታያቸው በሲንጋፖር ጉብኝታቸው በብሔራዊው 
የእፅዋት ማዕከል ባህላዊውን እፅዋት የመሰየም 
ሥነሥርዓት ተካፍለዋል። 

በሥነሥርዓቱም በኢትዮዽያ እና ሲንጋፖር 
መካከል ያለውን መልካም ወዳጅነት እና የጋራ 
መንፈስ ለማመላከት ‘አራንዳ ዐቢይ  አሕመድ 
ዝናሽ ታያቸው’ የተሰኘ የኦርኪድ አበባ 
በስማቸው ተሰይሞላቸዋል።

ቀዳማዊት እመቤት ዝናሽ ታያቸው 
በበኩላቸው፤ በማህበራዊ የትስስር ገጽ ላይ 
ቀዳማዊት እመቤት ሎት ሎይ በኢስታና 
ላደረጉልኝ ደማቅ አቀባበል አመሰግናለሁ። ሰፋ 
ያሉ ጉዳዮችን ያካተተው የዛሬው ውይይታችን 

ወደ ፊት ለምንሠራቸው የልማት ሥራዎች 
ቁልፍ መሠረት የጣለ ነው የሚል መልዕክት 
አስተላልፈዋል።

በተያያዘ የውጭ ጉዳይ ሚኒስትር አምባሳደር 
ታዬ አፅቀ ሥላሴ ከሲንጋፖር አቻቸው ቪቪያን 
ብላከሪሽናን(ዶ/ር) ጋር በሁለትዮሽ ጉዳዮች 
ዙሪያ ተወያይተዋል። 

በውይይታቸው፤ በሁለቱ ሀገራት 
መካከል ያለውን ግንኙነት ለማጠናከር 
በንግድ፣ በኢንቨስትመንት፣ በትራንስፖርትና 
ሎጂስቲክስ፣ በቴክኖሎጂ ሽግግር ያለውን 
ግንኙነት ዘላቂ ማድረግና በዓለም አቀፋዊ 
ጉዳዮች ላይ መክረዋል። 

የሲንጋፖር ባለሀብቶች በኢትዮጵያ 
ስማርት ከተማ ልማት በግብርና፣ በአረንጓዴ 
ኢኮኖሚ፣ በቱሪዝምና በትምህርት ዘርፉ 
መዋዕለ ንዋያቸውን እንዲያፈሱ አምባሳደር ታዬ 
አፅቀሥላሴ ጥሪ አቅርበዋል። 

የሲንጋፖር የውጭ ጉዳይ ሚኒስትር ቪቪያን 
ብላክሪሽናን(ዶ/ር) በበኩላቸው፤ ሲንጋፖር 
በአፍሪካ በተለይ በኢትዮጵያ የኢኮኖሚ ልማት 
ተሳትፎዋን ማጠናከር እንደምትፈልግ ገልጸዋል። 

በኢትዮጵያ የትራንስፖርት እና ሎጂስቲክስ 
ሚኒስቴርና በሲንጋፖር የትራንስፖርት ሚኒስቴር 
መስሪያ ቤቶች መካከል የዘርፉን ትብብር 
አስመልክቶ የፍላጎት ስምምነት መፈረሙን 
ከውጭ ጉዳይ ሚኒስቴር የተገኘው መረጃ 
ያመላክታል። 

ኢትዮጵያና ሲንጋፖር... ከ1ኛ ገጽ የዞረ

እጃቸውን እንደሰጡ የክልሉ ኮሙዩኒኬሽን ቢሮ አስታወቀ። 
በክልሉ በተሠራው የሕግ ማስከበር ሥራ የስምንተኛ ክፍል ፈተና 
በሁሉም የወረዳ ማዕከላት መድረሳቸው ተመላክቷል።

የቢሮው ኃላፊ መንገሻ ፈንታው (ዶ/ር) ለኢትዮጵያ ፕሬስ 
ድርጅት እንደገለጹት፤ በክልሉ የተለያዩ አካባቢዎች የነበረውን 
የፀጥታ ችግር በዘላቂነት ለመፍታት በተሠራው የሕግ ማስከበር 
ሥራ ሙሉ በሙሉ በሚባል ደረጃ አንጻራዊ ሰላም ሰፍኗል።

ክልሉ ባደረገው የሰላም ጥሪ መሠረት ለሰላም እጃቸውን 
የሰጡት ከ10 ሺህ በላይ የታጠቁ ኃይሎች ምክርና ስልጠና 
ተሰጥቷቸው ወደ ትውልድ አካባቢያቸው መመለሳቸውን 
አስታውቀዋል።

በአንዳንድ አካባቢዎች ታጥቀው የሚንቀሳቀሱ የጽንፈኛ 
ኃይሎችን እንቅስቃሴ በመግታት ሰላም ለማስፈን በርካታ 
ሥራዎች እየተሠሩ ነው ያሉት  መንገሻ (ዶ/ር)፤ በዚህም ጥቆማ 
በመስጠት፣ መንገድ በማሳየት፣ ትጥቅና ስንቅ በማቀበል ሲተባበሩ 
የነበሩ የኅብረተሰብ ክፍሎችን በመምከርና በማወያየት እጃቸውን 
እንዲሰጡና የሰላም ባለቤት እንዲሆኑ ማድረግ መቻሉን 
ተናግረዋል።

የክልሉ መንግሥት የአስተዳደር መዋቅሩንና የፀጥታ ኃይሉን 
እንደገና አደራጅቶ ወደ ሥራ በመግባቱ ከስምንት ወረዳዎች 
ውጪ ያሉት ወረዳዎች በክልሉ መዋቅር ውስጥ እየተዳደደሩ 
መሆኑን አስታውቀዋል።

በተጨማሪም በክልሉ የተገኘውን አንጻራዊ ሰላም ወደ 
ዘላቂ ሰላም ለመቀየር ከፌዴራል ጀምሮ በየደረጃው ያለው 
አመራር ቀበሌ ድረስ በመውረድ ለማህበረሰቡ ሰላም የሚሰፍነው 
በውይይትና በምክክር እንጂ በጠመንጃ አለመሆኑን በማስረዳት  
ትክክለኛውን መንገድ እንዲረዱ እየተደረገ መሆኑን አስረድተዋል።

በክልሉ በነበረው የፀጥታ ሁኔታ ምክንያት የግብርና፣ 
የትምህርትና የጤና ግብዓቶችን በሚፈለገው ደረጃ ማቅረብ 
እንደማይቻል እና የእንቅስቃሴ ገደብ እንደነበር አስታውሰው፤ 

አሁን ላይ የመከላከያ ሠራዊት እና የክልሉ የፀጥታ ኃይል በጋራ 
በሠሩት የሕግ ማስከበር ሥራ ችግሮቹን መፍታት ተችሏል 
ብለዋል። 

የፀጥታ ችግር በዘላቂነት ለመፍታት በተሠራው የተቀናጀ 
ሥራ ሙሉ በሙሉ በሚባል ደረጃ አንጻራዊ ሰላም ሰፍኗል ያሉት 
ኃላፊው፤ የተገኘውን አንጻራዊ ሰላም ወደ ዘላቂ ሰላም ለመቀየር 
የክልሉ የሰላም አስከባሪ የፀጥታ ኃይሎች ከፌዴራል የፀጥታ 
አካላት ጋር  በቅንጅት እንዲሠሩ እና ኅብረተሰቡም የሰላም ጠባቂ 
እንዲሆን ተናግረዋል።

የክልሉን ሰላም ከማስከበር ጎን ለጎን ተቋርጠው የነበሩ 
አገልግሎቶች የማስጀመር፣  ፕሮጀክቶችን በተያዘላቸው የጊዜ 
ገደብ የማጠናቀቅና አዳዲስ የመሠረተ ልማት ግንባታዎችን 
የማስጀመር ሥራ እየተሠራ መሆኑን ገልጸዋል።

እንደ  መንገሻ (ዶ/ር) ገለጻ፣ በተሠራው ሥራ ተቋርጠው 
የነበሩ የጤና፣ የትምህርት የግብርና እና ሌሎች አገልግሎቶችን 
ማስጀመር ተችሏል። የትምህርት ዘመኑን የስምንተኛና 12ኛ ክፍል 
ብሔራዊ ፈተናን በሰላማዊ መንገድ ለማስፈተን የቅድመ ዝግጅት 
ሥራ እየተሠራ ሲሆን፤ የ12ኛ ክፍል ፈተና በዩኒቨርሲቲዎች 
ይሰጣል ብለዋል።

የስምንተኛ ክፍል ፈተና በተያዘው ሳምንት በሁሉም የወረዳ 
ማዕከላት የደረሰ ሲሆን፤ በቀጣይ ሳምንት ወደ የፈተና ማዕከላቱ 
ተሰራጭቶ በተያዘው የፈተና ጊዜ ገደብ ፈተናው እንደሚሰጥ 
ጠቁመዋል።

ግብርናን በሚመለከት ከአራት ነጥብ ሰባት ሚሊዮን ኩንታል 
በላይ ማዳበሪያ ወደ ክልሉ በማስገባት ለአርሶ አደሩ የማሰራጨት 
ሥራ መከናወኑን ተናግረዋል።

ሰላም ከማስከበርና የተቋረጡ አገልግሎቶችን ከማስጀመር 
በተጨማሪም የተለያዩ የልማት ሥራዎች በሁሉም አካባቢዎች 
እየተሠራ ሲሆን፤ የተጀመሩትን ፕሮጀክቶች በተያዘላቸው 
የጊዜ ገደብ የማጠናቀቅ፣ አስፓልት፣ የኮብልስቶን እና የተለያዩ 
የመሠረተ ልማት ሥራዎችና  አዳዲስ ፕሮጀክቶች እንዲጀመሩ 
እየተደረገ መሆኑን ገልጸዋል።

ክልሉ ባደረገው...

ከ1ኛ ገጽ የዞረ

የክህሎት ስልጠና ማስጀመሪያ መርሀ ግብር  ተካሂዷል። 
የኢኖቬሽንና ቴክኖሎጂ ሚኒስትር በለጠ ሞላ 

(ዶ/ር) ስድስት ዩኒቨርሲቲዎችን ማዕከል በማድረግ 
ለ10ሺህ ወጣቶች ሥራን መፍጠር የሚያስችል የክህሎት 
ስልጠና ማስጀመሪያ መርሀ ግብርን ትናንት ሲያስጀምሩ 
ባስተላለፉት መልዕክት፤ የዲጂታል ቴክኖሎጂ 
ኢንዱስትሪዎችን፣ ማህበረሰብንና የአኗኗር መንገድን 
በፍጥነት እየቀረጸ መሆኑን ገልጸዋል። በኢትዮጵያ ይህንን 
የዲጂታል አብዮት በመጠቀም የኢኮኖሚ እድገትን 
ለማምጣት፣ የሥራ እድል ለመፍጠርና የዜጎችን ሕይወት 
ለማሻሻል እየተሠራ እንዳለም አመላክተዋል።

የዲጂታል ቴክኖሎጂ የኢኮኖሚ እድገትን 
በማምጣትና ሕይወትን በማሻሻል ላይ ያለው የለውጥ 
ኃይል ትልቅ መሆኑን የገለጹት ሚኒስትሩ፤ በተለይም 

የዲጂታል ኢትዮጵያ የ2025 ስትራቴጂን እውን 
ለማድረግም ዘርፈ ብዙ ተግባራት እየተከናወኑ እንዳሉ 
ጠቅሰዋል። 

ከሳፋሪኮም ኢትዮጵያ፣ ሱሚቶሞ ኮርፖሬሽንና 
ከጃፓን ዓለም አቀፍ ትብብር ጋር ያለው ትብብር 
በተመጣጣኝ ዋጋ የኢንተርኔት አገልግሎትን በማስፋፋትና 
ለወጣቶች ዲጂታል ክህሎት በማዳረስ አመርቂ ውጤት 
እንደሚያስመዘግብም ጠቁመዋል። 

ሚኒስቴር መስሪያ ቤቱ ከተሰጠው ተግባርና ኃላፊነት 
በመነሳት የዲጂታል ኢትዮጵያ ስትራቴጂን እውን 
ከሚያደርግባቸው መንገዶች መካከል ከባለድርሻ አካላት 
ጋር በትብብር መሥራት እንደሆነ የገለጹት ሚኒስትሩ፤ 
በእነዚህ አካላት የጋራ ትብብር የሚሰጠው የክህሎት 
ስልጠናው የዲጂታል ሥራ ፈጠራን የሚያበረታታና  
ወጣቶች አቅማቸውን ለዲጂታል ኢኮኖሚ እንዲያውሉ 
የሚረዳ ነው ብለዋል።

የኢትዮጵያን ዲጂታል ትራንስፎርሜሽን ጉልህ ሚና 
ያለው ይህ ክስተት የሀገሪቱን የዲጂታል መልክዓ ምድር 
ለውጥ ለማምጣት ያለመ ጉልህ አጋርነት  መሆኑንም 
አስታውቀዋል። ይኸውም በኢትዮጵያ በዲጂታል 
አብዮት የኢኮኖሚ እድገትን ለማምጣት የሚሠራውን 
ሥራ አጋዥ ስለመሆኑም ነው የጠቆሙት። 

ዩኒቨርሲቲዎች የዲጂታል ቴክኖሎጂ አቅምን 
እንዲጠቀሙ፣ የትምህርት ጥራትን በይበልጥ 
እንዲያሳድጉና ኢትዮጵያ ለጀመረችው የዲጂታል 
ትራንስፎርሜሽን እንቅስቃሴ የራሳቸውን ሚና 
እንዲያሳርፉ የዲጂታል ክህሎት ስልጠናው የላቀ 
ጠቀሜታ እንዳለውም አመላክተዋል።

ትብብሩ 10ሺህ ኢትዮጵያውያንን በላቁ የዲጂታል 
ክህሎት ለማሰልጠን ያለመ ሲሆን፤ ይህም ለጠንካራ 
ዲጂታል ሥነ-ምህዳር መሠረት እንደሚጥል ጠቅሰዋል። 

“ዩኒቨርሲቲዎቻችን የእውቀት እና የፈጠራ ማዕከላት 

ሆነው ተማሪዎችን በዲጂታል ዘመን የሚጠይቁትን 
አንገብጋቢ ክህሎት ለማስታጠቅ በልዩ ሁኔታ ያግዛል” 
ብለዋል።

የመጀመሪያ ዙር የሥልጠና ፕሮግራሙ አዳማ 
ሳይንስና ቴክኖሎጂ፣ ባህርዳር፣ መቀሌ፣ ጅግጅጋ፣ 
ሀዋሳና ድሬዳዋ ዩኒቨርሲቲዎችን ማዕከል ያደረገ ሲሆን፤ 
ይህ ጅምር ወደ ሌሎች ዩኒቨርሲቲዎችም ለማስፋት እና 
በርካታ ኢትዮጵያውያን ወጣቶችን ለማድረስ እቅድ 
መያዙን ተናግረዋል።

የክህሎት ስልጠናው የኢኖቬሽንና ቴክኖሎጂ 
ሚኒስቴር ከሳፋሪኮም ኢትዮጵያ፣ ሱሚቶሞ ኮርፖሬሽንና 
ከጃፓን አለም አቀፍ ትብብር ጋር ባደረገው ስምምነት 
መሠረት የወጣቱን የዲጂታልና ሥራ ፈጠራ ክህሎት 
ማበልጸግና ሥራ ፈጣሪ ለማድረግ የሚያስችል መሆኑ 
ተገልጿል።

በኢትዮጵያ...

ከ1ኛ ገጽ የዞረ

ግንባታ ውስጥ እየሠራ እንደሆነ ነግሮኛል። ሥራዬ 
በተለያዩ ቦታዎች ስለሆነ የማልንቀሳቀስበት ቦታ የለም 
የሚለው ቃልአብ፤  ለትራንስፖርት እንደ ሜክሲኮና 
መገናኛ  አስቸጋሪ  ቦታ ያለ አይመስለኝም ይላል። 
የሕዝቡ ቁጥር በጣም እየጨመረ ነው። ድሮ  ሰኞ  ብቻ 
ነበር ብዙ ወረፋ የሚኖረው። አሁን ከሰኞ እስከ አርብ 
ሁሌ ግፊያ ነው። መንገዱም ከፍተኛ መጨናነቅ ያለበት 
በመሆኑ ያሰቡበት ቦታ ለመድረስ ረጅም ጊዜ ይወስዳል 
ነው ያለው።  

የትራንስፖርት ችግሩ ጠዋትና ማታ የከፋ ይሁን 
እንጂ በየትኛውም ሰአት ቢሆን በሚፈለገው ፍጥነት 
መንቀሳቀስ አይቻልም። በዚህ ላይ የትራንስፖርት ችግር 
ያለባቸው አካባቢዎች በሙሉ ሌቦች አይጠፉም። ተራ 
አስከባሪዎችም ተሳፋሪውንና የሕዝብ ትራንስፖርት 
ተሽከርካሪዎችን ሥርዓት ማስያዝ ስለሚሳናቸው  
መገፋፋትና  መሰረቅ የየእለት ክስተት መሆኑን ይገልጻል። 

ትራንስፖርት  ቁጥር መጨመር ጊዜ ሊወስድ 
ይችላል። በሥርዓት  እንድንስተናገድ ማድረግ ግን 
ይቻላል ብዬ አስባለሁ የሚለው ቃለ አብ፤ ቁጥጥር 
መደረግ ያለበት  ታክሲዎች ላይ ብቻ ሳይሆን 
ተሳፋሪዎችንም ነው ይላል። 

እንደ ቃለ አብ ገለጻ፤ብዙ ጊዜ ስርቆት የሚፈጸመውና 

አሽከርካሪዎችም መርጠው እንዲጭኑ በር የሚከፍተው 
በግፊያ ለመስተናገድ በሚደረግ ሙከራ ነው።   
በመሆኑም ተራ አስከባሪዎችና ሌሎች የሕግ አካላትም 
ማህበረሰቡ የግድ በወረፋ እንዲስተናገድ ማደረግ  
አለባቸው። በተጨማሪ በትራንስፖርት መገልገያ ቦታዎች 
ሌሎች የንግድ እንቅስቃሴዎችን ማገድ ይገባል።

«ባለታክሲዎች ዋጋ ለመጨርም ሆነ አቆራርጦ 
ለመጫን ትንሽ ምክንያት  ነው የሚፈልጉት። የመንገድ 
ሥራ  ለሚኒባስ ብቻ  አስቸጋሪ የሚሆን ይመስላቸዋል።»  
ያለችን ደግሞ  ሰላማዊት ፍቅሬ ትባላለች።  አንዳንድ 
ጊዜ   መንገድ ስለተዘጋ የምንሄደው  በሌላ ቦታ ነው 
በሚል ሰበብ ዋጋ ያስጨምሩብናል ነው ያለችው። 

 ለምሳሌ ከአራት ኪሎ ተነስቶ  መገናኛ የሚሄደው 
ታክሲ በአቧሬ ነው የሚሄደው በማለት  የአስር ብሩን 
መንገድ የሚያስከፍሉን አስራ አምስት ብር ነው። 
በተመሳሳይ ከመገናኛ ፒያሳ በአቧሬ ወይ በስድስት ኪሎ 
ይሉና የአስራ አምስት ብሩን ታሪፍ ሃያ ብር ይቀበሉናል።  
ይህን የሚያደርጉት ደግሞ የትራፊክ ፖሊስ ወይንም 
የመንገድ ባለስልጣን ተቆጣጣሪ  በአቅራቢያቸው 
አለመኖሩን ተመልክተው ነው። ይሄ አሁን እየተሠራ 
ያለውን የኮሪደር ልማት ተገን አድርገው የጀመሩት ነው 
ስትል ትገልጻለች።  

   ትንሽ ጨለም ካለ ደግሞ ሁሉም ቦታ ታሪፍ 
ይጨምራሉ።  እኔ ከእነሱ ጋር ስካሰስ ልውል አልችልም፤ 

ሥራ አለኝ በዚህ ምክንያት አረፈድኩ ብል የሚቀበለኝ 
የለም የምትለው ሰላማዊት፤ አሁንም ቢሆን መፍትሔ 
የሚሆነው መንግሥት ሁሉንም መቆጣጠር ባይችል 
እንኳን በቁጥጥር ወቅት የተያዙት ላይ ጠንከር ያለ 
አስተማሪ እርምጃ ካልወሰደ ችግሩ በዚሁ መቀጠሉ 
አይቀርም ትላለች። 

በቅርቡ የከተማ  መሰረተ ልማትና ትራንስፖርት 
ጉዳዮች ቋሚ  ኮሜቴ ሰብሳቢ ወይዘሮ ሸዊት ሻንካ 
የትራንስፖርትና ሎጂስቲክስ ሚኒስትር  የዘጠኝ ወር 
ሪፖርት  በቀረበበት ወቅት የችግሩን አሳሳቢነት  ትኩረት 
የሚሻ መሆኑን ገልጸዋል።  

ሕገ ወጥ ስምሪት፣  ከታሪፍ በላይ ማስከፈል፣ ትርፍ 
መጫን  በአጠቃላይ ሕገ ወጥ  እንቅስቃሴዎች አሁን 
ድረስ  በስፋት ይስተዋላሉ። አንዳንድ መናኸሪያዎች 
ለአቅመ ደካሞች፤ ልዩ ፍላጎት ለሚሹና ለነፍሰ ጡሮች 
ምቹ አይደሉም። በዚህም የተነሳ ሕዝቡ ለእንግልት 
እየተዳረገ ይገኛል። በተለይም በአዲስ አባባ በሥራ 
መግቢያና መውጫ ሰአት ያለው የትራንስፖርት 
አገልግሎት ብዙ መፈተሽና መስተካከል ያለበት ነው ሲሉ 
ለሚኒስቴሩ ማሳሰቢያ ሰጥተዋል።  

የትራንስፖርትና ሎጂስቲክስ ሚኒስትር  ዓለሙ ሰሜ 
(ዶ/ር) በበኩላቸው  ችግሩ  አሳሳቢ መሆኑን በማውሳት 
ለመቅረፍ  እየተሠሩ ያሉ ሥራዎችን እንደሚከተለው 
ገልጸዋል።  በመዲናችን በሥራ መውጫ ሰዓት 

የሚያጋጥመውን የትራንስፖርት እጥረት የሚኒስቴር 
መስሪያ ቤቱና የከተማ አስተዳደር ትራንስፖርት ቢሮ 
አመራሮች በአካል በመገኘት ተመልክተናል። 

በኮሪደር ልማቱና በሌሎችም ምክንያቶች 
የሚስተዋለውን የትራንስፖርት መስተጓጎል  ለመፍታት  
የክትትልና ቁጥጥር ሥራ እየተከናወነ ይገኛል።  እጥረቱ 
ባለባቸው  አካባቢዎች ተጨማሪ የአውቶቡሶች ስምሪት 
እየተደረገም  ነው። ከዚህም በተጨማሪ የመንግሥት 
መስሪያ ቤቶች ተሽከርካሪዎች  በአቅራቢያቸው 
የትራንስፖርት አገልግሎት እንዲሰጡ እስከማድረግም 
ደርሰናል ነው ያሉት።  

በዘላቂነት ለመፍታትም የአውቶቡስ ግዢ 
እየተፈጸመ ይገኛል። የከተማ ቀላል  ባቡር ብዙዎች 
ሥራ እየሠሩ አይደሉም። እነሱን ጠግኖ ወደ ሥራ 
የማስገባት ሥራ እየተሠራ ይገኛል። አዳዲስ የሚመጡም 
በመኖራቸው ወደ ፊት ችግሩን በዘላቂነት ለመፍታት 
ይሠራል ሲሉ ምላሽ ሰጥተዋል።  

በትራንስፖርት አገልግሎት ሰጪ ተሽከርካሪዎች 
ላይ የታሪፍ ተመንና የሚጭኑትን ሰው ልክ  የሚገልጽ   
ወረቀት እንዲለጠፍ እያደረግን እንገኛለን። ይህም ሆኖ 
የኅብረተሰቡ ተሳትፎ በሚጠበቀው ደረጃ አይደለም። 
ይባስ ብለው አንዳንድ  ተሳፋሪዎች መብታቸውን 
ለማስከበር የሚታገሉትንም ሲያሸማቅቁ ይታያል።  
ይህ ሊስተካከል የሚገባው በመሆኑ ከሚመለከታቸው 
አካላት ጋር በቅንጅት የምንከላከለው ይሆናል ብለዋል።   

አሳሳቢው የትራንስፖርት...

ስፖርት
አዲሱ የዓለም አትሌቲክስ ቻምፒዮና

ከከተማና መሠረተ ልማት ሚኒስቴር ጋር በመተባበር 
በየ15 ቀኑ የሚታተም

ዓርብ ግንቦት 16/2016 ዓ.ም በወጣው የአዲስ 
ዘመን ጋዜጣ ሕትመት፣ በገጽ 35 ላይ በሕዝብ 
ተወካዮች ምክር ቤት  መጋቢት 24 የጸደቀውን 
የመኖሪያ ቤት ኪራይ ቁጥጥርና አስተዳደር አዋጅ 
ቁጥር 1320/2016 የተመለከተ ዝርዝር መረጃ 
ማድረሳችን ይታወሳል።

በአዋጁ ጽንሰ-ሀሳብ ላይ አንባቢያን የጠራ ግንዛቤ 
ኖሯችሁ ለተግባራዊ ምላሹ የበኩላችሁን ድርሻ ትወጡ 
ዘንድ ቀጣዩን ክፍል እንደሚከተለው አዘጋጅተን 
አቅርበናል። መልካም ንባብ ይሁንላችሁ!

አዲስ የተገነባ ወይም ለመጀመሪያ ጊዜ ለኪራይ 
የቀረበ ቤት በሚከራይበት ጊዜ የቤቱ የኪራይ ዋጋ 
በአከራይና ተከራይ ስምምነት እንዲወሰን አዋጁ 
ይደነግጋል። ይህ ድንጋጌ የሚፀናው የማይንቀሳቀስ 
ንብረትን በተመለከተ የዋጋ ግመታ ሥርዓት 
በሚኒስትሮች ምክር ቤት በሚወጣ ደንብ እስከሚወሰን 
ድረስ ነው። አዲስ የመኖሪያ ቤት ሰርቶ ለኪራይ ያቀረበ 
አከራይ በዚህ አዋጅ መሰረት ከሚወጡ የቤት ኪራይ 
ዋጋ ጣሪያ ግዴታዎች የመጀመሪያውን የቤት ኪራይ 
ውል ካስመዘገበበት ጊዜ ጀምሮ ለሚቆጠር አራት 
ዓመት ነጻ ይሆናል።

አከራይ ነባር እና ተከራይቶ የማያውቅ የመኖሪያ 
ቤትን ለኪራይ ካቀረበ በዚህ አዋጅ መሰረት ከሚወጡ 
የቤት ኪራይ ዋጋ ጣሪያ ግዴታዎች የመጀመሪያውን 
የቤት ኪራይ ውል ካስመዘገበበት ጊዜ ጀምሮ ለሚቆጠር 
ሁለት ዓመት ነጻ ይሆናል። ማንኛውም የመኖሪያ ቤት 
ኪራይ ውል የኪራይ ውል ዘመኑ ሲያበቃ በአከራይና 
ተከራይ ስምምነት በጽሑፍ ሊታደስ ይችላል።

ማንኛውም የመኖሪያ ቤት ኪራይ ውል ሲገባ 
አከራይ ከተከራይ ላይ ሊጠይቅ የሚችለው ቅድመ 
ክፍያ ከ2 ወር የቤቱ ኪራይ ዋጋ ሊበልጥ አይችልም። 
ማንኛውም የመኖሪያ ቤት ኪራይ ክፍያ በባንክ ወይም 
በሌላ ሕጋዊ በሆነ የኤሌክትሮኒክ ዘዴ ብቻ   የሚፈጸም 

የመኖሪያ ቤት ኪራይ ቁጥጥርና አስተዳደር አዋጅ ፋይዳ
ይሆናል። አከራይና ተከራይ የቤት ኪራይ ክፍያ ሰነዶችን 
አደራጅተው የመያዝ ግዴታ እንዳለባቸው አዋጁ 
ይደነግጋል። በአከራዩና ተከራዩ ስምምነት፣ ተከራይ 
ቤቱን መልቀቅ ሲፈልግ የ2 ወር የቅድሚያ ማስታወቂያ 
መስጠት አለበት። 

የቤት ባለቤትነት በውርስ፣ በሽያጭ፣ በዕዳ ወይም 
በሌላ ማናቸውም ሕጋዊ ምክንያት ለሌላ ወገን ከተላለፈ 
የመኖሪያ ቤት  ኪራይ ውሉ ሊቋረጥ የሚችለው ቤቱ 
ከተላለፈበት ጊዜ ጀምሮ የ6 ወር ማስጠንቀቂያ ለተከራዩ 
በመስጠት ነው። 

የቤት ኪራዩን በውሉ በተመለከተው የመክፈያ ጊዜ 
ለመጀመሪያ ጊዜ ለ15 ቀን ካሳለፈ፣ ለሁለተኛ ጊዜ ለ7 ቀን 
ካሳለፈ፣  ቤቱን ያለአከራዩ ፈቃድ ከመኖሪያነት ውጪ 
ወይም ለንግድ ስራ የሚጠቀምበት ከሆነ፣ የአካባቢውን 
ሰላምና ጸጥታ በተደጋጋሚ የሚያውክ ከሆነ፣ በቤቱ 
ውስጥ የወንጀል ተግባር የሚፈጽም ወይም ቤቱን 
ለወንጀል መፈጸሚያ የሚጠቀምበት ከሆነ፣  አስቦ ወይም 
በቸልተኛነት በቤቱ ላይ ጉልህ ጉዳት ያደረሰ እንደሆነ፣ 
ወይም በሌላ ተመሳሳይ ምክንያት የመኖሪያ ቤት ኪራይ 
ውሉ ሊቋረጥ ይችላል። ቤቱ ለሌላ ሰው ሲከራይ ቀድሞ 
ከነበረው የኪራይ ዋጋ ላይ ጭማሬ ማድረግ አይቻልም። 

አከራይ የዋጋ ጭማሪ ያደረገ ከሆነ ተቆጣጣሪ 
አካሉ በሚያወጣው መመሪያ መሰረት ሊጥለው 
ከሚችለው የገንዘብ ቅጣት በተጨማሪ፤ በአዲሱ ተከራይ 
አመልካችነት የቤት ኪራይ ውሉ ወደ ቀድሞ የኪራይ ዋጋ 
እንዲመለስ ሊያደርግ ይችላል። 

የጥቆማ እና ቅሬታ አቀራረብ ሥነ-ስርዓትን 
በተመለከተም ጥሰት አለ ብሎ ያመነ ማንኛውም ወገን 
ጥሰቱን ካወቀበት ቀን ጀምሮ በ 30 የስራ ቀናት ውስጥ 
ከደጋፊ ማስረጃ ጋር በጽሁፍ ጥቆማውን ለተቆጣጣሪው 
አካል ማቅረብ ይችላል፤ ተቆጣጣሪ አካሉ ጥቆማ 
ሊቀርብባቸው የሚችሉ ጉዳዮችን እና በራሱ ተነሳሽነት 
የሚያጣራበትን አሰራር እንዲሁም የአስተዳደር ቅጣቶችን 

በተመለከተ ዝርዝር መመሪያ ያወጣል።  
የወንጀል ተጠያቂነት የሚያስከትሉ ጉዳዮች 

እንደተጠበቁ ሆነው የዚህን አዋጅ እና አዋጁን ተከትለው 
የሚወጡ ሕጎች ጥሰትን  ለማረም የሚጣል ማንኛውም 
የአስተዳደር ቅጣት ከሶስት ወር የቤቱ የኪራይ ዋጋ 
ሊበልጥ አይችልም። የሚጣል የአስተዳደር ቅጣት ላይ 
ቅሬታ ያለው ሰው፣ የውሳኔው ግልባጭ በደረሰው 30 
ቀናት ውስጥ ለሚቋቋመው የአቤቱታ ሰሚ ኮሚቴ 
አቤቱታ የማቅረብ መብት አለው። ውሳኔው እንዲከለስ 
የቀረበ አቤቱታ የመጨረሻ ውሳኔ ሳያገኝ ቅጣቱ ተፈፃሚ 
ሊሆን አይችልም። በዚህ አዋጅ መሰረት ለሚሰጡ 
አስተዳደራዊ ውሳኔዎች አግባብነት ያለው የአስተዳደር 
ሥነ-ስርዓት ሕግ ድንጋጌዎች በዚህ  አዋጅ ባልተሸፈኑ 
ጉዳዮች ላይ እንደአግባብነታቸው ተፈጻሚ ይሆናሉ። 

በአከራይ እና ተከራይ መካከል የሚያጋጥም እና 
የዚህን አዋጅ አፈፃፀም የተመለከተ አለመግባባት እንዲፈታ 
ለተቆጣጣሪ አካሉ በአከራይም ሆነ በተከራይ በፅሁፍ 
ማመልከቻ ሊቀርብ ይችላል። የሚቀርብ ማንኛውም 
ማመልከቻ ከሚከተሉት ማስረጃዎች ጋር አብሮ ሊቀርብ 
ይገባል፡- የተመዘገበ የኪራይ ውል፣ በባንክ ወይም በሌላ 
ሕጋዊ ኤሌክትሮኒክስ መንገድ የተደረገ የክፍያ  ሰነድ እና 
በተቆጣጣሪ አካሉ የሚጠየቅ ማንኛውም አስፈላጊ ሰነድ።

የሚቀርብ ማንኛውም ያለመግባባት ማመልከቻ 
መነሻ የሆነው ጉዳይ ባጋጠመ በ30 የሥራ ቀናት 
ውስጥ ለተቆጣጣሪ አካሉ በጽሑፍ መቅረብ አለበት። 
ማመልከቻው የቀረበለት አካልም ቅሬታውን መርምሮ 
ቅሬታው በቀረበለት በ30 የሥራ ቀናት ውስጥ ውሳኔ 
መስጠት አለበት። በተሰጠው ውሳኔ ቅሬታ ያለው ወገን 
የመኖሪያ ቤቱ ባለበት አካባቢ አገልግሎት እንዲሰጥ 
ለሚቋቋመው የቤት ኪራይ ጉዳይ አቤቱታ ሰሚ ኮሚቴ 
የጽሁፍ አቤቱታ ውሳኔው ከደረሰው ቀን ጀምሮ በ15 
የሥራ ቀናት ውስጥ ቅሬታውን ማቅረብ ይኖርበታል። 

አቤቱታ ሰሚ ኮሚቴ የተቆጣጣሪው አካል ውሳኔዎች 

ላይ አቤቱታ በማስተናገድ፣ የተቆጣጣሪውን አካል 
ውሳኔ በከፊል ወይም በሙሉ እንዲፀድቅ ወይም 
እንዲሻር ይወስናል። ኮሚቴው የሰጠው ውሳኔ 
የመጨረሻ አስተዳደራዊ ውሳኔ ይሆናል። በኮሚቴው 
ውሳኔ ጥቅሙ የተነካበት ማንኛውም ወገን ስልጣን 
ላለው ፍርድ ቤት ይግባኝ ማቅረብ ይችላል፤ ፍርድ 
ቤቱ የሚሰጠው ውሳኔ የመጨረሻ ይሆናል። 

አከራይ ከተከራይ ወይም ሌሎች ተከራዮች ጋር 
በጋራ የውሃ ወይም የመብራት ቆጣሪ በሚጠቀምበት 
ጊዜ የውሃ ወይም የመብራት አገልግሎት ክፍያ 
ስለሚከፍልበት ሁኔታ በመኖሪያ ቤቱ የኪራይ ውል 
ላይ ይወስናሉ። ተከራይ የተከራየው የመኖሪያ ቤት 
የራሱ የመብራት ወይም የውሃ ቆጣሪ ወይም የመስመር 
ስልክ አገልግሎት ያለው ከሆነ የተለየ ስምምነት ከሌለ 
በስተቀር የውሃ፣ የመብራት ወይም የስልክ አገልግሎት 
ክፍያውን የሚከፍለው ተከራዩ ነው። ተከራይ 
ስለሚያገኛቸው የጥበቃ፣ የፅዳት ወይም ሌሎች መሰል 
አገልግሎቶች ክፍያ ከአከራይ ጋር በመኖሪያ ቤቱ ኪራይ 
ውል ላይ ይወስናሉ።

በአጠቃላይ የአዋጁ በስራ ላይ መዋል ያለአግባብ 
የሚደረግ የቤት ኪራይ ዋጋ ጭማሪን ለመቆጣጠር፣ 
ምክንያታዊ ያልሆነ ውል መቋረጥን ለማስቀረት፣ 
ሚዘናዊነቱን ጠብቆ ሥልጣንና ተግባር በተሰጠው 
አካል እንዲመራ ለማድረግ፤ የኪራይ ዋጋ ባለበት 
እንዲረጋጋ የሚያደርግ፣ የሕብረተሰቡን አቅም ያገናዘበ 
እንዲሆን የሚያስችልና የአከራይንና የተከራይን 
መብትና ጥቅም  በፍትሃዊነት የሚያስጠብቅ ሥርዓት 
እንዲኖር ለማድረግ የሚያግዝ አዋጅ ነው። 

ስለሆነም አዋጁ በተሟላ ሁኔታ ተፈጻሚ እንዲሆን 
ሁሉም የሕብረተሰብ ክፍል ድርሻውን ሊወጣ ይገባል 
የሚለው  መልዕክታችን በሁለት ተከታታይ ክፍል 
የቀረበው የመኖሪያ ቤት ኪራይ ቁጥጥርና አስተዳደር 
አዋጁ ዝርዝር መረጃ ማጠቃለያ ነው።

ቦጋለ አበበ 

የዓለም አትሌቲክስ ከቅርብ ዓመታት ወዲህ 
ከስያሜው  አንስቶ የተለያዩ የሪፎርም  ስራዎችን 
እያከናወነ ይገኛል። ከነዚህ የሪፎርም  ስራዎቹ መካከል 
በዓለም  አቀፍ ደረጃ ራሱ የሚመራቸውን የውድድር 
አይነቶች ማስፋትና የጥራት ደረጃቸውን ከፍ ማድረግ 
ዋነኞቹ ናቸው። 

በእንግሊዛዊው  የቀድሞ  የኦሊምፒክና የዓለም  
ቻምፒዮን አትሌት ሴባስቲያን ኮ የሚመራው  የዓለም  
አትሌቲክስ የውድድር አድማሶቹን ለማስፋት ባደረገው 
ጥረት ከወራት በፊት የጎዳና ላይ የዓለም  አትሌቲክስ 
ቻምፒዮናን ለመጀመሪያ ጊዜ በላቲቪያ ሪጋ ማዘጋጀት 
ችሏል። 

የዓለም  አትሌቲክስ ሰሞኑንም  አንድ አዲስ 
የውድድር መድረክ  ይፋ አድርጓል። ይህም  በአይነቱ 
ልዩ መሆኑ የተነገረለት የውድድር መድረክ ለአሸናፊ 
አትሌቶች በአጠቃላይ 10 ሚሊየን ዶላር ሽልማት 
የተዘጋጀለት ሲሆን ይህም  በትራክና የሜዳ ተግባራት 
ውድድሮች ታሪክ ከፍተኛ መሆኑ ተገልጿል።

ይህ አዲስ የዓለም  ቻምፒዮና የዓለም፣ 
የኦሊምፒክ፣ የዳይመንድ ሊግ ቻምፒዮኖችን፣ 
በውድድር ዓመቱ ድንቅ አቋም  ያሳዩ አትሌቶችን 
በአንድ ላይ የሚያፋልም  የአሸናፊዎች አሸናፊ 
ቻምፒዮና ሲሆን በየሁለት ዓመቱ የሚካሄድ መሆኑ 
ተጠቁማል። በዚህም  የተለያዩ የትራክ (መም) እና 
የሜዳ ተግባራት  አትሌቶች በበርካታ ርቀቶች የትኛው  
አትሌት ምርጥና የቻምፒዮኖች ቻምፒዮን መሆኑ 
የሚለይበት ነው።

ውድድሩ በሚካሄድበት ወቅት እንደ ውድድር 

ዓመቱ መርኃ ግብር መዝጊያ የሚያገለግል ሲሆን 
ከ2026 ጀምሮ እንደሚካሄድም  የዓለም  አትሌቲክስ 
ባወጣው  መግለጫ  አሳውቋል። ያለፈውን የዓለም  
አትሌቲክስ ቻምፒዮና በቡዳፔስት ያስተናገደችው  
ሀንጋሪም  የመጀመሪያውን አዲስ ውድድር እንድታዘጋጀ 
ተመርጣለች።

የመጀመሪያው  ውድድር በፈረንጆች ከመስከረም 
11-13/2026 የሚካሄድ ሲሆን በእያንዳንዱ የውድድር 
አይነት አሸናፊ የሚሆነው  አትሌት 150ሺ ዶላር ተሸላሚ  
ይሆናል። ሌሎችም እንደየደረጃቸው የገንዘብ ሽልማት 
ያገኛሉ።

የዓለም  አትሌቲክስ ይህን አዲስ ውድድር የፈጠረው  

በዓለም  አቀፍ ደረጃ በሚሊዮኖች የሚቆጠሩ የቴሌቪዥን 
ተመልካቾችን ለማግኘትና እንደ የመጨረሻው የውድድር 
ዘመን ማጠናቀቂያ ወይም  መዝጊያ ውድድር እንዲሆን 
በማሰብ ነው። የውድድሩ ፎርማት እንደ መደበኛው  
የዓለም  ቻምፒዮና በርካታ ቀናት የማይፈጅ ዝግጅቱም  
ፈጣንና የተለየ እንደሚሆን ታምኖበታል። ከሦስት 
ባልበለጡ  ቀናት የሚካሄደው  ይህ ውድድር ፣ እያንዳንዳዱ 
ቀን በሶስት ሰአት የቴሌቪዥን  ቀጥታ ስርጭት ፉክክር 
ይታይበታል። በዚህም  የአትሌቲክስ ምርጡን፣ የአጭር፣ 
የመካከለኛ እና የረጅም  ርቀት ሩጫዎች፣ የዱላ ቅብብል፣ 
ዝላይ እና ውርወራ ውድድሮችን የሚያካትት ይሆናል።

ለአትሌቲክስ አፍቃሪዎችና ለመላው ዓለም  

ተመልካች አጓጊ ይሆናል በተባለለት ውድድር አትሌቶች 
ልክ እንደመደበኛው  የዓለም  ቻምፒዮና አገራቸውን 
ወክለው የሚሳተፉበት እንደሚሆን ተጠቁሟል። 
በእያንዳንዱ ውድድር የምርጦች ምርጥ ይለያል 
የተባለለት አዲስ የአትሌቲክስ ቻምፒዮና የጥራት ደረጃው  
ከፍ ያለ እንደሚሆንም  የዓለም  አትሌቲክስ ፕሬዚዳንት 
ሴባስቲያን ኮ መናገራቸው በመግለጫው  ተቀምጧል።

የዓለም  አትሌቲክስ ዋና ስራ አስፈፃሚ  ጆን ሬድጎን 
አዲሱን አይነት የዓለም ቻምፒዮና ማዘጋጀት ስላስፈለገበት 
ምክንያት ሲያስረዱ ‹‹አዳዲስ ፈጠራዎችን ወደ 
አትሌቲክሱ ዓለም  በማምጣትና ከተለመደው  አሰራር 
በመውጣት ሰፊ ተቀባይነትን ለማግኘት፣ በተለይም  
ወጣት አትሌቲክስ አፍቃሪዎችን ተደራሽ ለማድረግና 
ስፖርቱን ለማነቃቃት ነው›› በማለት ተናግረዋል። 

ስራ አስፈፃሚው  አክለውም  በስቴድየምና በቤቱ 
ተቀምጦ በቴሌቪዥን መስኮት የአትሌቲክስ ውድድሮችን 
የመመልከት  ባህልን ለማሳደግ እንዲህ አይነት አዳዲስ 
ውድድሮችን መፍጠር አስፈላጊ መሆኑን ገልፀዋል። ‹‹ይህ 
በአጠቃላይ የስፖርቱን ገፅታ የሚቀይር እንደሚሆን 
እናምናለን›› ሲሉም  በአዲሱ የዓለም አትሌቲክስ 
ቻምፒዮና ላይ ያላቸውን ተስፋ አስረድተዋል። 

የዓለም  አትሌቲስ ባለፉት በርካታ ዓመታት ከቤት 
ውጭ  የአትሌቲክስ ቻምፒዮና፣ የቤት ውስጥ ቻምፒዮና፣ 
የዓለም  አገር አቋራጭ  ቻምፒዮና፣ የዓለም  ግማሽ ማራቶን 
ቻምፒዮና በዋናነት በየሁለት ዓመቱ የሚያካሂድ ሲሆን፣ 
ዘንድሮ ከአንድ ማይል ጀምሮ እስከ ግማሽ ማራቶን ድረስ 
የዓለም  የጎዳና ላይ ውድድሮችን ያካሂዳል። 2026 ላይ 
ይጀመራል የተባለው  አዲስ የውድድር አይነት ደግሞ ከ 
አጭር ርቀት ጀምሮ የሜዳ ተግባራት ውድድሮችን ብቻ 
የሚያካትት ይሆናል። 

